
ዓርብ 82ኛ ዓመት ቁጥር 013  መስከረም 13 ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

መርማሪ ኮሚሽኑ... ወደ ገጽ 4 ዞሯል

«እንደተከፋፈልን... ወደ ገጽ 4 ዞሯል

«ንግሥት ኤልሣቤጥ ... ወደ 4 ዞሯል

«ኢትዮጵያ በዓባይ ... ወደ 4 ዞሯል

ገጽ 

3

«ኢትዮጵያ በዓባይ ግድብ እና በአረንጓዴ አሻራ መርሃ ግብር  
ለአረንጓዴ ልማት ያላትን ቁርጠኝነት አሳይታለች»

«ንግሥት ኤልሣቤጥ በኢትዮጵያ ያደረጉት ጉብኝት 
በኢትዮጵያውያን ዘንድ ትልቅ ትዝታን ትቶ ያለፈ ነው»

በጋዜጣው ሪፖርተር

አዲስ አበባ፡- ንግሥት ኤልሣቤጥ በኢትዮጵያ 
አድርገውት የነበረው ጉብኝት በኢትዮጵያውያን ዘንድ 
ትልቅ ትዝታ ትቶ ያለፈ እንደሆነ ፕሬዚዳንት ሣህለወርቅ 
ዘውዴ ተናገሩ። ፕሬዚደንት ሣህለወርቅ ዘውዴ 
የእንግሊዝ የቀድሞ ንግሥት ኤልሣቤጥ የሽኝት ሥነ 
ሥርዓት ላይ ተገኝተዋል።

ፕሬዚዳንቷ እሁድ መስከረም 8 ቀን የንግሥቲቱ 
አስክሬን ወዳረፈበት ስፍራ በመሄድ የተሰናበቱ ሲሆን፤ 
ቀጥሎም በላንክስተር ሃውዝ ተከፍቶ በነበረው የኀዘን 
መዝገብ ላይ ፊርማቸውን አኑረዋል። 

ከዚህ የሽኝት ሥነ ሥርዓት በኋላ ፕሬዚዳን ሣህለወርቅ 
ዘውዴ የንግሥቲቷ ህልፈት አስመልክቶ ለእንግሊዝ 
ቴሌቪዥን ባስተላለፉት መልዕክት ንግሥት ኤልሣቤጥ 
በኢትዮጵያ ያደረጉት ጉብኝት በኢትዮጵያውያን ዘንድ 
ትልቅ ትዝታ የተወ መሆኑን ተናግረዋል።

ንግሥቲቷ የሚታወቁት በዕድሜ ልክ የሕዝብ 
አገልግሎታቸው ነው ያሉት ፕሬዚዳንት ሣህለወርቅ፤ 
ማንም የማይስተካከላቸው መሪ ሴት እንደነበሩም 
አንስተዋል።

ንጉሥ ቻርለስ 3ተኛ ለሀገራት መሪዎች ባዘጋጁት 
የአቀባበል ግብዣ ላይም የተገኙት ፕሬዚዳንቷ፤ በወቅቱም 
ንጉሡንና በርካታ እንግዶችን አነጋግረዋል።

       - ፕሬዚዳንት ሣህለወርቅ ዘውዴ

ፍቃዱ ዴሬሳ

አዲስ አበባ፡- ኢትዮጵያ በዓባይ ግድብ ግንባታና 
በአረንጓዴ አሻራ መርሃ ግብር ለአረንጓዴ ልማት ያላትን 
ቁርጠኝነት አሳይታለች ሲሉ ምክትል ጠቅላይ ሚኒስትርና 
የውጭ ጉዳይ ሚኒስትር ደመቀ መኮንን ተናገሩ።

አቶ ደመቀ መኮንን በተባበሩት መንግሥታት ድርጅት 
የአካባቢ ፕሮግራም ዋና ዳይሬክተር ኢንገር አንደርሰን 
ጋር በኒውዮርክ ውይይት አድርገዋል። በኢትዮጵያ 
እየተከናወነ ባለው የአረንጓዴ አሻራ ችግኝ ተከላ 
መርሃ ግብርና የታዳሽ ኃይል ልማት ዙርያ ላይም ገለጻ 
አድርገዋል።

ኢትዮጵያ የአየር ንብረት ለውጥ ተፅዕኖን 
ለመከላከልና የአረንጓዴ ኢኮኖሚን ለመገንባት ትኩረት 
ሰጥታ እየሰራች መሆኗን አቶ ደመቀ ከዋና ዳይሬክተሩ 
ጋር በነበራቸው ውይይት አንስዋል። በዚህም በተለይ 
ሀገሪቱ የምታካሂደው የአረንጓዴ  አሻራ ችግኝ ተከላ 

- አቶ ደመቀ መኮንን
  የኢፌዴሪ ምክትል ጠቅላይ ሚኒስትርና የውጭ ጉዳይ ሚኒስትር

በጋዜጣው ሪፖርተር

አዲስ አበባ፡- ዓለም አቀፉ የሰብዓዊ መብት ምርመራ 
የባለሙያዎች ኮሚሽን ያቀረበውን ሪፖርት በርካታ 
ሀገራት እንደማይቀበሉት አስታወቁ። 51ኛው የተባበሩት 
መንግሥታት ድርጅት የሰብአዊ ምክር ቤት መደበኛ 
ስብስባውን ከመስከረም 2 ቀን 2015 ዓ.ም በስዊዘርላንድ 
ጄኔቫ እያካሄደ መሆኑ ይታወቃል።

ምክር ቤቱ ትናንት በ11ኛ ቀን ውሎው በኢትዮጵያ 
ላይ ላይ አሳታፊ ውይይት (Interactive Dialogue) 
እያደረገ ይገኛል። በኢትዮጵያ ያለውን የሰብአዊ መብት 
ሁኔታ እንዲያጣራ የተቋቋመው የዓለም አቀፍ የሰብአዊ 
መብት የባለሙያዎች ኮሚሽን ሪፖርትንም አዳምጧል።

መርማሪ ኮሚሽኑ 
በኢትዮጵያ ጉዳይ 

ያወጣውን ሪፖርት በርካታ 
ሀገራት ሳይቀበሉት ቀሩ

«እንደተከፋፈልን አስመስለው 
ለዓለም ማሳየት ለሚፈልጉ 

ኃይሎች አንድነታችንን  በመስቀል 
በዓል ለዓለም እናሳያለን»

- ከንቲባ አዳነች አቤቤ

በጋዜጣው ሪፖርተር

አዲስ አበባ፡- በእምነት፣ በብሔር እና በአካባቢ 
እንደተከፋፈልን አስመስለው ለዓለም ማሳየት ለሚፈልጉ 
ኃይሎች፤ አንድ ሆነን በዚህ በዓል አንድነታችንን ለዓለም 
እናሳያለን ሲሉ የአዲስ አበባ ከተማ ከንቲባ ወይዘሮ አዳነች 
አቤቤ ተናገሩ። የመስቀል በዓል እሴቱንና ትውፊቱን 
ጠብቆ እንዲከበር ኅብረተሰቡ በትብብር እንዲሠራ 

ባለሥልጣኑ በ2014  
ከ15 ሚሊዮን  ካሬ ሜትር  

በላይ መሬት ወደ መሬት ባንክ 
እንዲገባ አድርጓል

- ከኢትዮጵያ ፕሬስ ድርጅት ጋር በትብብር  
ለመስራት የስምምነት ሰነድ ተፈራርሟል



አዲስ ዘመን    ዓርብ መስከረም 13 ቀን 2015 ዓ.ምገጽ 2

ዜና

«ኢሬቻ በንጹህ ልቦና ወደ ንጹህ ወንዝ የሚኬድበት በዓል 
በመሆኑ ሰላምን የሚያበስር እሴት ነው»

ፍቃዱ ዴሬሳ

አዲስ አበባ፡-  የኢሬቻ በዓል በንጹህ ልብ ወደ ንጹህ 
‘መልካ’ ወይም ወንዝ የሚኬድበት በዓል በመሆኑ ሰላምን 
የሚያበስር እሴት መሆኑን  የኦሮሚያ ብሔራዊ ክልላዊ 
ክልላዊ መንግሥት ባህልና ቱሪዝም ቢሮ አስታወቀ።

የኢሬቻ በዓል የሰላምና የይቅርታ በዓል በመሆኑ 
አባገዳዎች በሰጡት መመሪያ መሠረት እንደሚከበር 
የቢሮው ኃላፊ አቶ ሁሴን ፈይሶ ክብረ በዓሉን 
በማስመልከት በሰጡት መግለጫ ገልጸዋል።

አቶ ሁሴን በመግለጫቸው እንዳስታወቁት 
የዘንድሮው የኢሬቻ በዓል ለየት የሚያደርገው ሀገሪቱ 
በበርካታ ፈተናዎች ውስጥ ማለፏ፣ ሰላምን ለማስከበር 
ያደረገችው ዘመቻዎችና ሀገሪቱ የብልጽግና ጉዞን 
ለማሳካት በርካታ ስራዎች የተሰራችበት ወቅት መሆኑ 
በዓሉን ልዩ ያደርገዋል ብለዋል። ኢትዮጵያ  በቀውስ 

- አቶ ሁሴን ፈይሶ
  የኦሮሚያ ክልል ባህልና ቱሪዝም ቢሮ ኃላፊ

ውስጥ በማለፍ በትላልቅ ድሎች የሚከበር መሆኑ፣ 
ጠላት እንዳናሳከው ሲመኝ የነበረውን የታላቁ የኢትዮጵያ 
ህዳሴ ግድብ ሶስተኛው ዙር የውሃ ሙሌት ከድሎቻችን 
አንዱ መሆኑን ተናግረዋል።  

ወደ ኢሬቻ ክብረ በዓል ሲኬድ ቂምና በቀል፣ 
ጥላቻና ቁርሾ  እንደማይኬድ የተናገሩት ኃላፊው፣ 

የኦሮሞ አባ ገዳዎች ባስቀመጡት መመሪያና በባህሉ 
በሚፈቅደው መሰረት ብቻ መከበር እንዳለበት አቶ 
ሁሴን አንስተው፣ ከባህሉ ውጪ የፖለቲካ ምልክቶችን 
በመያዝ ወይም የኢሬቻን ባህልና ሥርዓት በማይወክል 
መልኩ የሚስተዋሉ እንቅስቃሴዎችን ማሕበረሰቡ በጋራ 
መከላከል እንደሚጠበቅበትም አስታውቀዋል።

የኦሮሚያ ክልል ፖሊስ፣ የአዲስ አበባ ፖሊስ 
እንዲሁም የፌዴራል የፀጥታ ኃይል በጋራ በቅንጅት 
ወደ ስራ የገቡ መሆኑን በመገንዘብ ማሕበረሰቡ ከነዚህ 
የፀጥታ ኃይሎች ጋር በመሆን መስራት እንደሚጠበቅበት 
አሳስበዋል። 

የዘንድሮው የኢሬቻ በዓል “ኢሬቻ የሰላም፣ 
የወንድማማችነትና የአብሮነት መገለጫ” በሚል መሪ 
ቃል መስከረም 21 በሆራ ፊንፊኔ እና መሰከረም 22 በሆራ 
ሀርሰዴ እንደሚከበር የኦሮሚያ ክልል ባህልና ቱሪዝም 
ቢሮ አስታውቋል። 

ገመቹ ከድር

አዳማ፦ አዳዲስ ፕሮጀክቶች እና የተጀመሩ 
ፕሮጀክቶች በማጠናቀቅ  ለሕብረተሰቡ የጤና 
አገልግሎት ተደራሽ ለማድረግ  በሚቀጥለው አመት 
400 የጤና ፕሮጀክቶች ግንባታ እንደሚከናወን 
የኦሮሚያ ጤና ቢሮ አስታወቀ ። ቢሮው የ2014 ዓ.ም 
ስራ  አፈጻጸም በመገምገም ለቀጣይ ዓመት የትኩረት 
አቅጣጫዎችን አስቀምጧል።

የኦሮሚያ ጤና ቢሮ ሃላፊ ዶክተር መንግሥቱ 
በቀለ በግምገማው  ወቅት እንደገለጹት፤  ቢሮው 
በ2014  ዓ.ም  ሀገራዊና ክልላዊ ፈተናዎችን በመቋቋም 
የተሰጠውን ተቋማዊ እና መንግሥታዊ ተልዕኮውን  
ለማሳካት አበረታች ስራዎች ሰርቷል።  

የሕብረተሰቡ ሙሉ ጤና አገልግሎት ተደራሽ 
የማድረግ  እና በሕክምና ወጪ ሕብረተሰቡ  እንዳይጎዳ 
ተገቢውን ክትትልና ቁጥጥር ማድረግም ከተከናወኑ 
ስራዎች ዋና ዋናዎቹ እንደነበሩም ተጠቁሟል።

በበጀት ዓመቱ ሙሉ የጤና አገልግሎቶች ተደራሽ 
ለማድረግ  ሆስፒታሎች እና ጤና ጣቢያዎች ግንባታ 
እና ደረጃቸውን ለማሳደግ  የሚያስችሉ  የ926 
ፕሮጀክቶች ግንባታ እንደተጠናቀቀም ታውቋል።

ፕሮጀክቱ ለጤና ተቋማት የሚያስፈልጉ መሠረተ 
ልማቶች ማሟላት ፣ ኦሮሚያ ጥናትና ምርምር 
ኢንቲትዩት እና   CT-Scan እና   MRI ማዕከል 
ግንባታዎች ማስጀመር እንደሚያካትትም ገልጸዋል። 

ቢሮው ከአጎራባች ክልሎች ተጠቃሚዎችን 
ጨምሮ ለ47 ሚሊዮን ተመላላሽ ተካሚዎች 
አገልግሎት መስጠት ችሏል።

ከአንድ ሚሊዮን በላይ ለሚሆኑ እናቶች 
በሕክምና ባለሙያ የታገዘ የወሊድ አገልግሎት 
እንዲያገኙ መደረጉን ጠቅሰው የዓይናቸው ብርሃን 
ለመጥፋት የተቃረቡ 34 ሺህ ዓይን ሕሙማን ቀዶ 
ጥገና በማድረግ የዓይን ብርሃናቸውን እንዲያገኙ 

ተደርጓል። 
እንደ ቢሮ ኃላፊው ገለጻ፤ ዕድሜያቸው ከአምስት 

ዓመት በታች የሆኑ ሦስት ነጥብ ዘጠኝ ሚሊዮን 
ሕፃናት የምግብና ሕክምና አገልግሎት አግኝተዋል።  
አንድ መቶ ሃያ ሁለት ሺህ 681 አዲስ  ኤች. አይ. ቪ 
ሕሙማን  በመለየት ከነባር ሕሙማን  ጋር አሰፈላጊው 
የሕክምና ክትትል እየተደረገላቸው ነው። በቴክኖሎጂ 
የታገዘ ሕክምና ለመስጠት የሚያስችል ሦስት 
CT-Scan እና አንድ MRI አገልግሎት እንዲሰጡ 
ተደርጓል። 

በበጀት ዓመቱ ቢሮው ሰፊ  ክትትልና ቁጥጥር 
አድርጓል ያሉት ሃላፊው፤  በ46 ሺህ በተለያዩ ተቋማት 
ላይ ክትትልና ቁጥጥር መደረጉን አስታውሰው  
በተገኘው ግኝት  በአንድ ሺህ አንድ መቶ ተቋማት  
ላይ እርምጃ ተወስዷል ብለዋል።

እንደ ሃላፊው ገለጻ፤ የ2015 ዓ.ም የትኩረት 
አቅጣጫዎች ተቀምጠዋል። በዜግነት አገልግሎት 
ለ500 ሺህ ሰዎች  ነጻ ሕክምና አገልግሎት ለመስጠት 
ታቅዷል። በሕክምና መሳሪያ በኩል የሚታዩ ችግሮችን 
ለመፍታት በዘመቻ  መልክ ለ3752 የሕክምና 
መሣሪያዎች ጥገና እንደሚካሄድ ገልጸዋል።

የመድሃኒት አቅርቦት ችግሮችን ለመቅረፍ 
ሁለት መቶ የሕዝብ ፋርማሲ መጨመር ፣ በ54 ሺህ 
ተቋማት ላይ ቁጥጥር እና  ክትትልና ማድረግ ፣ አራት 
መቶ ፕሮጀክቶችን መገንባት ፣ መድሃኒት አስተዳደር 
እና አጠቃቀም ማሻሻል  ስራ ተከናውኗል።

ሀገር በቀል አምራቾች እና አቅራቢዎች እጥረት 
ትልቁ  የመድሃኒት አቅርቦት ችግር መሆኑ ተለይቷል። 
እስከ አሁን ድረስ በተደረገው ጥናት ለማቅረብ 
ከተለዩ ውስጥ 292 የመድሃኒት ዓይነቶች ለማቅረብ 
የተመዘገበ አቅራቢ አለመኖር፣ በተለያዩ ምክንያቶች 
የመድሃኒት ብክነት እንደ  ችግር ተለይተው የመፍትሄ 
አቅጣጫ ተቀምጧል። የክልሉ ጤና ቢሮ  አዲስ 
ሎጎም ይፋ አድርጓል።

በክልሉ 400 የጤና ፕሮጀክቶች ሊገነቡ ነው ውብሸት ሰንደቁ

አዲስ አበባ፡- የአዲስ አበባ ንግድና የዘርፍ ማኅበራት ምክር 
ቤት አገናኝ ድልድይ ሆኖ የሠራቸው ሥራዎች የመንግሥትና 
የግሉ ዘርፍ ጥምረት የተሻለ ውጤት እንዲያስመዘግቡ ማስቻሉ 
ተገለፀ።  

የአዲስ አበባ የንግድና የዘርፍ ማኅበራት ምክር ቤት 16ኛ 
መደበኛ ጉባዔውን በትናንትናው ዕለት አካሂዶ ለቀጣይ ሁለት 
ዓመታት የሚመሩ አመራሮችን በመምረጥ ተጠናቋል። 

በጉባዔው ላይ ተገኝተው ንግግር ያደረጉት የኢ.ፌ.ዴ.ሪ 
ንግድና ቀጣናዊ ትስስር ሚኒስቴር ዴኤታ አቶ ተሻለ በልሁ፤ 
የአዲስ አበባ ንግድና የዘርፍ ማኅበራት ምክር ቤት አገናኝ 
ድልድይ ሆኖ የሠራቸው ሥራዎች የመንግሥትና የግሉ ዘርፍ 
ጥምረት የተሻለ ውጤት እንዲያስመዘግቡ አስችሏል ብለዋል።

እንደ አቶ ተሻለ ገለፃ፤ የአዲስ አበባ ንግድ ምክር ቤት 
(አዲስ ቻምበር) ከመንግሥት ጋር አገናኝ ድልድይ ሆኖ ሕጋዊ 
አግባቦችን ሁሉ በመጠቀም የሃገሪቱን የንግድና ኢንዱስትሪ ሥራ 
ለማሻሻል የመንግሥትንና የንግዱን ማኅበረሰብ ትስስር እየገመደ 
የበኩሉን ድርሻ በመወጣት ላይ በመገኘቱ የመንግሥትና የግሉ 
ዘርፍ ጥምረት የተሻለ ውጤት አስመዝግቧል።

በኢትዮጵያ የሚገኙ የተለያዩ ንግድ ምክር ቤቶች 
የመመሥረታቸው ዋንኛ ምክንያትም የአባላታቸውን ጥቅሞች 
ማስከበርና በሃገርና በዓለም አቀፍ ደረጃ ተወዳዳሪ እንዲሆኑ 
ማስቻል ነው ያሉት ሚኒስቴር ዴኤታው፤ የንግድ ምክር ቤቶች 
በአዋጅ በተሰጣቸው ተልዕኮ መሠረት በመንግሥት እና በግሉ 
ዘርፍ መካከል የአገናኝ ድልድይነት ሚናቸውን ለመወጣት 
እንዲሁም የግሉን ዘርፍ ዕድገት ለማስቀጠል የሚያከናውኗቸውን 
ሥራዎች በአዎንታዊ ጎናቸው የሚታዩ መሆኑን አብራርተዋል። 

የንግድ ምክር ቤቶች፣ ዘመኑን የዋጁ አማራጭ የንግድና 
ኢንዱስትሪ ፖሊሲ ምክረ ሀሳቦችን ከራሱ ከንግዱ ተዋንያን 
ጋር በመሆን ለመንግሥት በማቅረብና የመፍትሔ አካል 
በመሆን የሚያጋጥሙ የንግድ ነክ ተግዳሮቶችን በመቅረፍ ረገድ 
በቀጣይነት ማከናወን ይኖርባቸዋል ብለዋል አቶ ተሻለ።

ምክር ቤቱ በንግዱ ዘርፍ ለመሥራት ያሉ ተግዳሮቶችን 
በየጊዜው ከባለድርሻ አካላት ጋር በመምከር የሃገር ውስጥ 
የንግድ ተዋንያንን በዓለም አቀፍ ዘንድ ተወዳዳሪ እንዲሆኑ 
ያስችላል የሚል እምነት እንዳላቸውም አክለው ገልፀዋል።

ንግድ ምክር ቤቱ የግሉን ዘርፍ አመለካከት የመቀየርና 
ግንዛቤ የማስጨበጥ ሥራ ላይ በተለይም ብዙ ሥራ በሚፈጥሩ 
የንግድና ኢንዱስትሪ ዘርፎች እንዲሠማራ በማስተማርና 
በማሰልጠን የሚያደርጋቸው እንቅስቃሴዎች አጠናክሮ ሊቀጥል 
ይገባል ያሉት ሚኒስትር ዴኤታው፤ ምርቶችም ተወዳዳሪ 
እንዲሆኑ የሚያስችሉ የንግድ ኩነቶችን በጋራ ሊሠሩ እንደሚገባ 
ጠቁመዋል።

የአዲስ አበባ ንግድ ቢሮ ኃላፊ አቶ አደም ኑር በበኩላቸው፤ 
ንግድና ኢንቨስትመንት ለአንድ ሃገር ኢኮኖሚያዊ ዕድገት 
መሠረት መሆናቸው የሚያከራክር ጉዳይ አይደለም ብለው፤ 
መንግሥትና የግሉ ክፍለ ኢኮኖሚ በጥምረት በመሥራታቸው 
በአዲስ አበባም ሆነ በመላው ሃገሪቱ ከፍተኛ የሆነ የኢኮኖሚ 
ዕድገት እየተመዘገበ ይገኛል ሲሉ ተናግረዋል።

ሆኖም ከዚህ በላቀ መልኩ በዓለም አቀፍም ሆነ በሃገር 
አቀፍ የንግድ ውድድር መድረክ አሸናፊ ለመሆን የተደራጀ አቅም 
አስፈላጊ ነው ሲሉም አክለዋል።

እንደ አቶ አደም ኑር ገለፃ፤ በሚያድግ ኢኮኖሚና 
በግሎባላይዜሽን ዘመን የግሉ ዘርፍ ተዋንያን በራሳቸው 
ፈቃደኝነት በመደራጀት ቀልጣፋ እና ዘመናዊ አገልግሎት 
የሚሰጡ የንግድ ምክር ቤት ያስፈልጋቸዋል። በመሆኑም 
አዲስ ቻምበርን የመሳሰሉ በርካታ ንግድ ምክር ቤቶች 
በአዋጅ በተሰጣቸው ተልዕኮ መሠረት በመንግሥት እና በግሉ 
ክፍለ ኢኮኖሚ መካከል የአገናኝ ድልድይነት ሚናቸውን 
ለመወጣት እንዲሁም የግሉን ዘርፍ ዕድገት ለማስቀጠል 
የሚያከናውኗቸውን ሥራዎች ከተማ አስተዳደሩ በበጎ ጎኑ እና 
በአድናቆት ይመለከታቸዋል።

የአዲስ አበባ ንግድና የዘርፍ ማህበራት ምክር ቤት 
ፕሬዚዳንት ወይዘሮ መሰንበት ሸንቁጤ በበኩላቸው፤ የግሉ 
ዘርፍ ለሀገሪቱ ኢኮኖሚ ልማት ውስጥ ጉልህ አስተዋፅዖ 
እንዲኖረው ማስቻል የምክር ቤቱ አንዱና ዋነኛ ዓላማው 
መሆኑን ጠቁመው፤ ከንግዱ ማኅበረሰብ የማይናቁ ኢኮኖሚያዊ 
ውጤቶች ተገኝተዋል ብለዋል።

የአዲስ አበባ ንግድ ምክር ቤት በመንግሥትና በግሉ ዘርፍ 
እንደ ድልድይ ሆኖ የሚያገለግል ነው መሆኑን የተናገሩት ወይዘሮ 
መሰንበት፤በዚህ ተግባሩም መንግሥት በአንገብጋቢ ጉዳዮች ላይ 
ተመሥርቶ የፖሊሲ ማሻሻያዎችን እንዲያደርግ እስከማስቻል 
ደርሷል ሲሉ ገልፀዋል።

ምክር ቤቱ የመንግሥትና የግሉ ዘርፍ ጥምረት 
የተሻለ ውጤት እንዲኖረው አስችሏል

የተጣላ የሚታረቅበት፣ ይቅር ለሰማይ ይቅር ለምድር 
የሚባባልበት ለይቅርታም ትልቅ ስፍራ የሚሰጥ በመሆኑ 
በንጹህ ልቦና ወደ ንጹህ ስፍራ ወይም መልካ የሚከድበት 
መሆኑን ገልጸዋል።

እንደ ኃላፊው ገለፃ ኢሬቻ የምስጋናና ምልጃ 
የሚቀርብበት ስፍራ ነው። በርካታ ታዳሚዎች 
የሚገኙበት ስፍራ በመሆኑ አንድነትና ወንድማማችነትን 
ከማጠናከር ባለፈ በሕዝቦች መካከል መተማመን 
እንዲኖር በማድረግ የአንዱ ባህል የሌላው ወንድም 
ጌጥ በመሆኑ ለሀገራዊ አንድነት አስተዋፅኦው የጎላ 
እንደሚሆንም ተናግረዋል።

በመሆኑም የሀገርን አንድነትና ሰላም የማይፈልጉ 
አካላት ሊኖሩ እንደሚችሉ በማጤን መላው የኦሮሞ 
ሕዝብና ኢትዮጵያውያን ይህንን እሴት ከሚሸረሽሩ 
ድርጊቶች በመቆጠብ በጋራ በአንድነት መንፈስ ማክበር 
እንዳለበት አሳስበዋል። 

ዜና

ባለሥልጣኑ በ2014 ከ15 ሚሊዮን  ካሬ ሜትር  በላይ 
መሬት ወደ መሬት ባንክ እንዲገባ አድርጓል

ሞገስ ተስፋ 

አዲስ አበባ፡- የአዲስ አበባ ከተማ አስተዳደር የደንብ 
ማስከበር ባለሥልጣን በ2014 በጀት ዓመት 15 ሚሊዮን 
ካሬ ሜትር በላይ መሬት ወደ ባንክ እንዲገባ ማድረጉንና 
ከደንብ ጥሰቶች ከ32 ሚሊዮን ብር በላይ ለመንግሥት 
ገቢ ማድረጉን አስታወቀ። የኢትዮጵያ ፕሬስ ድርጅትና 
ባለሥልጣኑ በጋራ  ለመስራት የሚያስችላቸውን 
የስምምነት ሰነድ ተፈራርመዋል።

የ2014 እቅድ አፈጻጸም ግምገማና በ2015 እቅድ 
ላይ ከባለድርሻ አካላት ጋር ትናንት ውይይት ባካሄደበት 
ወቅት የባለሥልጣኑ ስራ አስኪያጅ ሻለቃ ዘሪሁን ተፈራ 
እንደገለጹት 2 ነጥብ አንድ ሚሊዮን የተወረሩ መሬቶች 
ተመልሰዋል። በመሬት ወረራ፣ በህገ ወጥ መሬት 
ማስፋፋት በድምሩ ከ15 ሚሊዮን በላይ ካሬ ሜትር   
መሬት ወደ መሬት  ባንክ እንዲገባ አድርጓል። ከዚህም 
ውስጥ የፍርድ ቤት እግድ ያለባቸውን 560 ሺህ 233 
ካሬሜትር በመለየት እና በማደራጀት ወደ አቃቤ ሕግ ቢሮ 
የማስተላለፍ ስራ ተሰርቷል።

ስራ አስኪያጁ የአብዛኛዉ ማሕበረሰብ የቅሬታ 
ምንጭ የሆነው የጎዳና ላይ ንግድን ለመቀነስ አጎራባች 
ክፍለ ከተሞች በመቀናጀት በቂርቆስና ልደታ ሜክሲኮ 
አደባባይ፤ ቦሌና የካ መገናኛ አደባባይ ሕገወጦችን 
መቆጣጠርና ቦታዎችን ማጽዳት ተችሏል። በተሰራው 
የጎዳና ላይ ሕገወጥ ንግድ በቁጥር 66 ሺ 158 ሕገወጥ 
የጎዳና ነጋዴዎች ተለይተው 65 ሺ 86 እርምጃ  
ተወስዷል። በአጠቃላይ በበጀት አመቱ በ338 ሺ 10 
ሕገ ወጥ ተግባራት ላይ ባደረገው የደንብ ማስከበር ስራ 
ከ32 ሚሊዮን ብር በላይ ለመንግሥት ገቢ ተደርጓል። 
ባለሥልጣኑ ሕግን በተላለፉ ስምንት አመራሮች ላይ 
እርምጃ ወስዷል።

ባለሥልጣኑ ከኢትዮጵያ ፕሬስ ድርጅት  በጋራ 
ለመስራት የሚያስችላቸውን የመግባቢያ ስምምነት  

ፎ
ቶ

፡ 
በፀ

ሐ
ይ

 ን
ጉ

ሤ

-	 ከኢትዮጵያ	ፕሬስ	ድርጅት	ጋር	በትብብር		ለመስራት	የስምምነት	ሰነድ	ተፈራርሟል

ተፈራርመዋል። በፊርማ ሥነስርዓቱ ላይ  የኢትዮጵያ 
ፕሬስ ድርጅት  ዋና ሥራ አስፈጻሚ  አቶ ጌትነት ታደሰ 
እንደገለጹት፤ ባለሥልጣኑ ለይቶ በሚሰራቸው እያንዳንዱ 
ተግባር ላይ ሚዲያው የሚገባውን ካልተወጣ ውጤታማ 
መሆን አይቻልም። 

    የኢትዮጵያ ፕሬስ ድርጅት በየጊዜው እየገነባው 
በመጣው አቅም ዜናና ፕሮግራም ከመስራት ባሻገር  
በገነባው የሥልጠና ማእከል  የሚዲያና የኮምንኬሽን 
ባለሙያዎችን የመፈጸም አቅም የማሳደግ ስራ እየሰራ 
እንደሚገኝ የገለጹት ዋና ሥራ አስፈጻሚው፤ ባለሥልጣን 
መስሪያቤቱ የሚያከናውናቸውን ተግባራቱን ለሕዝብ 
ይበልጥ ተደራሽ ይሆኑ ዘንድ ለሚዲያና ኮሙኒኬሽን 
ባለሙያዎቹ የአቅም ማጐልበቻ ሥልጠና ይሰጣል 
ብለዋል።

    የኢትዮጵያ ፕሬስ ድርጅት “ስለኢትዮጵያ” በሚል 
መሪ ቃል በተለያዩ የአገሪቱ ከተሞች በተለያዩ አገራዊ 

ጉዳዮች ላይ ያተኮሩ ውጤታማ መድረኮችን እያዘጋጀ 
ነው ያሉት አቶ ጌትነት፤ ይህንን ስኬታማ አፈጻጸሙንም 
ከባለሥልጣኑ ጋር በጋራ ለመስራት በተፈራረመበት 
አግባብ መሰረት የተሻለ ስራ እንደሚሰራ አስገንዝበዋል።

    የአዲስ አበባ ከተማ  አስተዳደር ደንብ ማስከበር 
ባለሥልጣን የኢትዮጵያ ፕሬስ  ድርጅትን ጨምሮ ከ23 
ባለድርሻ አካላት ጋር በጋራ  ለመስራት የሚያስችለውን 
የመግባቢያ ሰነድ ተፈራርሟል።

   ሕብረተሰቡ ከደንብ ማስከበር ተያያዥ በሆኑ 
ጉዳዮች በነጻ የስልክ ቁጥር 9995 ደውሎ መረጃ መስጠት 
እንደሚችል ባለስልጣኑ አስታውቋል።

   የአዲስ አበባ ከተማ አስተዳደር ደንብ ማስከበር 
ባለሥልጣን በአዋጅ ቁጥር 74/2014 በአንቀጽ 47 የደንብ 
መተላለፎችን ለመከላከል፣ ለመቆጣጠር እና እርምጃ 
ለመውሰድ ሥልጣንና ሃላፊነት ተሰጥቶት እየሰራ ያለ 
ተቋም መሆኑ የሚታወስ ነው።

ፋንታነሽ ክንዴ

አዲስ አበባ፡- የኢፌዴሪ አየር ኃይል በ2022 ዓ.ም 
ከአፍሪካ ቀዳሚ አየር ኃይሎች አንዱ ለመሆን እየሠራ 
መሆኑን አስታወቀ።

የኢፌዴሪ አየር ኃይል ምክትል አዛዥ ብርጋዴር 
ጄኔራል ኃይሉ መኮንን የአፍሪካ አመራር ልህቀት 
አካዳሚ አመራሮችና ሠራተኞች ጋር አየር ኃይሉን 
በጎበኙበት ወቅት በሰጡት ማብራሪያ እንደገለጹት፤ 
አየር ኃይሉ ለውጡን ተከትሎ በሠራቸው ዘርፈ ብዙ 
የሪፎርም ሥራዎች በለውጥ ሂደት ውስጥ ይገኛል። 
በዚህም በ2022 ዓ.ም ከአፍሪካ ቀዳሚ አየር ኃይሎች 
አንዱ ለመሆን እየሠራ ይገኛል።

አየር ኃይሉ በጦርነት ውስጥ እያለፈ ቢሆንም 
ባገኘው ጊዜ ሁሉ መዋጋት ያለበት እየተዋጋ መሥራትና 
ማልማት ያለበት እየሠራ ዛሬ ከደረሰበት ደረጃ ላይ 
ደርሷል ያሉት ምክትል አዛዡ፤ ተቋሙ ያሰበውን 
ራዕይ እንዲያሳካ እየሄደበት ያለው መንገድ ትክክል 
ነው ወይ የሚለውን ለመለየት የዜጎች ሚና ትልቅ 
በመሆኑ መሰል ጉብኝቶች ለእኛ ትልቅ አቅም የሚሆኑ 
ናቸው ብለዋል።

አየር ኃይሉ በፈጣን ለውጥ ውስጥ ቢሆንም ከዚህ 
በላይ እንዲያድግና እንዲዘምን እንደሚጠበቅ ገልጸው፤ 
ከሕዝባችን የምናገኛቸው ድጋፎችና ሐሳቦች ትልቅ 
ብርታት የሚሆኑ ስለሆኑ መላው ኢትዮጵያውያን አየር 
ኃይሉ የራሳቸው መሆኑን ተገንዝበው በማንኛውም 
ጊዜ መጥተው መጎብኘት እንደሚችሉ አስረድተዋል።

በኢፌዲሪ አየር ኃይል የአቪየሽን ከባድ ጥገና 
አዛዥ ኮሎኔል መሠረት ጌታቸው በበኩላቸው፤ አየር 
ኃይሉ ከጥንት ጀምሮ የጀግኖች መፈጠሪያ መሆኑን 
ጠቁመው፤ አሁንም መሠራት ያለባቸው የሪፎርም 
ሥራዎች እየተሠሩ የሚሰጠውን ግዳጅ በአግባቡ 
እየፈጸመ መሆኑን ተናግረዋል። 

አየር ኃይሉ ዘመኑ የሚጠይቀውን ቴክኖሎጂ 
እንዲታጠቅ እየተሠራ መሆኑን አስታውሰው፤ ባለፉት 
ዓመታት አየር ኃይሉን ለማዳከም ሥራዎች የተሠሩ 
ቢሆንም ከለውጡ በኋላ በተሠሩ የሪፎርም ሥራዎች 
ተቋሙ ከየትኛውም ወገንተኝነት ነጻ ሆኖ ለታላቋ አገር 
የሚመጥን ታላቅ አየር ኃይል እንዲሆን እየተሠራ ነው 
ብለዋል።

ከአፍሪካ ቀዳሚ ለመሆን ያስቀመጠውን ራዕይ 
ለማሳካት ቴክኖሎጂ ላይ አተኩሮ መሥራት፣ የሰው 

ሀብትን ማብቃትና መሠረተ ልማቶችን የማስፋት 
ሥራዎች እየተሠሩ መሆናቸውንም ጠቁመው፤ 
ለዓመታት ያገለገሉ ጀቶችንና አውሮፕላኖችን 
በራስ አቅም በመጠገንና የማሻሻያ ሥራ በመሥራት 
ለተጨማሪ ዓመታት አገልግሎት እንዲሰጡ የማድረግ 
ተግባራት እየተከናወኑ ነው። በዚህም እንደ አገር 
ለግዢ ሊወጣ ይችል የነበረን በርካታ ሀብት ማዳን 
ተችሏል ብለዋል።

የአፍሪካ አመራር አካዳሚ ምክትል ርእሰ አካዳሚ 
ወይዘሮ ሕይወት አለማየሁ እንዳሉት ደግሞ፤ ጉብኝቱ 
በአየር ኃይላችን  እንድንኮራና አገራችን ብዙ ተስፋ 
እንዳላት የተገነዘቡበት ነው። 

ለተቋሙ ሠራተኞችም የሥራ ባህል እንዴት 
መዳበር እንዳለበትና ባለን አቅም እንዴት ችግር ፈቺ 
መሆን እንደሚቻል ልምድ የቀሰሙበት መሆኑን 
ጠቅሰው፤ አገርን መውደድ ምን ማለት እንደሆነ 
በተግባር ስላሳያችሁን እናመሰግናለን ብለዋል።

አካዳሚው በአፍሪካ ውስጥ የልህቀት አካዳሚ 
ለመሆን አቅዶ እየሠራ ስለሆነ በቀጣይነት በትብብር 
በርካታ ሥራዎችን  እንሠራለን የሚል እምነት 
እንዳላቸውም ወይዘሮ ሕይወት አክለው ገልጸዋል። 

አየር ኃይሉ በ2022 ከአፍሪካ ቀዳሚ አየር ኃይሎች አንዱ ይሆናል

ፋንታነሽ ክንዴ

አዲስ አበባ፦ ተገደን የገባንበትን ጦርነት 
በአጭር ጊዜ በስኬት ለማጠናቀቅ እያንዳንዱ 
ዜጋ በተሰማራበት መስክ ሃላፊነቱን በአግባቡ 
መወጣት እና ለሀገር መከላከያ ሠራዊት በሁሉም 
መስክ ድጋፍ ማድረግ እንደሚጠበቅበት ተገለጸ።

የአፍሪካ አመራር ልህቀት አካዳሚ አመራሮችና 
ሠራተኞች ሰሞኑን ለመከላከያ ሠራዊት ደም 
በለገሱበት ወቅት የአካዳሚው ምክትል ርእሰ 
አካዳሚ ዶክተር ወንድዬ ለገሰ  እንደገለጹት፤ 
በግንባር  እየተፋለመ ለሚገኘው ጀግናው 
መከላከያ ሠራዊት ድጋፍ ማድረግ እንደተጠበቀ 
ሆኖ ሁሉም ኢትዮጵያዊ በየተሠማራንበት የሙያ 
መስክ በትጋት በመሥራት ጦርነቱ ኢኮኖሚው ላይ 
ጫና እንዳይፈጥር  መሥራት ይኖርብናል።

ተገደን የገባንበትን ጦርነት በአጭር ጊዜ በድል 
ለማጠናቀቅም በግንባር እየተዋደቀ ለሚገኘው 
ሠራዊት ደም ከመለገስ ጀምሮ አስፈላጊውን እገዛ 
ማድረግ አለብን ያሉት ምክትል ርእሰ አካዳሚው፤ 
አገርን ለመታደግ የማይተካ ሕይወቱን ሰጥቶ  
እየተዋደቀ ለሚገኘው ጀግናው የአገር መከላከያ 
ሠራዊት ደም በመለገሳቸው መደሰታቸውንም 
ገልጸዋል። 

የሁላችንም ምርጫ ሰላም ቢሆንም ተገደን 
ጦርነት ውስጥ ገብተናል ያሉት ዶክተር ወንድዬ፤ 
መላው ኢትዮጵያውያን ያለምንም መከፋፈል 
በአንድነት በመቆም አገራችንን ማልማትና ሰላሟን 
መጠበቅ ይገባናል ብለዋል።

አሸባሪው ሕወሓት ለሶስተኛ  ዙር ከከፈተው 
ጦርነት ባሻገርም ከውጭ የሚደረጉ ተጽዕኖዎች 
መኖራቸውን አስታውሰው፤ ዛሬ ላይ የአገራችን 
ሉአላዊነት ተጠብቆ የተረከብነው አባቶቻችን 
በከፈሉት መስዋዕትነት ነው። አገርን ለማዳን 
እየተዋደቀ ያለውን ሠራዊት ከመደገፍ ጎን 
ለጎን  በየሙያችን  በትጋት በመሥራት አገራችን 
የገጠማትን ዘርፈ ብዙ ችግር መመከት ይገባናል 
ብለዋል።

ደም ከለገሱ የአካዳሚው ሠራተኞች መካከል 
አቶ አወል አሊ ፤ አገርን ለማዳን ዋጋ እየከፈለ 
ካለው ጀግናው የአገር መከላከያ ሠራዊት ጎን 
መቆማቸውን ለመግለጽ ደም መለገሳቸውን 
ተናግረዋል።

መላው ኢትዮጵያውያንም ለጀግናው 
የአገር መከላከያ ሠራዊት ደም በመለገስም 
ሆነ በማንኛውም መልኩ ድጋፉን አጠናክሮ 
እንዲቀጥል ጠይቀዋል።

ወይዘሮ አልማዝ  መኮንን በበኩላቸው፤  
ከዚህ ቀደም ሠራዊቱን በተለያየ መልኩ 
ሲደግፉ መቆየታቸውን ገልጸው፤ በእለቱም 
ደም በመለገሳቸው ግንባር ድረስ ተሰልፌ አገሬን 
የታደኩ ያህል ተሰምቶኛል ብለዋል።

ወይዘሮ አልማዝ፤ ጦርነቱ በድል ተጠናቆ 
ዘላቂ ሰላም እንዲሰፍን ሁሉም ኢትዮጵያውያን 
የበኩሉን  ድርሻ እንዲወጡ ጥሪ አቅርበዋል።

እያንዳንዱ ዜጋ 
በሁሉም መስክ 

ለመከላከያ ሠራዊት 
ድጋፍ ሊያደርግ ይገባል

ዶክተር ወንድዬ ለገሰ

ዜና

ከ1ኛው ገፅ የዞረ

ከ1ኛው ገፅ የዞረ

በማግስቱም ንግሥቲቱ በተዳሩበትና በነገሡበት 
ዌስት ሚኒስተር አቤ ቤተክርስትያን በተካሄደውና 2000 
እንግዶች በታደሙበት ስፍራ ተገኝተዋል።

ኢትዮጵያ በእንግሊዝ አገር ኤምባሲ የከፈተች 
የመጀመሪያዋ የአፍሪካ አገር እንደሆነች ከፕሬዚዳንት 
ጽህፈት ቤት የተገኘው መረጃ ያሳያል። 

«ንግሥት ኤልሣቤጥ...

ኮሚሽኑ በኢትዮጵያ የማደርገው ምርመራ ጊዜ 
ይራዘምልኝ በሚል ለተባበሩት መንግሥታት ድርጅት 
የሰብዓዊ መብት ምክር ቤት ጥያቄ ባቀረበበት 
የጄኔቫው ስብሰባ ላይ ሪፖርቱን አቅርቦ አባል አገራት 
ተወያይተውበታል። በስብሰባው ላይ የተሳተፉ በርካታ 
ሀገራት ሪፖርቱ ገለልተኛ አይደለም፤ እንዲሁም 
ፖለቲካዊ አንድምታ የያዘ ነው ሲሉ አጣጥለውታል።

በባለሙያዎች ኮሚሽኑ የቀረበውን የምርመራ 
ሪፖርት ከተቃወሙ ሀገራት መካከል፤ ቻይና፣ ሩሲያ፣ 
ኩባ፣ ቤላሩስ፣ ሰሜን ኮሪያ፣ ቬንዙዌላ እንዲሁም 
ሌሎች የአፍሪካ ሀገራት ይገኙበታል።

የሩሲያ ተወካይ ባቀረቡት ንግግር የኮሚሽኑ 
ሪፖርት ፖለቲካዊ ተልዕኮ የተጫነው ነው ያሉ ሲሆን 
ቀደም ሲል በተመድ የሰብዓዊ መብት ከፍተኛ ኮሚሽን 
እና በኢትዮጵያ ሰብዓዊ መብት ኮሚሽን በጋራ ለሰሩት 
ምርመራ እና ሪፖርት ዕውቅና እንደምትሰጥ ገልጻለች። 

ኮሚሽኑ ያዘጋጀው ሪፖርት ሙያዊ አካሄድን 
ያልተከተለ መሆኑን ፖለቲካዊ ተጽዕኖም እንዳለበት 
ነው ያመለከቱት። በጉባኤው ላይ የተሳተፉ በርካታ 
ሀገራት ኢትዮጵያ የውስጥ ችግሯን በራሷ መፍታት 
እንደምትችል በማንሳት ሪፖርቱን እንደማይቀበሉት 
ገልጸዋል።

የኮሚሽኑን ሪፖርት በጥርጣሬ ካዩት ሀገራት 
መካከል ዴንማርክ አንዷ ስትሆን ኮሚሽኑ 
ምርመራውን ሲያከናውንም ሆነ ሪፖርቱን ሲያዘጋጅ 
ከኢትዮጵያ እና ከክልል የሥራ ኃላፊዎች ጋር 
የነበረውን ግንኙነት ግልጽ እንዲያደርግ ጠይቃለች።

ሱዳን በበኩሏ ባቀረበችው ሃሳብ ሪፖርቱ ቀደም 
ሲል በተባበሩት መንግሥታት ድርጅት ከፍተኛ 
የሰብዓዊ መብት ኮሚሽን እና በኢትዮጵያ ሰብዓዊ 
መብት ኮሚሽን በጋራ ባከናወኑት የጋራ ምርምራ 
እና ሪፖርት የተሸፈነ በመሆኑ የተለየ ነገር የለውም 
ብላለች።

የ2022 የተባበሩት መንግሥታት ድርጅት 
የሰብዓዊ መብት ካውንስል የአፍሪካ አባል አገራትን 
በመወከል ሃሳብ ያቀረበችው ኮትዲቯር በበኩሏ 
ኮሚሽኑ ከተሰጠው ኃላፊነት በላይ መሄዱን ጠቅሳ 
ተቃውማለች። 

የካውንስሉ የአፍሪካ አባል ሀገራት ቤኒን፣ 
ካሜሩን፣ ኮትዲቯር፣ ኤርትራ፣ ጋቦን፣ ጋምቢያ፣ 
ሊቢያ፣ ማላዊ፣ ሞሪታኒያ፣ ናሚቢያ፣ ሴኔጋል፣ 
ሶማሊያ እና ሱዳንን ያካተተ ነው። የካውንስሉ 
አባል አገራት በኢትዮጵያ ያለውን ችግር ለመፍታት 
ሁሉም አካላት በአፍሪካ ሕብረት በሚመራው የሰላም 
አማራጭ ላይ እንዲሳተፉ ጥሪ ማቅረባቸውን ኢዜአ 
ዘግቧል።    

በጄኔቫ የኢትዮጵያ ቋሚ መልዕክተኛ አምባሳደር 
ዘነበ ከበደ ለሪፖርቱ በሰጡት ምላሽ፣ የዓለም አቀፉ 
የሰብዓዊ መብቶች ኮሚሽን ሪፖርት ተዓማኒ ያልሆነ፣ 
ሙያዊ አካሄድን ያልተከተለና ፖለቲካዊ ዓላማ ያነገበ 
መሆኑን ተናግረዋል።

ኢትዮጵያ በዓለም አቀፍ ደረጃ የተደነገጉ ሰብዓዊ 
መብቶችን እንደምታከብር ያረጋገጡት አምባሳደሩ፤ 
የኮሚሽኑ ሪፖርት በሰብዓዊ መብት ሽፋን ፖለቲካዊ 
ፍላጎትን ለማሳካት ያለመ መሆኑን አብራርተዋል።

አሸባሪው ሕወሓት በኢትዮጵያ የተጀመረውን 
ለመውጥ ለመቀልበስ እና በሀገሪቱ በሕዝብ 
የተመረጠውን ሕጋዊ መንግሥት በሃይል ለመገልበጥ 
ጦርነት መክፈቱን አንስተዋል።

የቀረበው ሪፖርት ከዚህ በፊት የተመድ የሰብዓዊ 
መብቶች ከፍተኛ ኮሚሽን እና የኢትዮጵያ ሰብዓዊ 
መብቶች ኮሚሽን ላደረጉት የጋራ ምርመራ እውቅና 
ያልሰጠ እና ዝቅ ያደረገ መሆኑንም ጠቁመዋል።

መርማሪ ኮሚሽኑ...

ከ1ኛው ገፅ የዞረ

ከ1ኛው ገፅ የዞረ

የአገሪቱን ኢንተርፕራይዞች አቅም ለማጎልበት የሜታ 
ቡስት ሥልጠና ፕሮግራም በይፋ ተጀመረ

ዋቅሹም ፍቃዱ 

አዲስ አበባ፡- የሥራና ክሂሎት ሚኒስቴር ከዓለም 
አቀፉ የሜታ ድርጀት /የቀድሞ የፌስቡክ ካምፓኒ/ እና 
ከሰመር ሚዲያ ጋር በመሆን  የአገሪቱ ኢንተርፕራይዞች 
አቅም ለማጎልበት የሚያስችል የሜታ ቡስት ሥልጠና 
ፕሮግራም በይፋ ማስጀመሩን አስታወቀ። 

ሚኒስቴሩ፣ ሜታ ድርጅት ከሰመር  ሚዲያ ጋር በመሆን 
በሜታ ቡስት ፕሮግራም አማካኝነት በኢትዮጵያ ላሉ  
አነስተኛና መካከለኛ ኢንተርፕራይዞች የሥልጠናና የገበያ 
ትስስር ድጋፍ ሲያደርግ መቆየቱን ጠቅሶ፣  በትናንትናው 
እለትም  ፕሮግራሙ በይፋ መጀመሩን  አመልክቷል።

የሥራና ክሂሎት ሚኒስቴር ሚኒስትር ዴኤታ 
አቶ ንጉሡ ጥላሁን ፣ ሜታ በሜታ ቡስት ፕሮግራሙ 
አማካኝነት ቀደም ሲል በኢትዮጵያ ለ7 ሺህ ቢዝነስ 
ተቋማት በምርታማነት፣ በገበያ ትስስርና በቴክኖሎጂ 
አጠቃቀም ሥልጠና መስጠቱን ገልጸው፣ በዘንድሮ 
ዓመትም  ለ5 ሺህ ኢንተርፕራይዞች ሥልጠና ለመስጠት 
መዘጋጀቱን ጠቁመዋል። 

ድርጅቱ በጸጥታና በኮሮና ወረርሽኝ ሳቢያ ቢዝነሳቸው 
የተጎዳባቸው ኢንተርፕራይዞች ከቀጥተኛ ድጋፍ 
በተጨማሪ የብድር አቅርቦት ማመቻቸቱንም የገለጹት 
ሚኒስትር ዴኤታው፣ ኢንተርፕራይዞቹ እንደ ፌስቡክ፣ 
ኢንስታግራምና ዋትስአፕ ያሉ የሜታ መተግበሪያዎችን 
በመጠቀም በበይነምረብ አማካኝነት ምርታቸውን 
በዓለም ገበያ ማስተዋወቅ የሚስችል ሥልጠና መስጠቱን 
አስታውቀዋል።

ሥልጠናው በበይነ መረብ አማካኝነት በመላው አገሪቱ 
ላሉት ኢንተርፕራይዞች እንደሚሰጥ የጠቆሙት አቶ 

ንቅናቄ ከኢትዮጵያ ባሻገር ለአካባቢው ሀገራት የጎላ 
ጠቀሜታ የሚያበረክት መሆኑን አስረድተዋል።

ኢትዮጵያ ያላትን እምቅ የታዳሽ ኃይል ሀብቶች 
በመጠቀም የሀገሪቱን ኢኮኖሚያዊ እድገትና ማሕበራዊ 
ልማቶች ለማረጋገጥ በርካታ ተግባራትን እያከናወነች 
መሆኑንም በውይይቱ አመላክተዋል።

በዚህ ረገድ ታላቁ የዓባይ ግድብ የታዳሽ ኃይል 
ልማት ፕሮጀክቶች ዋነኛው ማሳያ መሆኑን ያነሱት አቶ 
ደመቀ፤ በዚህ ፕሮጀክትም ሌሎች የተፋሰሱ ሀገራት 
ከግድቡ ተጠቃሚ መሆናቸውን አስምረውበታል።

ኢትዮጵያ በማንኛውም ጊዜ በግድቡ ግንባታና 
ሙሊት ዙሪያ ለውይይት በሯን ክፍት የምታደርግ 
መሆኗን ያነሱት አቶ ደመቀ፤  በግድቡ ግንባታ ዙሪያ 
ያለው አለመግባባት በንግግር ብቻ የሚፈታ እንደሆነም 
አስረድተዋል።

የተባበሩት መንግሥታት ድርጅት የአካባቢ 
ፕሮግራም ዋና ዳይሬክተሯ ኢንገር አንደርሰን 
በበኩላቸው እንደተናገሩት፤ ኢትዮጵያ አረንጓዴ ልማትን 
እውን ለማድረግ የምታከናውነው ተግባር የሚደነቅ ነው። 

የኢትዮጵያ መንግሥት የታዳሽ ኃይል ልማት ዘርፉን 

«ኢትዮጵያ በዓባይ...

ንጉሡ፣ ሥልጠናው የሚያስገኘው ጥቅም ከኢኮኖሚያዊ 
ፋይዳ በዘለለ የቴክኖሎጂ ሽግግርን ለማሳለጥና 
ተጠቃሚነቱን የማሳደግ ያለው ሚና ከፍተኛ መሆኑን 
አስገንዝበዋል።

ፕሮግራሙ ከተጀመረበት አንስቶ ተጨባጭ ውጤት 
እያስመዘገበ መሆኑን የገለጹት ሚኒስትር ዲኤታዉ፣ 
በተለይ በፕሮግራሙ ተካትተው በዲጂታል ግብይት 
የተሳተፉ  ኢንተርፕራይዞች ተጠቃሚ መሆናቸውን 
ማረጋገጥ መቻሉንም አክለው ገልጸዋል።

የሜታ ድርጅ የምስራቅና ቀንድ አፍሪካ የፐብሊክ 
ፖሊሲ ዳይሬክተር ሚስ መርሲ ምንጎዋ በበኩላቸው፣ 
ፕሮግራሙ ለበርካታ የአፍሪካ ቢዝነስ ተቋማት ፈርጀ 
ብዙ ድጋፍ እያደረገ መሆኑን ጠቅሰው፣ በተለይ ከሰሃራ 

በታች ላሉ የአፍሪካ አገሮች ለአነስተኛና ለመካከለኛ 
ኢንተርፕራይዞቻቸው ድርጅቱ ባደረገው ድጋፍ አመርቂ 
ውጤት መመዝገቡን አንስተዋል።

ከዚህ አንጻር በሺዎች የሚቆጠሩ ኢንተርፕራይዞች 
ግባቸውን ለማሳካት የማያስችላቸው የዲጂታል ቴክኖሎጂ 
ግብይት ተጠቃሚ ለመሆን ትርፋማ መሆን መቻላቸውን 
የጠቀሱት ሚስ መርሲ ምንጎዋ፣ ለኢትዮጵያ ቢዝነስ 
ተቋማትም የተጀመረው ድጋፍ ተጠናክሮ እንደሚቀጥል 
አስታውቀዋል።

የቢዝነስ ተቋማትም ዓለም የደረሰበት የዲጅታል 
ቴክኖሎጂ የመጠቀም ግንዛቤያቸውን እንዲያሳድጉና 
ተጠቃሚ ለመሆን መትጋት እንደሚጠበቅባቸውም 
መክረዋል።

ጠይቀዋል።
የመስቀል በዓልን እና ወቅታዊ ሃገራዊ ሁኔታዎችን 

አስመልክቶ በአዲስ አበባ ሁሉም ክፍለ ከተሞች ትናንት 
ሕዝባዊ ውይይቶች ተካሂደዋል። በተለይም የመስቀል 
በዓል በሚከበርበት በቂርቆስ ክፍለ ከተማ በተካሄደው 
ውይይት ላይ የተገኙት ከንቲባ አዳነች አቤቤ፤ ይህንን 
በዓል የምናከብረው አሁን ፀረ ሰላም ኃይሎች በጦርነት 
የደረሰባቸውን ኪሳራ በተላላኪዎቻቸው አማካኝነት 
አዲስ አበባ ላይ ለመመለስ ርብርብ በሚያደርጉበት 
ወቅት ነው ብለዋል።

በዓለም ኢትዮጵያን እያስተዋወቁ ያሉ እነኚህ 

በዓላት የስበት ማዕከል በመሆናቸው እንደ ትልቅ ዕድል 
ለመጠቀም እየሞከሩ ነው ያሉት ከንቲባዋ፤ ይህም 
በተጨባጭ  ማሳያዎች  በየሚድያው እያያችሁ ነው ሲሉ 
ገልፀዋል።

ከንቲባዋ እነዚህን ኃይሎች ሕዝቡ በየአካባቢው 
መፈናፈኛ እንዳሳጣቸው ገልጸው፤”አሁንም እኛ 
ክፍተት ካልሰጠናቸው በስተቀር ምንም አይነት መንገድ 
የላቸውም ፤ ለዚህ ደግሞ በሕዝባችን ላይ እምነት አለን” 
ብለዋል።

ጦርነቱን ዳግም የምናሸንፋቸው በዓሉን ሰላማዊና 
ደማቅ አድርገን በማክበር ነው ያሉት ከንቲባ አዳነች፤ 

እነዚህ ሴረኞች ምንም ዕድል አይኖራቸውም” ሲሉ 
ገልጸዋል።

በዓሉ እጅግ በጣም ያማረ ትውፊት ያለው በዓል 
በመሆኑ እሴቱንና ትውፊቱን ጠብቆ ከክብሩ ሳይጎድል 
እንዲከበር ተባብረን እንሥራ ሲሉም ጥሪ አቅርበዋል።

ኅብረተሰቡ ለፀጥታ ኃይሎች ምቹ ሁኔታን በመፍጠር 
በጋራና በትብብር እንዲሠራም ማሳሰባቸውን ከከተማዋ 
ከከንቲባ ጽሕፈት ቤት ያገኘነው መረጃ ያመለክታል። 
የውይይቱ ተሳታፊዎች በዓሉ ፍፁም ሰላማዊ በሆነ 
መንገድ ሃይማኖታዊና ሕዝባዊ እሴቱንና ትውፊቱን 
በጠበቀ መልኩ ለማክበር እንደተዘጋጁ ተናግረዋል።

ለማስፋፋት የሚያደርገውን ጥረት የመንግሥታቱ ድርጅት 
እንደሚደግፍ የገለጹት ዋና ዳይሬክተሯ፤ በህዳሴ ግድቡ 
ዙሪያ የተፈጠሩ አለመግባባቶች በውይይት የሚቋጭበት 
ሂደት መቀጠል እንዳለበትም አንስተዋል።

በኒውዮርክ እየተካሄደ በሚገኘው 77ኛው 

የመንግሥታቱ ድርጅት ጠቅላላ ጉባኤ እየተሳተፉ 
የሚገኙት ምክትል ጠቅላይ ሚኒስትርና የውጭ ጉዳይ 
ሚኒስትር ደመቀ መኮንን፤ ከጉባኤው ጎን ለጎን ከተለያዩ 
የተባበሩት መንግሥታት ድርጅት የሥራ ኃላፊዎች ጋር 
ውይይት አድርገዋል።

«እንደተከፋፈልን...

ሽ

ብ
ርሃ

የዝግጅት ክፍል ፋክስ - 251-011-1-56-98-62

አዲስ ዘመን   ዓርብ  መስከረም 13 ቀን 2015 ዓ.ም ገጽ 5

ርዕሰ አንቀፅ

ግንቦት 30 ቀን 1933 ዓ.ም ተቋቋመ
አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 

 • ወርቁ ማሩ

 • ኃይሉ ሣህለድንግል

 • አልማዝ አያሌው

 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

በሰብዓዊ መብት ስም የሚሰሩ ዓለምአቀፍ ተቋማት መበራከት፣ አንዳንድ የምዕራብ አገራት በአፍሪካ በተለይም 
እንደ ኢትዮጵያ በሁሉም ረገድ ቀዳሚና አርአያ የሆኑ አገራትን አንገት ለማስደፋት ከሚሰሩ ስራዎች ጋር የሚያያዝ 
ነው፡፡ 

ምክንያቱም እነዚህ ተቋማት የሃሰት ፕሮፖጋንዳዎችን ለማሰራጨት መነሻ የሚሆኑ ከሰብዓዊ መብትና ተያያዥ 
ጉዳዮች ላይ ያተኮሩ ፖለቲካዊ “የጥናት” ሪፖርቶችን እንዲያዘጋጁ ይጠበቃልና፡፡ እንደ አምንስቲ ኢንተርናሽናል እና 
ሂውማን ራይትስ ዎች አይነቶቹ ከዚህ በፊት በኢትዮጵያ ላይ ሲያደርጉ የነበሩትም ይሄንኑ ነው፡፡ የእነሱ አካሄድና 
ተደጋጋሚ ውሸት እየተጋለጠ ሲመጣ ደግሞ ዓለምአቀፉ የሰብአዊ መብት ባለሙያዎች ኮሚሽን ተልዕኮውን አንግቦ 
መስራት ጀመረ፡፡ ሰሞኑን ያወጣው ሪፖርትም የዚሁ አካል ሲሆን፤ የዚህ ሪፖርት ትልቁ ችግር ግን ከጥናት ዘዴው 
እስከ ድምዳሜው  ከጥናት ሳይንስ መርህ ያፈነገጠና የምናብ ፍላጎትን “ሪፖርት” ብሎ የማቅረቡ እውነት ነው፡፡

በዚህ ተግባሩም ኢትዮጵያን ለማዳከምና ለማጠልሸት የፖለቲካ ተልዕኮ የተሰጠው አካል ስለመሆኑም በርካታ 
ፖለቲከኞችና ምሁራን አስተያየታቸውን እየሰጡ ይገኛሉ፡፡ ቀደም ሲልም ኮሚሽኑ ከምስረታው አንስቶ አወዛጋቢ፣ 
ፖለቲካዊ ዓላማ ያለውና ከእናንተ በላይ እኔ አውቅላችኋላሁ የሚል አድሏዊ አቋም ያለው እንደነበር ሲገልጹ 
የነበሩት አምባሳደር ሬድዋን ሁሴን፤ ኮሚሽኑ አሁን ላይ ያወጣውን “ሪፖርት” አስመልክቶ በማህበራዊ ትስስር 
ገጻቸው ባሰፈሩት ሃሳብ፤  ዓለም አቀፉ የሰብአዊ መብት ባለሙያዎች ኮሚሽን ተልዕኮ የሰጡትን አካላት ጊዜያዊ 
የፖለቲካ ፍላጎት ለማሳካት የተቋቋመ ብቻ ሳይሆን፤ በሪፖርቱም የኢትዮጵያን ስም የማጠልሸት ቀድሞ የተነሳበትን 
የፖለቲካ አላማ በግልጽ ማረጋገጥ መቻሉን አመልክተዋል፡፡ የቀድሞ የኢትዮጵያ የሰብዓዊ መብቶች ኮሚሽነር 
አምባሳደር ጥሩነህ ዜና በበኩላቸው፣ “ሰብዓዊ መብት የአንዳንድ የውጭ ኃይሎች የፖለቲካ ዱላ ሆኗል” ለዚህም 
ከላይ የተጠቀሰውን ጉዳይ በምሳሌነት አንስተዋል፡፡

ከእነዚህ ሁለት አስተያየቶች መረዳት የሚቻለውም፤ ኮሚሽኑ በኢትዮጵያ ጉዳይ ያወጣው ሪፖርት ከእውነት 
የራቀ ብቻም ሳይሆን ሚዛናዊነት የጎደለው መሆኑን፤ የተነሳበትን ውሸት እውነት የማስመሰልና የእኔ ብቻ ነው 
ትክክለኛ እሳቤ የሚለውን ተቀባይነት እንዲያገኝ ከፍ ያለ ጥረት ያደረገበት፤ ይሄንንም በተፈበረኩ ውሸቶች አጭቆ 
ሰዎችን የተሳሳተ ድምዳሜና አቋም እንዲይዙ ለማድረግ መስራቱን የሚያረጋግጥ ነው፡፡ ይሄ ደግሞ ሪፖርቱ 

እውነትን ደፍጥጦ በሃሰት መረጃ የፖለቲካ ተልዕኮን ለማሳካት ያደረገውን ከፍ ያለ ቅጥፈት የአደባባይ ምስጢር 
አድርጎበታል፡፡

በዚህም መርማሪ ኮሚሽኑ የውጭ ኃይሎች እና ትላልቅ አገራትን አንታዘዝም፤ የእናንተን መመሪያ አንቀበልም፤ 
የራሳችን የውጭ ፖሊሲና የውስጥ ፖሊሲ አለን፤ ነጻ አገሮች ነን፤… የሚሉት አገራትን ለመቅጣት የሚያስችል 
ሰነዶችን እንዲያዘጋጁላቸው ከሚያዟቸው ተቋማት አንዱ መሆኑን፤ እንደ አሸባሪው ትህነግ ካሉ በየቦታው 
አገር እንዲያዳክሙና እንዲያፈርሱ የተመደቡ የጥፋት ኃይሎችን ቃል መልሶ የማስተጋባት የፖለቲካ ተልዕኮ 
አስፈጻሚነቱን በራሱ ያጋለጠበት ነው፡፡

ከዚህ ቀደም የኢትዮጵያ ሰብዓዊ መብት ኮሚሽንና የተባበሩት መንግሥታት ድርጅት የሰብዓዊ መብት ኮሚሽን 
ባቋቋመው ኮሚቴ የጥምር ሪፖርቱ ከጦርነቱ ጋር ተያይዞ በትግራይ ክልል ተከስተዋል የተባሉ የሰብዓዊ ጥሰቶችን 
በጥልቀት በቦታው ተገኝቶ በማጥናት ሪፖርት አቅርቧል፡፡ ምክረ ሃሳብም ሰጥቷል፡፡ የኢትዮጵያ መንግስትም 
ከነጉድለቱም ቢሆን ሪፖርቱን ተቀብሎ በምክረ ሃሳቡ መሰረት ችግሮችን ለይቶ ለማረም ወደተግባር ገብቷል።  
ይሁን እንጂ የጥምር ሪፖርቱ የአሸባሪውን ትህነግ ጩኸት ባዶ ያደረገ እና በኢትዮጵያ ላይ ጫና ለመፍጠር ያሰፈሰፉ 
ኃይሎችን ፍላጎት ያከሰመ በመሆኑ፤ እነዚህ ኃይሎች ሌላ አማራጭ መፈለግ ስለነበረባቸው ኮሚሽኑ በ“ጥናት” 
ጭምብል የአሸባሪው ትህነግን ጩኸት የሚያስተጋባና የእነሱን ፍላጎት ለመተግበር የሚያግዛቸውን ሪፖርት 
እንዲያዘጋጅ ተልዕኮ ተሰጥቶት በውሸት የታጨቀና ሚዛናዊነት የጎደለው ሌላ ሪፖርት እንዲያወጣ ተደርጓል፡፡

ኮሚሽኑም፣ የአሸባሪውን ትህነግ የውሸት ጩኸት ከባለቤቱ በባሰ መልኩ አጋንኖ ሲያቀርብ የፖለቲካውን 
ሸክም ከቦታው ማድረሱን እንጂ፤ ከተቋማዊ ስያሜው አንጻር ያሉ እውነቶችን መመልከት ተስኖት ነበር፡፡ ስለሆነም 
መንግሥትን መክሰስና መከላከያ ሰራዊቱን ማጠልሸት ላይ በማተኮር፤ በአሸባሪው ትህነግ የተፈጸሙና በጦር 
ወንጀል ጭምር ሊያስጠይቁት የሚችሉ ሰብዓዊ ግፎቹን እያየ እንዳላየ አልፏቸዋል፡፡ ለዚህ አንዱ ማሳያ፣ የሽብር 
ቡድኑ በአማራ እና አፋር ክልሎች ለወረራ በተሰማራበት ወቅት የፈጸማቸው የጅምላ ጭፍጨፋዎች፣ በቡድን 
አስገድዶ መድፈሮች እና ሌሎች ዘርፈ ብዙ ሰብዓዊም ቁሳዊም ጉዳቶችን በዝምታ ማለፉ፤ አልያም አቃልሎ 
መመልከቱ ነው፡፡

ለምሳሌ፣ የማይካድራ፣ የጭና፣ የአጋምሳ፣ የጋሊኮማ፣ ጭፍራና ሌሎችም ቦታዎች ከህጻን እስከ አዛውንት ያሉ 
ንጹሃን ላይ የተፈጸመው የጅምላ ጭፍጨፋ እንደተጠበቀ ሆኖ፤ አሸባሪው ትህነግ በወረራ በቆየባቸው የአማራ 
እና አፋር አከባቢዎች ሦስት ሺህ 598 ንጹሃንን በህግ ከሚሰጥ ፍርድ ውጪ ገድሏል፤ አንድ  ሺህ 315 ሰዎች ላይ 
የአካል ጉዳት አድርሷል፤ ሁለት ሺህ 212 ሰዎች ላይ የአስገድዶ መድፈርና ጾታዊ ጥቃት ፈጽሟል፤ 452 ሰዎች 
ላይ ሰብዓዊ ክብራቸውን የሚነካ ተግባር ፈጽሞባቸዋል፡፡ ከዚህ ባለፈም ቤተ እምነቶችን፣ ትምህርት ቤቶችን፣ 
ጤና ተቋማትንና ሌሎችንም እንደ ምሽግ ተጠቅሟል፤ የጦር ካምፕና የቁስለኞችን ማከሚያ ማዕከል አድርጎ 
ተገልግሎባቸዋል፤ ዘረፋና ውድመት እንዲሁም ቃጠሎ አድርሶባቸዋል፡፡ 

ይሁንና ኮሚሽኑ ዓላማው ሌላ ነበርና ለፖለቲካ ተልዕኮው ግብ መምታት ሲል ከእነዚህ ተጨባጭ እውነቶች 
የተፋታውን የፈጠራ ድርሰት የሆነውን “ሪፖርት” በማቅረብ ትዝብት ላይ ወድቋል!

በሰብአዊ መብት ሥም የተሸፈነው የኮሚሽኑ 
”ሪፖርት‘ የሴራ ፖለቲካ አካል ነው!

ክብረ ነገስት

የኢትዮጵያ ጀግንነት ከጥንታውያኑ የግሪክ አፈታሪኮች እስከ 
ዓድዋው ዘመን የአውሮፓ ጋዜጦች የደረሰ እንደሆነ ታሪክ ይመሰክራል። 
ከዚያም አልፎ በተፈጥሮ ይረጋገጣል። የዘመን አቆጣጠራችንና የአዲስ 
ዘመን አቀባበላችን ለዚህ አንዱ ማሳያ ነው። ዘመን አልፎ ዘመን ሲተካ፣ 
አሮጌ ምዕራፍ ተዘግቶ አዲሱ ሲገለጥ ሁሉም ሰው መጪውን ዘመን 
የሚያይበት አዲስ ዓይን ይታደለዋል። እንዴት ከተባለ በተፈጥሮ ላይ 
ተመርኩዞ የሚያየው፤ የሚመኘውና የሚያቅደው ነገር ይሰጠዋል። 

ገበሬው ክረምት ላይ አርሶና ቆፍሮ ያፈራውን ከጎተራው 
ይከታል። ግን መጀመሪያ ያለውን አሟጦ በእምነት ይዘራል፤ 
የመስከረምን ልምላሜ በተስፋው መነፅር እያየ ያነጋል። ከዚያም 
እምነትና ተስፋው እንዲሁም ልፋቱ  ተባብረው ንጋቱ ላይ ያደርሱታል። 
ይህም ወደጎተራው የሚከተው ፍሬው ነው። ከዚህ አኳያ እንደ አገር 
የምናያቸው ብዙ ጭለማ ነገሮች በተስፋና በምንመርጠው ሕሊናዊ 
ምልከታችን የሚወሰኑ እንደሆኑ መገንዘብ ያስፈልገናል። 

ምርጡን ነገር ከእነ ሥራው ይዘን ከዘለቅን ዛሬ ብቻ ሳይሆን ነገም 
ይነጋል።  ነገር ግን ያሳለፍነውን ዓመት የምንቆዝምበት ብቻ ካደረግነው 
ሁሉም ጭለማ ይሆናል። ስለሆነም ተስፋችንን ከመልካምነታችን ጋር 
ማስተሳሰር የሁልጊዜ ልምዳችን ማድረግ ይኖርብናል። ምክንያቱም 
ተስፋ ዛሬ ላይ በርትተን እንድንሰራ የሚያደርገን ነው። ተስፋ የመልካም 
ፍጻሜውን መድረሻ የምናይበት ነው። ተስፋ መልካም ነገሮችን በደስታ 
የምንጠቀምበት ነው። ተስፋ በአጠቃላይ እንደ አዲስ ዓመት ሁሉ አዲስ 
የሚያደርገን ነው። አሮጌነታችን ይብቃ የምንልበትና ልምላሜና ድልን 
የምናስብበትም ነው። 

ስላለፈው ዓመት ስናስብ መልካምና እኩይ አጋጣሚዎችን 
እናስታውሳለን። እንደ አገር ብናነሳ ጠላቶች ተደራጅተው ጥቃታቸውን 
ያጠነከሩበት ጊዜ ነበር። የማናውቀውን የሞት አይነት የሰማንበት፤ 
የንጹሐን ደም የዘነበት፣ አልፎ  ተርፎ መቼም ደፍሮን የማያውቀው 
አልሸባብ ጭምር ሊወጋን የቋመጠበትና ጥፋት ያደረሰበት፣ 
የውጪው ጫና አፉን የበረታበት ወቅት ነበር። ኢትዮጵያን ለመጣል 
በየመድረኮችና ሚዲያዎች ጭምር የተዶለተበትም ጊዜ ነበር። ለዚህም 
አንድ ማሳያ ላንሳ። የተባበሩት መንግሥታት ድርጅት የጸጥታው ምክር 
ቤት በኢትዮጵያ የውስጥ ጉዳይ ላይ ያደረገውን።

 በድርጅቱ የኢትዮጵያ ቋሚ መልእክተኛ አምባሳደር ታዬ 
አጽቀሥላሴ ሰሞኑን እንደተናገሩት፤ ድርጅቱ ስብሰባ በኢትዮጵያ 
የውስጥ ጉዳይ ላይ የመጥራት ህጋዊ ስልጣን የለውም። አሁን ላይ 
በኢትዮጵያ የተፈጠረው ችግር የውስጥ ጉዳይ ነው። አገራት ደግሞ 
ውስጥ ጉዳዮቻቸውን በራሳቸው የመፍታት ሉኣላዊነት አላቸው። 
ሆኖም ጉዳዩ ዓለም አቀፍ የጸጥታና ደኅንነት ስጋት እንዲመስል 
እየተደረገ ነው። የመንግሥታቱ ድርጅት የጸጥታው ምክር ቤት ደግሞ 
ጉዳዩን አጀንዳ አድርጎ ስብሰባ እየጠራ ነው። 

የኢትዮጵያን ጉዳይ ዓለም አቀፍ የጸጥታና ደኅንነት ስጋት ይሆናል 
በሚል አንዳንድ አገራት ጉዳዩን ከራሳቸው ፍላጎት አንጻር በማየት 
የሽብርተኛው የሕወሓት ቡድንን ጉዳይ ይዘው ወደ ጸጥታው ምክር 

 የአዲስ ዓመት  ተስፋና ስጦታው
ቤት መሄድ ሥራቸው አድርገውታል ያሉት አምባሳደር ታዬ፤ የታላቁ 
የሕዳሴ ግድብ ጉዳይን ሳይጨምር በኢትዮጵያ ካለው ወቅታዊ ሁኔታ 
ጋር በተያያዘ ብቻ ባለፉት ሁለት ዓመታት ምክር ቤቱ ለ12ኛ ጊዜ 
ስብሰባ መጥራቱን አስረድተዋል።

 ምክር ቤቱ በሰሜኑ አገራችን ከተከሰተው ጦርነት ጋር በተያያዘ 
ሁለት ጊዜም መግለጫ ሰጥቷል። በአንድ አፍሪካዊ አገር ውስጥ ችግር 
አለ ተብሎ ከታሰበ ጉዳዩ መታየት ያለበት በአፍሪካ ኅብረት በኩል እንጂ 
በዓለም አቀፉ የጸጥታው ምክርቤት እንዳልሆነም አስገንዝበዋል። 

ሽብርተኛው የሕወሓት ቡድን ለመንግሥታቱ ድርጅት የላካቸው 
ደብዳቤዎችን በተመለከተ፣ የሽብር ቡድኑ ከመርህ ባፈነገጠ መልኩ 
ለስድስተኛ ጊዜ ለድርጅቱ ደብዳቤ መላኩን የተናገሩት ቋሚ 
መልዕክተኛው፤ ደብዳቤዎቹ እርስ በእርስ የሚጣረሱና የሃሳብ ጽኑነት 
የሌላቸው መሆናቸውንም አስረድተዋልም። ሆኖም ኢትዮጵያውያን 
ለማንም የማይበገሩና እውነት ይዘው የሚሟገቱ በመሆኑ ሁልጊዜም 
አሸናፊዎች ናቸው። ይህ የሚያሳየው ደግሞ አገራችን ለማንም 
የማትበገር መሆኗን ነው። የተሸነፈችበት መድረክም ሆነ ጦርነት 
እንዳልነበረ የሚያረጋግጥ ነው።

ኢትዮጵያ በተስፋዋ ጀግንነቷን ታሳያለች፤ በተስፋዋ የማትረታና 
የማትንበረከክ መሆኗን ታረጋግጣለች። በተስፋዋ ጨለማውን 
ትገፋለች። በተስፋዋ ትወድቃለች ያሏትን ከፍ ብላ ታሳያለችም። 
አሁንም ወደ ማሳያው ልግባ በአሸባሪው ሕወሓትና በመንግስት 
መካከል የነበረውን ፍልሚያ በማሳየት። ሁልጊዜ ጭለማ አመለካከት 
ያለው ሕወሓት ማንም አያደራድረኝም፤ ማንም ሊያሸንፈኝ አይችልም፤ 
ማንም ጦር ከመስበቅ ሊያቆመኝ አይችልም፤ በአስተማማኝ ቁመና ላይ 
ስላለሁ ማንም አይገዳደረኝም ሲል ነበር። ይህ እብሪተኝነቱ አልፎ 
ተርፎ ጦርነት አስነስቶ ሕዝቡን ሁሉ ሲማግድ ቆይቷል፤ አሁንም 
እየማገደ ነው። ከሰሞኑ ግን ሽንፈቱን በራሱ አንደበት ማወጅ ጀምሯል።

ራሱ ሳያቆም ጦርነቱ ይቁም ስብከቱንም ጀምሯል። የአፍሪካ 
ሕብረት ገለልተኛ አይደለም ሲልና ሲወነጅል ቆይቶ አሁን ደግሞ 
በአፍሪካ ህብረት ጥላ ስር ማለት ጀምሯል። ይህ ደግሞ የመሸነፍ 
ምልክት፤ የተስፋ መቁረጥ ማሳያ እንደሆነ ነጋሪ አያሻውም። 

በድርጊቱ ከእርሱ ጎን የሚሰለፍ ማንም እንደሌለ የተረዳ 
ይመስላል። አይዞህ የሚሉትም የውጪ ጠላቶች በዲፕሎማሲው 
ስለተበለጡ ሳይክዱት የቀሩ አይመስልም። ስለዚህም እጅ ወደመስጠቱ 
እንደገባ ያሳየናል። በእርግጥ ሰላምን የሚጠላ አለ ለማት ያስቸግራል። 
ግን ሕወሓት መቼም ቢሆን ይህንን ጠላትነቱን ይተዋል የሚል እምነት 
የለም።  አሁን ግን ወዶ ሳይሆን ተገዶ ሰላም ወደማለቱ ገብቷል። ይህ 
ደግሞ የሚያሳየው እንደ አገር ተደራጅተው የዘመቱብንን ተደራጅተን 
የመከትንበት፤ አሁንም እየመከትን ያሳፈርንበት መሆኑን ነው። 

የማዕቀብ ውርጅብኞች ሲያደርጉብንም ችለን በማበብ 
አሳይተናቸዋል። ወደፊት ደግሞ በሕብረታችን እንደ አዝመራው 
ውጥናችንን ለፍሬ እናበቃለን። ይህ ግን በተስፋ ብቻ የሚሆን 
አይደለም። ከዘመኑ መለወጥ ጋር ራሳችንን መለወጥን ይጠይቀናል። 
እንደ አዲሱ ተስፋችን እኛም አዲስ መሆን ይጠበቅብናል። አሮጌውን 
አስተሳሰባችንን ሳናወልቀው አሮጌው ዓመት ሄዶ ሌላኛው አዲስ ዓመት 
ሊመጣ አይችልምና ህልማችን እንዲሳካ ከዘመኑ ጋር የተወዳጀ ሥራ 

መስራትም ይኖርብናል። 
ዓመቱን ለማደስ የጊዜን ዋጋ መረዳትና መጠቀምም የግድ 

ነው። ዓመት ሁልጊዜ በቀናት፣ በሳምንታትና በወራት ተለክቶ 
የሚያልፍ ነው። ተጠቀምንበትም አልተጠቀምንበትምም ሂደቱን 
አያስተጓጉልም። ሕይወታችንን በተጠቀምነው ልክ ያስኬደዋል 
እንጂ። ስለሆነም ጊዜው ሳይቆጥረን ጊዜውን ቆጥረን መጠቀም 
ይኖርብናል። በማይቀየረው ጊዜ ውስጥ አትራፊ ሆነን ማለፍ 
አለብን። የማይቀበር ታሪክ መሥራትም ያስፈልገናል። ያን ጊዜ 
ቀዳሚ ብቻ ሳይሆን አስቀዳሚም እንሆናለን። 

 ጠቅላይ ሚኒስትር ዶክተር ዐቢይ አሕመድ  እንዳሉት፤           
‹‹ በጊዜ ውስጥ የሚያልፉ ሰዎች አዲስ ዐሻራ በየዘመኑ ያሳርፋሉ። 
ታሪክን ይቀይራሉ፤ አዲስና መልካም አስተሳሰብን ለሌላ ያጋባሉ፤ 
የአኗኗር ዘይቤን ጭምር ይቀይሩታል። በዚህም ምክንያት ትናንትን 
ከትናንት ወዲያ፣ ዛሬን ከትናንት፣ ነገን ከዛሬ ይለዩታል። አዲስ ነገር 
በማድረግ፣ ዘመኑ ብቻ ሳይሆን ቀኑም አዲስ እንዲሆን ያደርጉታል›› 
ነው። እናም አሁንም በጊዜ አገራችን ብዙ ነገር ትፈልጋለችና ያንን 
ልንሰጣት ይገባል። 

ምን ትፈልጋለች ካላችሁ አሁንም የጠቅላይ ምኒስትሩን ሀሳብ 
ላንሳ ‹‹ አገራችን ጊዜን የሚያሸንፉ ሕያዋን ዜጎች ትፈልጋለች። 
ዘመኑ እንደ ቁጥሩ አዲስ እንዲሆንላት አዲስ ሥራ በአዲሱ ዘመን 
የሚሠሩ ዜጎች ትፈልጋለች። ነባር ችግሮቿን በአዳዲስ መፍትሔዎች 
የሚተኩ፤ ነባር ፈተናዎቿን በአዳዲስ መድኃኒቶች የሚፈውሱ፤ ነባር 
ዕንቅፋቶቿን አንሥተው አዳዲስ መንገዶች የሚገነቡ፤ የተለመዱ 
የታሪክ አንጓዎቿን በአዳዲስ የታሪክ ምዕራፎች የሚቀይሩ፤ የርሃብ 
ታሪኳን በብልጽግና፤ የጦርነት ታሪኳን በዘላቂ ሰላም፤ የመከፋፈል 
ታሪኳን በኅብረ ብሔራዊ አንድነት፤ የግጭት ታሪኳን በወንድምና 
እኅታማችነት፤ የኋላቀርነት ታሪኳን በዘመናዊነት፤ የሚቀይሩ 
ሕያዋን ጀግኖች ትፈልጋለች። አዲሱ ዓመት በርግጥም አዲስ 
እንዲሆንላት አዲስ ታሪክ የሚጽፉላትን ትፈልጋለች።›› ይህ የአዲስ 
ዓመት መልእክታቸው ያለምክንያት የተነገረ አይደለም። አዲስ 
ዓመት እነዚህን ተስፋዎች ይዞ ሌላ አዲስ ዓመት ስለሚያመጣልን 
ነው። በዚህ ጎዳና ስንጓዝ ተስፋ ብቻ ሳይሆን ስኬት ይመጣል። 
በውጤታማነት እንበሸበሻለን። የእጃችን መዳፍ ብልጽግናን፣ 
እድገትን ይጨብጣል። ያን ጊዜ የፈለግነው ብቻ ሳይሆን 
የሚፈልጉንንም እናበዛለን። መጠላላታችን ያከትምለታል። 

ዘመንን የመቀየር ተግባር ፍላጎትን ብቻ ሳይሆን ውጤቶችን 
ይፈልጋል። ለዚህ ደግሞ ሰሪ፣ ተመራማሪ፣ ቆራጥና አገር 
ወዳድ መሆን ግዴታ ነው። በተለይም ከዘረኝነት የወጣ 
አስተሳሰብን ማጉላት ከምንም በላይ ያስፈልጉናል። እርስ 
በእርሳችን ተበላልተን መቼም ዘመንን መቀየር አንችልም። 
አገራችንንም ልናሳድጋት አይቻለንም። ስለሆነም ኅብረ 
ብሔራዊ አንድነታችንን በማጠናከር፣ ግጭቶችን በማስወገድ 
እርስ በእርሳችን ይቅር በመባባል፤ መልካም አስተዳደርን 
በማስፈን፣ ያለንን የተፈጥሮ ጸጋ በሚገባ በጋራ በመጠቀም 
ተስፋችንን ማለምለም አለብን። ለዚህ ደግሞ እከሌ ሳይሆን 
እኛ በማለት እንትጋ። ሰላም!! 



አዲስ ዘመን   ዓርብ  መስከረም 13 ቀን 2015 ዓ.ምገጽ 6 

ነፃ ሃሳብ
ፖለቲካ እና ልዩ ልዩ

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።   በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል።  ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 
ተስተጓጉሏል።  ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ። 

ሉዓላዊነቷንና ነጻነቷን ጠብቃ ሳታስደፍር 
የኖረች ጥንታዊት ኢትዮጵያ ፤ ቅኝ ያልተገዛች ብቸኛ 
አፍሪካዊት አገር ፤  እስከ አፍንጫው የታጠቀን ቅኝ 
ገዢን ከአንድም ሁለት ጊዜ ድል ያደረገች። በጸረ ቅኝ 
ግዛት ትግሉ ቀንዲል የሆነች። የፓን አፍሪካኒዝምና 
የብላክ ኮንሽየስ ዋልታና ማገር፤ የራሷ ፊደልና የዘመን 
አቆጣጠር ያላት፤ የሚሉ እውነቶች ኢትዮጵያና 
ኢትዮጵያዊነት በተነሱ ቁጥር አብረው የሚወሱ 
ቢሆንም ድህነቷ፣ ኋላቀርነቷና በምግብ እህል ራሷን 
አለመቻሏና ተመጽዋችነቷ ጋርዶባት፤ ጥላውንና 
አዚሙን ጥሎባት፤ አንጸባራቂ ገጽታዋን አጠልሽቶባት 
ይገኛል። ድርቅና ረሀብ በተነሳ ቁጥር ስሟ አብሮ 
ይነሳል። 

በመዝገበ ቃላት ላይም ሆነ በሌላ መጽሐፍ ላይ 
የረሀብ ምሳሌ ሆና ስትጠቅስ ማንበብ ምን ያህል ቅስም 
ሰባሪና አንገት አስደፊ እንደሆነ ለኢትዮጵያውያን 
መንገር ለቀባሪ እንደማርዳት ነው። ተረጅነትና 
ተመጽዋችነት አገር ፊት ላይ ያለ አሸማቃቂ ለምጽ 
ነው። አይደብቁት አይሸግጉት ነገር ፊት ላይ ያለ 
የአገር ለምጽ ነው። ቢያንስ ላለፉት 50 አመታት ይህ 
ማንነቷ ኢትዮጵያንም ሆነ ዜጎቿን በሄዱበት እንደ 
ጥላ ሲከተል ኖሯል። ለጠቅላይ ሚንስትር ዐቢይና 
ለመንግስታቸው ምስጋና ይግባውና በዓለም አደባባይ 
በኩራት ደረታችንን ነፍተን፣ አንገታችንን ቀና አድርገን 
እንዳንራመድ ቀይዶ ይዞን የነበረው የተመጽዋችነት 
ሰንሰለት ላንዴና ለመጨረሻ ጊዜ ለመበጣጠስ ከጫፍ 
ደርሰናል።

 ባለፉት ጥቂት አመታት የተከናወኑ የአረንጓዴ 
አሻራ፣ የኩታ ገጠም ግብርና፣ የበጋ ስንዴ፣ 
የአትክልትና ፍራፍሬ ልማት፤ የሜካናይዜሽን ግብርና፤ 
የህዳሴው 3ኛ የውሃ ሙሊትና 2ኛው ተርባይን ኃይል 
ማመንጨት መጀመር፣ ወዘተረፈ. የአገራችንን ተስፋ 
ከወዲሁ እያለመለመ ይገኛል። ጠቅላይ ሚኒስትር 
ዐቢይ አሕመድ በኦሮሚያ ክልል ምስራቅ ሸዋ ዞን 
የዱግዳና ቦራ ወረዳዎችን የስንዴ ኩታ ገጠም እርሻን 
በጎበኙበት ወቅት፤ በያዝነው አዲሱ ዓመት ስንዴን 
ለውጭ አገር ገበያ ለማቅረብ የተያዘው ግብ እጅግ 
ተስፋ የሚሰጥ ደረጃ ላይ ይገኛል ማለት ትልቅ አገራዊ 
ብስራት ነው።

 እንደ አለመታደል ሚዲያዎቻችን በነጠላ ዜና 
አለፉት እንጂ በሰበር ሊዘገብ፤ አንድምታውና ትርጉሙ 
በስፋት ሊተነተንና ሊበየን ይገባ ነበር። ለዛውም አገር 
በታሪካዊ ጠላቶቻችንና እንደ ሽብርተኛው ሕወሓት 
ባሉ ከሀዲና ባንዳዎች እንደ ሌጦ በየቅጣቸው 
በተወጠረችበት የተበሰረ ብስራት መሆኑ ደግሞ 
ልዩ ትኩረትንና ዕይታን ይሻ ነበር። ሆኖም ዛሬም 
አልረፈደምና ተገቢውን የሚዲያ ሽፋን ሊያገኝና እንደ 
አገር ሊከበር/ሴሌብሬት/ሊደረግ ይገባል። 

ወደ ጠቅላይ ሚንስትሩ ንግግር ስመለስ፤ 
ኢትዮጵያውያን በዚህ ልክ መስራታችን ብሔራዊ 
ክብራችን እና የአገር ሉዓላዊነታችንን ከማስከበር 
ጋር በቀጥታ የተገናኘ መሆኑን፤ የመንግስትም ዋነኛ 
ትኩረት ከዚህ በፊት የነበረውን ረሀብ የተፈጥሮ 
ሀብታችንና ያለንን ጉልበት በአግባቡ በመጠቀም 
ስንዴን ከአገር ቤት ፍጆታ አልፈን ወደ ውጭ ወደ 
መላክ መቀየር እንደሆነ፤ መሰደድን በአገር ወደ 
መስራት መቀየር፤ የመሬት መራቆትን ወደማልበስ 
ለማሸጋገር የመንግስት የትኩረት አቅጣጫ ተደርጎ 
እየተሰራ መሆኑን የምስራች ብለዋል። ባለፈው ዓመት 
በበጋ መስኖ 600ሺህ ሄክታር መሬት በማልማት 26 
ሚሊዮን ኩንታል መመረቱን፤ በአጠቃላይ የበልግን 

ጊዜ አዳጋች እየሆነ መጥቷል። እንደ ኮቪድ 19 ያለ 
የተፈጥሮ አደጋ ሲከሰት ደግሞ ችግሩ ክፉኛ ይባባሳል።

 የዓለም የምግብና የእርሻ ድርጅት ቀደም ባለ 
ጊዜ ይፋ እንዳደረገው ከወረርሽኙ ጋር በተያያዘ 
265 ሚሊዮን ሕዝብ ለከፋ የምግብ እህል እጥረት 
ተዳርጓል። ከባድ ውሽንፍር፣ የጎርፍ መጥለቅለቅ፣ 
ድርቅ፣ የመሬት መንቀጥቀጥ ዓይነት የተፈጥሮ 
አደጋዎች በተከሰቱ ቁጥር የምግብ እህል እጥረት 
ከፍ ሲልም ረሀብ ይከሰታል። በመላው ዓለም አንድ 
ቢሊዮን ሕዝብ በምግብ እጥረት ሳቢያ ለተለያዩ 
የጤና እክሎች ተዳርጓል። ወደ አገራችን ስንመጣ 
47 በመቶ የሚሆኑ ኢትዮጵያውያን የከፋ የምግብ 
እጥረት እንዳለበት መረጃዎች ያትታሉ። ከወረርሽኙና 
ከድርቅ ጋር ተያይዞ ባለፈው ወደ 30 ሚሊዮን 
የሚጠጋ ወገናችን ለምግብ እህል እጥረት መጋለጡን 
መንግሥት ይፋ አድርጓል። ግብርና ለአገሪቱ ጥቅል 
ብሔራዊ ምርት ድርሻው 47 በመቶ ቢሆንም እድገቱ 
የሚጠበቀውን ያህል አይደለም። 

አገራችን የወጣት፣ 85 በመቶ የሚሆነው ሕዝቧ 
በገጠር የሚኖር፣ አመቱን ሙሉ የሚፈስሱ ወንዞች፣ 
የሁለት ጊዜ የዝናብ ወቅት፣ የሚታረስ ሰፊ መሬት፣ 
ታታሪ ሕዝብ ያላት እና ቀደምት ከስድስት ሺህ 
አመታት የሚሻገር የእርሻና የግብርና ታሪክ ያላት 
ምድር ብትሆንም ራሷን እንኳ በቅጡ መመገብ 
አልቻለችም። በስንዴውና በዘይቱ ሲገርመን 
ሽንኩርትና ምስር ከውጭ እያስገባን ነው። በእኛው 
አባይ የለማ የግብጽ ብርቱካን በአለፍ ገደም ብቅ 
እያለ ነው። ካለፉት ሦስት አመታት ወዲህ ግን ከዚህ 
አዙሪት ለመውጣት በመንግሥት በኩል ፍላጎትና 
ቁርጠኝነትን እየተመለከትን ነው። ዛሬም ተረጂ፣ 
ዛሬም ስንዴና ዘይት ከውጭ አስመጪ መሆናችን 
ቁጭት የፈጠረ ለለውጥ ያነሳሳ ይመስላል።

ቀድሞውኑም በኢኮኖሚያዊ አዋጭነትና በጥናት 
ባልተመሠረተ አግባብ ግብርናው የሚገባውን ያህል 
ድጋፍ ሳያገኝ ከፈረሱ ጋሪው እንዲሉ በግዕብታዊና 
በፖለቲካዊ ውሳኔ የዩኒቨርሲቲና የኢንዱስትሪ ፓርክ 
መዓት አግተልትለን ለምሩቃኑ ሥራ ለፋብሪካው 
ጥሬ ዕቃ ማቅረብ አልቻልንም። ለዚች አገር ነፍስ 
መዝሪያዋም መሞቻዋም ግብርና ነው። ግብርና 
ላይ ከተሳካልን ሌሎችን ዘርፎች ይዞ መውጣት 
ይቻላል። ለቀደሙት 27 አመታት ከፕሮፓጋንዳ ባለፍ 
የአገራችንን ስነ ምህዳር ታሳቢ ያላደረገ የዘመቻ ሥራ 
መሠራቱ ዛሬ ላይ ጥሎናል። ቆም ብለን ትንፋሽ ስበን 
የመጣንበትን መንገድ ገምግመን በግብርናው ክፍለ 
ኢኮኖሚ የሚስተዋለውን መዋቅራዊና ተቋማዊ ችግር 
ቀርፈን ትኩረታችን ግብርናው ላይ ሊሆን ይገባል።

 ይህ እስኪሆን የለውጥ ኃይሉ እጁን አጣጥፎ 
አለመቀመጡና የህልውናችን መሠረት የሆነውን 
አየር ንብረታችን እንዲያገግም በአምስት አመታት 
ውስጥ ወደ 25 ቢሊዮን ችግኝ ለመትከል ግብ ጥሎ 
ካለፉት አራት አመታት ጀምሮ ወደ ተግባር መገባቱ 
የኑሮአችንና የኢኮኖሚያችን የጀርባ አጥንት ለሆነው 
ግብርና መልካም ዜና ነው። በሚቀጥሉት አምስትና 
አስር አመታትም የአገራችንን አየር ንብረትና ሥነ 
ምህዳር / ኢኮሎጂ / ፍጹም ይቀይረዋል። ይህ 
በግብርናው ክፍለ ኢኮኖሚ ላይ ተጨባጭ ለውጥ 
ለማምጣት መስፈንጠሪያ ነው። ይህ በሒደት እውን 
እስኪሆን የለውጥ ኃይሉ ስንዴን ከውጭ ማስገባትን 
ለማስቀረት፣ ግብርናውን ሜካናይዝድ ለማድረግ፣ 
መሬት ጦም እንዳያድር፣ የኩታ ገጠም አሠራርን 
ለማስፋፋት የሚያደርገው ጥረት ይበል የሚያሰኝ ሆኖ 

ሳይጨምር በክረምትና በበጋ 90 ሚሊዮን ኩንታል 
ስንዴ ለማምረት እየተሰራ መሆኑን የፕላንና ልማት 
ሚኒስቴር ገልጿል።

 ይህ ታሪካዊ እመርታ የአገራችንን ገጽታ፣ 
ግብርናዊ ስሪትና የስነ ልቡና ውቅር የሚቀይር ወሳኝ 
መታጠፊያ/ክሪቲካል ጃንክቸር/ ነው። ለሌሎችም 
ሁለንተናዊ ኢኮኖሚያዊ ብልጽግና መስፈንጠሪያ ሆኖ 
ስለሚያገለግል በቀላሉ የሚታይ ስኬት አይደለም። 
በአጠቃላይ አገራችን ግብርናና አረንጓዴ ኢኮኖሚ 
የሰጠችው ትኩረት፤ በአለማችን ላይ ከተከሰተው 
የአየር ጠባይ ለውጥ፤ የዓለም ሕዝብ ቁጥር በእጅጉ 
እያሻቀበ በመምጣቱ የግብርና ምርት ውጤቶች 
በእጅጉ እየተፈለጉ ባለበት ወቅት ጋር መገጣጠሙ 
ዓለም አቀፍ አንድምታ እንዲኖረው አድርጓል።

 ያለንበት ዘመንም ሆነ መጪው ጊዜ ለግብርና 
ምቹ ነው። ለዚህ የሚበጅ የግብርና መሠረተ ልማት 
ግንባታ ላይ ትኩረት እንደተሰጠው ሁሉ፤ ይሄን 
የሚመጥን የግብይት ስርዓት፣ ተጠያቂነትና የሕግ 
የበላይነት በንግዱ ዘርፍ ተግባራዊ ካልተደረገ ምርትና 
ምርታማነት የቱንም ያህል ቢጨምር ገበያውን 
ማረጋጋትና ሸማቹንም አምራቹንም ተጠቃሚ 
ማድረግ አይቻልም። ስለዚህ አበክሮ ጎን ለጎን ሊሰራ 
ይገባል።

 በተደጋጋሚ እንደምለው መጪው ዘመን 
ለግብርና ኢኮኖሚው ብሩህ እንደሆን እየተለፈፈ 
ይገኛል። አፍሪካም ሆነች አገራችን የሰፋፊ የእርሻ 
መሬቶች፣ የተፈጥሮ ሀብት፣ የሰፊ ገበያ፣ በመልማት 
ያለ የሰው ኃይል፣ …፤ እምቅ አቅም potential ያላቸው 
መሆናቸው አይን ማረፊያ አድርጓቸዋል። እ.አ.አ 
በ2050 የዓለም ሕዝብ ቁጥር 10 ቢሊዮን ይደርሳል 
ተብሎ ተተንብዮአል። የቻይናና የሕንድ ኢኮኖሚ 
እድገትን ተከትሎ የመሸመት አቅም መጎልበት ጋር 
ተያይዞ የሚያሻቅበው የምግብ ሸቀጦችን ፍላጎትን 
ለማርካት፤ በአመት ከ100 ትሪሊዮን ዶላር በላይ 
የሚያገላብጠው ግብርና የዓለም ኢኮኖሚ መሪነትን 
በቅርብ ከኢንፎርሜሽን ኮሙዩኒኬሽን ቴክኖሎጂ 
ይረከባል ተብሎ ስለሚጠበቅ፤ ትኩረቱ ባልታረሰው 
የአፍሪካ ድንግል መሬት ላይ መሆኑ ዘመኑን ይዋጃል። 
አገራችን ለግብርናውና ለአረንጓዴ አሻራ የሰጠችው 
ትኩረት ትክክለኛና ስትራቴጂካዊ ውሳኔ ነው።

 የዓለም ሕዝብ ቁጥር እድገት አሁን ከሚገኝበት 
ሰባት ነጥብ አምስት ቢሊዮን፤ በክፍለ ዘመኑ 
መጨረሻ 11 ቢሊዮን ይደርሳል ተብሎ መተንበዩ፤ 
በዓለም በተለይ በቻይና፣ በሕንድና በሌሎች ታዳጊ 
አገራት እየተመዘገበ ካለው ፈጣን የኢኮኖሚ እድገት 
ጋር የምግብ ፍላጎት እጅግ ጨምሯል። እድገቱን 
ተከትሎ የመግዛት አቅም ከፍ በማለቱ እና የመጣው 
የአመጋገብ ለውጥ ፍላጎቱን አንሮታል። ባለፉት 20 እና 
30 አመታት በመቶ ሚሊዮን የሚቆጠሩ ቻይናውያን፣ 
ሕንዳውያን፣ ብራዚላውያን ፣ ኢንዶኔዣውያን፣ 
ማሌዣውያን፣ ወዘተረፈ ከድህነት ወደ መካከለኛ 
ገቢ ማደጋቸው በግብርና ውጤቶች ፍላጎት ላይ 
መሠረታዊ ለውጥ አምጥቷል።

 በተቃራኒው የሚታረስ መሬትና የውሃ እጥረት 
እንዲሁም የአየር ንብረት ለውጥ በአናቱ ተጨምሮ 
ከአመት አመት ፍላጎቱን ማሟላት አዳጋች እያደረገው 
መጥቷል። የዓለም ሙቀት መጨመርና የደኖች 
መጨፍጨፍ፤ የአፈር መሸርሸርንና የመሬት መራቆት፣ 
በረሃማነት፣ ድርቅ፣ ሰደድ እሳት፣ ጎርፍ የግብርናውን 
ክፍለ ኢኮኖሚውን እያሽመደመደው ነው። በዚህ 
የተነሳ ፍላጎቱንና አቅርቦቱን ማጣጣም ከጊዜ ወደ 

ነጻነታችንንና ሉዓላዊነታችንን ምሉዕ 
የሚያደርግ ታሪካዊ እመርታ

ወጥ በሆነና ስፋት ባለው አግባብ እንደየሥነ ምህዳሩ 
በመላ አገሪቱ ተግባራዊ ማድረግ ላይ ግን ይበልጥ 
ሊሠራ ይገባል።

እንደ አገር ያለን ሀብት የሚታረስ መሬት፣ ውሃና 
የሰው ኃይል ነውና ለግብርናው ቅድሚያ ሰጥተን 
ልንረባረብ ይገባል። ወደ ኢንዱስትሪ የሚደረግ 
ሽግግር ያለ ግብርናው ጽኑ መሠረት እውን ሊሆን 
አይችልምና። ስለሆነም ያለንን ሀብት ሁሉ አቀናጅተን 
ግብርናው ላይ ልንረባረብ ይገባል። የአረንጓዴ አብዮት 
በማቀጣጠል አንገታችንን ሲያስደፋን ሲያሸማቅቀን 
ከኖረው ረሀብ፣ ቸነፈርና ድህነት ይህን ተከትሎ 
ከማይለየን ተረጂነት መላቀቅ አለብን። ከ600ሺህ 
ሔክታር መሬት በላይ መሬት ላይ የበጋ ስንዴ ማምረት 
መቻሉ ዘርፉ ከድህነትና ከተረጂነት ማምለጫችን 
መሆኑን ያረጋግጣል።

አብዮትም ብርቃችን አይደለም። አንድ ሁለት 
ጊዜ አብዮት ሁሉን ነገራችን ነቅሎ መቀመቅ 
አውርዶናልና። ለዚህ ነው ቃሉን ስንሰማ እንደ ኮሶ 
መድኃኒት የሚያንገሸግሸን። አረንጓዴ አብዮት ግን 
ረሀብን፣ ችጋርን፣ ቸነፈርን፣ ተመፅዋችነትን ከስሩ 
መንግሎ የሚጥል ዶዘር ነው። ከቀደሙት ሁለት 
የደም፣ የጥፋት ወይም የቀይ አብዮቶች አንዱ አረንጓዴ 
አብዮት ቢሆን ኑሮ የአገራችን መለያ ከሆነው ረሀብ 
እስከ ወዲያኛው በተለያየን። ዛሬ ለምንገኝበት የኑሮ 
ውድነትና የዋጋ ግሽበት ባልተዳረግን። አሁንም 
በሕዝብና በአገር ኢኮኖሚ እንዲሁም ገፅታ ላይ ስር 
ነቀል ለውጥ የሚያመጣውን የአረንጓዴ አብዮት 
ለማካሄድ አልረፈደም። እንግዲህ የ«አረንጓዴው 
አብዮት» ስርወ - ሀረግ ወደ ኋላ መለስ ብለን ስንቃኝ፤ 
ለመጀመሪያ ጊዜ ጥቅም ላይ የዋለው የአሜሪካ የዓለም 
አቀፍ ትብብር ድርጅት / ዩኤስኤአይዲ/ አስተዳዳሪ 
የነበሩት ዊሊያም ጋውድ እኤአ በ1968 የአብዮቱን 
አረንጓዴ ችቦ በለኮሱበት ሥነ ሥርዓት፤ «… ይህ አዲስ 
አብዮት ነው። የሶቪየት ሕብረቱ ቀይ አብዮት አልያም 
የኢራን የሻህ ነጭ አብዮት አይደለም። አረንጓዴ 
አብዮት ብየዋለሁ። …»

  የአረንጓዴ አብዮት የ2ኛውን የዓለም ጦርነት 
ተከትሎ የተከሰተውን የምግብ እና የአግሮ ኢንዱስትሪ 
ግብዓት እጥረት ለማሟላት በ1950ዎቹና 60ዎቹ 
ተለኩሶ የተቀጣጠለ አብዮት ነው። ምርጥ ዘርን፣ 
ማዳበሪያን፣ ጸረ ተባይ ኬሚካልን፣ አስተማማኝ 
የውሃ አቅርቦትን በማረጋገጥ በተለይ የስንዴንና 
የሩዝ ሰብልን ምርትን በእጅጉ ማሳደግ ያስቻለ 
አረንጓዴ አብዮት ነው። አረንጓዴ አብዮት በብራዚል፣ 
በሕንድ፣ በፊሊፒንስ፣ ወዘተረፈ ፈንድቶ ጎተራውን 
ሙሉ አድርጎታል። እኛም የአገራችንን ሥነ ምህዳርና 
ብዝሀ ሕይወት ከግምት ያስገባ አረንጓዴ አብዮት 
ያስፈልገናል። ረሀብን፣ ቸነፈርንና ችጋርን በቃ ! 
ልንለው ይገባል። ሁላችንም ከፖለቲካ ተንታኝነትና 
ከሴራ ፖለቲካ አራጋቢነት ወጥተን፤ ፖለቲካውን 
ለፖለቲከኞች ትተን ፤ አረንጓዴ አብዮትን 
እንቀላቀል። እናቀጣጥል። ግብርናውን እናግዝ፤ 
በጓሮአችን አትክልት እናልማ፤ የተከልናቸውን 
ችግኞች እንንከባከብ። ችግኝ እንትከል። የተገኘውን 
ውጤት ወደኋላ እንዳይመልሰውና የኑሮ ውድነቱን 
እንዳያባብሰው፤ እየተስተዋለ ያለው የማዳበሪያ 
ዕጥረትና አልቀመስ ያለው ዋጋ አፋጣኝ ምላሽ 
ይጠይቃል ።

አገራችን ኢትዮጵያ ከተረጅነትና ከተመጽዋችነት 
ተላቃ በምግብ እህል ራሷን ችላ ስንዴ ለውጭ ገበያ 
ታቀርባለች ! አሜን ።

መስከረምና የአደባባይ በዓላት
ሀገርኛ

ማህበራዊ

ግርማ መንግሥቴ

መስከረም ለኢትዮጵያውያን የተለየ ወር ነው፡፡
ሜዳው ሸንተረሩ በአበባ ያጌጣል፤ አዲስ መንፈስ በሰው 
ልብ ውስጥ ይሰርጻል፡፡ መስከረምን ስናስብ ከአበቦች 
ውበትና መዓዛ ባሻገር በወሩ ውስጥ የሚከበሩ ልዩ ልዩ 
የአደባባይ በዓላት ልዩ መገለጫዎቹ  ናቸው፡፡ አንድ 
በአንድ እንመልከታቸው፡፡

ኢትዮጵያ በየአመቱ ከምታከብራቸው በዓላት 
መካከል  የአደባባይ በዓል የሆነው  የመስቀል ደመራ አንዱ 
ነው። በዓሉ መስከረም 16 (ደመራ) እና 17 (መስቀል) 
የሚከበር ሲሆን፤ በ2006 በዓለም አቀፍ የማይዳሰስ 
ቅርስነት ተመዝግቧል።

በዚሁ ወር የሚከበረው ደመራ በዓል አጠቃላይ 
ምንነቱ፣ ዓላማና ፋይዳው፤ እንዲሁም ኃይማኖታዊ 
ትርጓሜው፤ ባህላዊ ገጽታውና እሴቱ ፤ ምን ይመስላል?  
ወሰኑስ? እንደሚከተለው እናያቸዋለን።

የበዓሉ አከባበር ታሪካዊ ዳራ
የመስቀል በዓል በባህላዊ እሴቶች (አለባበስ፣ 

አመጋገብ፣ አከባበር …) የታጀበ ኃይማኖታዊ ይዘት 
ያለው ነው፤ የክርስቶስ መስቀል በቁፋሮ ስለተገኘ እርሱን 
ለማመልከት የሚከበር፤ በዓል ነው።

የኢትዮጵያ ልዩነት
የኢትዮጵያ የመስቀል በዓል አከባበር ከሌሎች 

ቤተክርስቲያናት አከባበር ጋር ሲታይ፤
• 	በዓለ-መስቀሉ  የምዕራብም፣  የምሥራቅም  

አብያተክርስቲያናት ለዚሁ መታሰቢያነት 
መስከረም 3  ቀን ሲያከብሩ፤ የኢትዮጵያ 
ኦርቶዶክስ  ተዋሕዶ ቤተ ክርስቲያን  ደግሞ 
በየዓመቱ መስከረም 17  ቀን ማክበሯ፤

• 	ከኢትዮጵያ በስተቀር ንግሥት እሌኒ መስቀሉን 
ፈልጋ ባገኘችበት መንገድ የሚያከብር አገር 
አለመኖሩ፤

• ንግሥት እሌኒ የክርስቶስን መስቀል ለማግኘት 
ደመራ ደምራ ስለነበርና ጭሱም ወደታች ወርዶ 
መስቀሉ ያለበትን ስፍራ (የተቀበረበትን ተራራ) 
በማመልከቱ (ተምሳሌትነቱ) የኢትዮጵያ 
ኦርቶዶክስ ቤተክርስቲያን በየዓመቱ ደመራ 
መደመሯ፤ እና የመሳሰሉት  ለየት ያደርጉታል።

በዓሉ እና የየዘመናቱ መንግሥታት አቋም
በንግሥት እሌኒ
ንግሥት እሌኒ የክርስቶስን መስቀል ማግኘት ተከትሎ 

የኢትዮጵያ ኦርቶዶክስ ቤተክርስቲያን በየዓመቱ ደመራን 
ትደምራለች። 

በአፄ ዳዊት
ኃይማኖታዊ ማስረጃዎችን ስንመለከት ኢየሱስ 

ክርስቶስ በቀራንዮ  የተሰቀለበት፣ ቀኝ እጁ ያረፈበት 
ግማደ መስቀል ወደ ኢትዮጵያ መጥቶ ተቀመጠ።

አፄ ዳዊት ‹መስቀሌን በመስቀያ ስፍራ አስቀምጠው› 
የሚል መለኮታዊ ምሪትን በመስማታቸው ወደ ግሸን 
ማርያም ተወስዶ በዛ እንዲቀመጥ አደረጉ። ስለዚህም 
መስከረም 21 ቀን ግሸን ማርያም ላይ በዓሉ ይከበራል። 
(መምህራን ፋንታሁን) “ይህ ግማደ መስቀል በግሸን 
ማርያም ገዳም፣ በእግዚአብሔር አብ ቤተክርስቲያን ሆኖ 
ኢትዮጵያን እየባረከ ይገኛል::” 

በአጼ ምኒልክ
የመስቀል በዓል እስከ በ1879 በእንጦጦ ማርያምና 

ራጉኤል ቤተክርስቲያን፣ ከ1879 እስከ 1922 ደግሞ 
በአዲሱ ቤተ-መንግሥት ይካሄድ ነበር። በድምቀት 
የአደባባይ በዓል ሆኖ መከበር የጀመረው በ1898፣ 
በዳግማዊ አጼ ምኒልክ  ዘመነ መንግሥት ነው። የበዓል 
ስነስርዓቱም በጃንሜዳ፣ ከዛም ከአራዳ ጊዮርጊስ 
ቤተክርስቲያን አካባቢ፣ በስተደቡብ ወረድ ብሎ 
በሚገኘው ባዶ ስፍራ ላይ ይከናወን እንደነበረ የታሪክ 
ማስረጃዎች ያስረዳሉ፡፡

በንግሥት ዘውዲቱ
ከላይ በተጠቀሰው መንገድ በአዲሱ ቤተ-መንግሥት 

ውስጥ ይካሄድ ነበር። 
በቀዳማዊ አጼ ኃይሌሥላሴ 
ንጉሡ ወደ ሥልጣን መምጣታቸውን ተከትሎ 

ከ1933 እስከ 1966 በእስጢፋኖስ ቤተ-ክርስቲያን 
ሲከበር ቢቆይም፣ ራስ ብሩ ወልደ ገብርኤል ለኢትዮጵያ 
ኦርቶዶክስ ተዋህዶ ቤተክርስቲያን “ለመስቀል ደመራ 
ማክበሪያ” ይሆን ዘንድ ከግል ርስታቸው በመክፈል 
በኋላ “መስቀል አደባባይ” የተባለውን ስፍራ ሰጡ። እስከ 
1967ም ንጉሱ በሚገኙበት በዚያው መከበር ጀመረ።

በበዓሉ እለትም፣ ቀዳማዊ ኃይለሥላሴ ይመጡና 
ጀርባቸውን ለራስ ብሩ ቤት ሰጥተው ይቀመጣሉ። 
ሜዳው ላይ ደመራው ይደመራል።

ክቡር ዘበኛ፣ ፖሊስ ሰራዊት፣ የባህር ኃይል 
እንዲሁም የአየር ኃይል ሰልፈኞች ያልፋሉ። ሰው የዛን 
እለት ነጭ በነጭ የሆነ የበዓል ልብሱን ለብሶ በጣም ልዩ 
የሆነ ስነ ስርዓትን ለማክበር ነው የሚመጣው። እንስሳት 

ሁሉ ለልዩ ትርኢት ይወጡ ነበር። ጃንሆይ መኩሪያ 
የሚባል አንበሳ ነበራቸው።  […] ያጓራል። 

[…] ጃንሆይ ወደ ደመራ ማብሪያው ስፍራ ሲመጡ 
በጭብጨባ እና በእልልታ ምድር ነው የምትርደው… 
ሰልፉ በእሳቸው ፊት ካለፈ፤ ደመራውም በቤተክህነት 
አባቶች ከተባረከና የጸሎት ስነስርዕት ከተካሄደ በኋላ 
ይለኮሳል። 

በደርግ
በ1967 ደርግ ወደ ሥልጣን ሲወጣ በጃንሆይ ዘመነ 

መንግሥት በዓሉ ይከናወንበት የነበረውን የመስቀል 
አደባባይ ስያሜ ወደ አብዮት አደባባይነት ተቀየረ። 
የደመራው ሥርዓትም ከአደባባዩ ተነጥሎ ቀድሞ 
ይከበርበት ወደነበረበት፣ ወደ ጊዮርጊስ ቤተክርስቲያን 
እንዲመለስ ሆነ። 

በኢህአዴግ
ከ1983 ወዲህ በብጹዕ አቡነ ጳውሎስና በቀድሞ 

የኢትዮጵያ ጠቅላይ ሚኒስትር መለስ ዜናዊ መካከል 
በተደረገ ስምምነት ወደ ነበረበት ተመልሶ በአሁኑ 
መስቀል አደባባይ ላይ እንዲከበር ተወሰነ።

የበዓሉ መከበር ዐቢይ ምክንያት፣ አከባበሩ፣ 
እና የክብረ-በዓሉ ወሰን

ዐቢይ ምክንያት
በኢትዮጵያ ኦርቶዶክስ ተዋህዶ ቤተክርስቲያን በኩል 

ለበዓሉ መከበር ሁለት ምክንያቶች ያሉ ሲሆን፤ እነሱም፡-
• በአራተኛው መቶ ክፍለ ዘመን ንግሥት እሌኒ 

ክርስቶስ የተሰቀለበትን መስቀል ለማውጣት 
ያደረገችውን ጥረት እና በመጨረሻም መስቀሉ 
መገኘቱን በማስታወስ መሆኑ፤ እንዲሁም፣

• በአፄ ዳዊት ዘመነ መንግሥት ክርስቶሰ 
የተሰቀለበትን ቀኝ ግማደ መስቀል እና 
የተለያዩ ነዋየ ቅዱሳት ከግብፅ አሌክሳንድሪያ 
ወደ ኢትዮጵያ መግባቱን በማስመልከት 
መሆኑ፤ናቸው።

አከባበሩ
ቅዱስ ያሬድ በድጓው ላይ የሠራቸው የተለያዩ 

ዜማዎች አሉ። ዜማዎቹ በካህናት አማካኝነት 
በተለያየ ሁኔታ ይቀርባሉ። በዓሉን የሚያመለክተው 
ወረብ ይወረባል። የሰንበት ትምህርት ቤት ወጣቶች 
ሊቃውንቱን ተከትለው እንደዚሁ ለእለቱ የሚገባውን 
ያሬዳዊ ዜማ ያቀርባሉ። በአዲስ አበባ ሰንበት ትምህርት 
ቤቶች፣ የማህበረ ቅዱሳን መዘምራን፣ መስማት 
የተሳናቸው በምልክት ቋንቋ እንዲሁም የፖሊስ ማርሽ 
ባንድ ዝማሬና ዜማዎችን ያቀርባሉ። አባት አርበኞች 
በትርዒት ይሳተፋሉ። በመጨረሻም በሰንበት ትምህርት 
ቤት መዘምራን አማካኝነት ንግሥት እሌኒ እንዴት አድርጋ 
መስቀሉን እንዳገኘችው የሚያሳይ ልዩ ትርዒት ይቀርባል። 

በነገሥታቱ ዘመን መሪዎች በበዓሉ ላይ ይገኙ 
ነበረ። ከበዓሉ የሚቀር ንጉሥ አልነበረም። በተለየ ሁኔታ 
ነገሥታቱ ሲመጡ ክብሩም እጅግ የተለየ ነውና በዓሉም 
በተለየ ስሜት ይከበር ነበር። ነገሥታቱ ደግሞ ከበዓሉ 
በኋላ በማግስቱ ግብር ያገቡና ሕዝቡን ያበሉ ነበረ።›› 
(ሊቀ መምህራን ፋንታሁን፣)

የአከባበሩ አካል የሆነው የደመራ አበራር ስነስርዓቱ 
(እዚህ ጋ የቅዱስ ያሬድን “ጢሱ ሰገደ” አገላለፅ 
ያስታውሷል) በአብዛኛው በሰሜኑ የአገራችን ክፍል 

በወሩ 17ኛ ቀን፣ ወይንም የበዓሉ ዕለት የሚከናወን 
ሲሆን፤ አዲስ አበባን ጨምሮ በአንዳንድ አካባቢዎች 
ደግሞ በ16 ይበራል። በዓሉ ሲከበር ኃይማኖታዊውን 
ይዘት ጠብቆ እንዲሁም ከክረምት ጨለማ መገፈፍ እና 
ደፍርሶ ከነበረው ከውሃው መጥራት ጋር የመልካም ዘመን 
ተምሳሌትነት በማያያዝም ነው።

ወሰን
በዓሉ በአራቱም የኢትዮጵያ ማዕዘናት ይከበራል። 

በደቡብ፣ አማራ እና ሌሎች የተለያዩ ቦታዎች (ክልሎች)፤ 
እንዲሁም፣ በትግራይ ለየት ባለ መልኩ ይከበራል።

በዓሉ፣ በተለይ በጉራጌ አካባቢ (ለምሳሌ ጉራጌ ዞን፣ 
እዣ ወረዳ እና ሌሎችም) በደማቁ ይከበራል። ከትውልድ 
ስፍራቸው ውጭ የሚኖሩ በሺህዎች የሚቆጠሩ ተወላጆች 
ወደ ቤተሰቦቻቸው በመጓዝ በዓሉን አብረው ያሳልፋሉ።

ከጉራጌ ዞን ባህል፣ ቱሪዝም እና የመንግስት 
ኮሙዩኒኬሽን ጉዳዮች መምሪያ የተገኘው መረጃ 
እንደሚያመለክተው ወደ 500ሺህ የሚጠጉ የጉራጌ 
ተወላጆች በመስቀል እና አረፋ በዓላት ወቅት ወደ 
አካባቢው ይጎርፋሉ፡፡

(በሰሜን ኢትዮጵያ፣ አዲግራትን በመሳሰሉት 
አካባቢዎች በመስቀል በዓል ለቤተሰብ ጥየቃ ወደ አገር 
ቤት መግባት ባህል መሆኑን መረጃዎች ያሳያሉ። መቀሌ 
አካባቢ፣ ጮማአ በተባለ ተራራ ላይ ‘ካሁን በፊት ግማደ 
መስቀሉ በአጼ ዳዊት ጊዜ ሲመጣ ያረፈበት ነው’ በሚል፣ 
ከጥንት ጀምሮ እየተከበረ የመጣ መሆኑ በመታመኑ 
ምክንያት 52 ሜትር መስቀል በግለሰብ ደረጃ ተተክሏል።)

በዓሉ በሰሜን ኢትዮጵያ ወሎ እና ጎንደር፤ በደቡብ 
ምስራቅ ኢትዮጵያ ባሌና አካባቢው፣ እንደ ምን ግዜውም፣ 
በደማቅ ሁኔታ ተከብሮ የሚውል ሲሆን፤ የዘንድሮውም 
በተመሳሳይ እንደሚከበር በተለያዩ መገናኛ ብዙኃን 
እየተገለፀ ይገኛል። በባህር ማዶም ያው ነው።

በስደት (ለምሳሌ ጅቡቲ) የሚኖሩ ኢትዮጵያዊያን 
ከተለያዩ ፈተናዎች ጋር እየታገሉም ቢሆን ደመራ 
ደምረው በዓሉን ከማክበር ተቆጥበው አያውቁም። 
ዘንድሮም ይህንኑ እንደሚያደርጉ ከማህበራዊ ሚዲያ 
መልእክቶቻቸው መገንዘብ ተችሏል። በዩጋንዳ 
መዲና ካምፓላም እንዲሁ፣ በየአመቱ በደማቅ ሁኔታ 
እንደሚከበር በዶቸቬሌ ፕሮግራም መግለፁ ይታወቃል። 
በጀርመን፣ ፍራንክፈርትም እንዲሁ።

መስከረም እና አውዳመታት
("መስከረም በአበባው፣ ሠርግ በጭብጨባው 

ይታወቃል”)
በዚሁ፣ በአበባው (ወርኃ አደይ ወርኃ ጽጌ 

በመሆኑ) ብቻ ሳይሆን በክብረ በዓላትም (“ርዕሰ ዓውደ 
ዓመት” እና  “የዘመን መለወጫ” በመሆኑም ጭምር) 
በሚታወቀው፤ ኢትዮጵያዊያን በርዕሰ በዓልነት ታላቅ 
ማዕዘን ላይ ባስቀመጡት ወርኃ መስከረም በርካታ ዓመት 
መጣ በዓላት በየክልሎች የሚካሄዱ ሲሆን፤ ከመስቀል 
በተጨማሪ  “እሬቻ”፣  “ጊፋታ”፣  “ያሆዴ” … እና 
የመሳሰሉትን መጥቀስ ይቻላል። ከእሬቻ እንጀምር፤

እሬቻ
የኦሮሞ ሕዝብ ለፈጣሪ ዋቃ (WAKKA) ምስጋና 

እሚያቀርብባቸው ቱባ ባህሎችና እሴቶች መካከል አንዱ 
በየአመቱ መስከረም 21 ቀን በሆራ አርሰዴ የሚከበረው 
የእሬቻ በዓል ነው። ዘንድሮ ለሚከበረው ለዚሁ በዓል 

ድምቀት፣ ከፀጥታ አጠባበቅ ጀምሮ አስፈላጊው ዝግጅት 
የተደረገ ሲሆን በመቶ ሺዎች የሚቆጠሩ እንግዶችም 
በበዓሉ ላይ ይታደማሉ ተብሎ ይጠበቃል።

ከትናንት በስቲያ ከኢትዮጵያ ፕሬስ ድርጅት ጋር 
ቆይታ ያደረጉት የቢሾፍቱ ከተማ ምክትል ከንቲባ አቶ 
አብዱልሰላም መሐመድ እንደገለፁት በዓሉን ለመቀበል 
በሁሉም ዘርፍ በቂ ዝግጅት ተደርጓል። ሕብረተሰቡን 
በማስተባበር ከተማውን ውብና ጽዱ የማድረግ ሥራ 
በስፋት እየተከናወነ ይገኛል። ሰላምና ፀጥታን በተመለከተ 
የፎሌና የጸጥታ አካላት በቂ ዝግጅት እንዳለ ሆኖ ሕዝቡም 
ሰላሙን ለማስጠበቅ የተለመደውንና አስፈላጊውን 
ዝግጅት በማድረግ ላይ ሲሆን፤ ሕብረተሰቡን 
ለማገዝም የቴክኖሎጂ ውጤቶች ጥቅም ላይ እንዲውሉ 
ከሚመለከታቸው አካላት ጋር በጋራ እየተሰራ ይገኛል።

ጊፋታ
 ጊፋታ በወላይታ የሚካሄድ ክብረ በዓል ነው፡፡

ጊፋታ የዘመን መለወጫ በዓል ነው፡፡የበዓሉን ዋዜማ 
የሚያበስሩ/ገበያ/ ቀናቶች መካከል የመጨረሻው ሰኞ /
Saggaa/ ከዛሬ ጀምሮ ጎሻ /Gooshsha/ ገበያዎች እስከ 
ጊፋታ እርድ ዕለት ድርስ ከጠዋት ጀምሮ በተለያዩ ቦታዎች 
በከፍተኛ ሁኔታ የንግድ ግብይት ይካሄዳል።

በጊፋታው ዋዜማ በሚውለው ሳምንት /Goshsho/ 
ገበያዎች፣ በተለይም የሳምንቱ መጨረሻ አካባቢ ቀናት 
(ከዓርብ እስከ እሁድ) የተለያዩ ሥራዎች የሚሰሩበት 
ዕለት ነው። koosetaa Hamussa /Shaagaa/ ሐሙስ፣ 
Sudhdh"a arbbaa/ bizzaa /ዓርብ/፣ Baacciraa 
qeeraa /ቅዳሜ/፣ Shuha Woggaa /እሁድ/ የጊፋታ 
እርድ ዕለት - ለወላይታ ብሔር የአዲሱ ዓመት የመጀመሪያ 
ዕለትና ታላቅ የደስታና የፍቅር ዕለት ነው።

ያሆዴ
መስከረም 14 ቀን 2015 ዓ.ም በልዩ ድምቀት 

የሚከበረው፣ የሀዲያ የዘመን መለወጫ የሆነው የ"ያሆዴ" 
በዓልንም ከዚሁ ጋር አያይዞ መረዳትና የመስከረምን 
ወር ልዩ ገጽታና ስጦታ የበለጠ መረዳት ይቻላል። 
(በአሁኑ ሰዓት፣ ይህ በዓል የክልሉ የስራ ሀላፊዎችና ጥሪ 
የተደረገላቸው እንግዶች በሚገኙበት፣ በደማቅ ሁኔታ 
እንደሚከበር እየተገለፀ፤ ሰፊ የህዝብ ግንኙነት ስራ 
እየተሰራ ይገኛል።)

በመጨረሻም 
(በገጠሩ ከዘመን መለወጫ በዓል በኋላ የመስቀል 

በዓል እስኪደርስ ድረስ ወጣት ወንድና ሴቶች በግጥም 
መልክ እየተቀባበሉ ከሚያዜሙት አንዱ)፤

እዩት እዝያ ላይ የግራሩን መንታ፣ 
አይንሽ ያበራል እንደ ሎሚታ 
ከሎሚታውስ ያንቺ አይን ይበልጣል፣ 
እንደመስታወት ከሩቅ ያበራል። 
ካንቺማ ወዳጅ ይሻላል ትል፣ 
አጥር ላይ ዘምቶ ያገለግል። 
ካንቺማ ወዳጅ ይሻላል ዱባ፣ 
አጥር ላይ ዘምቶ ያደምቃል አንባ። 
እዮሃ እዮሃ አደራ ደመራ፣ 
አደራ መስቀሎ 
ጥባ ጥባ ቶሎ!
ለመስከረም በዓላት እድምተኞች በሙሉ፣ መልካም 

በዓል!!! 

የደመራ በዓል፤

ወጣቶች
ማህበራዊ

መልካምሥራ    አፈወርቅ

 ከስድስት ዓመታት በፊት ‹‹ታሪኩ ማንደፍሮና  
ጓደኞቻቸው ህብረት  ሽርክና ማህበር›› ሲመሰረት   ያለስራ  
የሚውሉ እጆችን  አስተባብሮ  ለመልካም ውጤት  
የማብቃት    ዓላማ  ላይ ተመስርቶ ነው።  የእህል  በረንዳና 
አካባቢው ወጣቶች ቀደም ሲል ያለ አንዳች ስራ ተቀምጠው 
መዋል ብርቃቸው አልነበረም። እንዲህ መሆኑ በርካቶች 
አልባሌ ቦታ  እንዲገኙና ለተለያዩ ሱሶች እንዲጋለጡ 
ማድረጉ  አልቀረም፡፡

እውነታውን  በቅርብ ሆነው    የሚያስተውሉ   ጥቂት 
የአካባቢው  ፍሬዎች  ታዲያ  ይህ ታሪክ  በበጎ  ይቀየር ዘንድ  
በብርቱ   ይመክሩ  ያዙ። አካባቢያቸው  ከመላው  አገሪቱ  
እህል   በኩንታል  እየተጫነ   የሚዘረገፍበት  ስፍራ ነው። 
ይህን  ተከትሎም  በየቀኑ  በሚሊዮን  የሚቆጠር የገንዘብ  
ዝውውር  ሲካሄድበት ይውላል፡፡

ሶስቱ  ወጣቶቸ  በብርቱ ሲመክሩበት የቆዩትን ቁምነር 
ለብቻቸው አልያዙትም። ከወረዳው  አስተዳደሮች  ጋር 
ጊዜ ወስደው ተወያዩበት። ዓላማቸውን በወጉ የተረዱት 
አካላትም የሚሉትን ሰምተው ከሀሳባቸው ሊጣመሩ ወደዱ። 
ወጣቶች ከዚህ  ይሁንታ በኋላ  ጊዜ መውሰድ  አልፈለጉም።  
በቁጥር  ሰባ   የሚሆኑ  ፈቃደኛ  ወጣቶችን  አስተባብረው 
የመኪና ፓርኪንግ ሥራን  ጀመሩ። ጅምር  ተግባሩ   
እንቅስቃሴው  ሲፋጠን ከእርምጃቸው  ያልተጣመሩ  
ጥቂቶች ከመንገድ ሊቀሩ ግድ አለ። ውሎ አድሮ  ስልሳ አራት 
ወጣቶች በሀሳብና  ፍላጎት  የተጣመሩበት  የሽርክና ማህበር  
አንድነቱን  አጎልብቶ  በመንገዱ ቀጠለ፡፡

 ማንደፍሮ  በዳዳ  የታሪኩ  ማንደፍሮና  ጓደኞቻቸው  
ኅብረት  ሽርክና  ማህበር ሰብሰቢ ነው። ማህበሩ 
የአካባቢውን ሰላምና ደህንነት  ለማስጠበቅ ከኮሚኒቲ 
ፖሊሲንግ ጋር በሕብረት እንደሚሰራ ይናገራል። የማህበሩ 
አባላት በየወሩ ከሚያገኙት ገቢ በመቆጠብ ለአካባቢያቸው 
ነዋሪዎች የሚያበረክቱት አስተዋጽኦም የበርካቶችን  ጎን 
ደግፏል። 

በአካባቢው ‹‹የድሀ ድሀ›› በሚል ተለይተው የሚታወቁ 
ወገኖች የመኖር   አቅማቸው በእጅጉ  ደካማ  የሚባል 
ነው።  በርካቶችም  በዕድሜ መግፋት፣ በገቢ ማነስና  
በሕመም   ምክንያት  የሚንገላቱ  ናቸው። የሽርክና ማህበሩ 
አባላት  እነዚህን  ወገኖች እያዩ  ዝም ማለትን  አልፈለጉም። 
በየወሩ ከአባላቱ ተቆጥቦ   ከሚገኝ  ገቢ የምግብ  ፍጆታን   
በማቅረብ፣ ቤታቸውን በማደስና በመጠገን፣ እንዲሁም  
የትምህርት መሳሪያና  አልባሳት  ለሚያስፈልጋቸው 
ተማሪዎች ተገቢውን   ድጋፍ  በማሟላት  ሕብረተሰቡን 
በበጎ ፈቃድ ያገለግላሉ፡፡

ማህበሩ  በፈታኙ  የኮሮና  ዘመን  አቅማቸው  ለደከመ 
የዕድሜ  ባለጸጎች ድጋፉን ከማድረግ አልተቆጠበም። ይህን 
በጎነት የሚያውቁ በርካቶች ታዲያ ለችግሮቻቸው  መፍትሄ  
የሚያደርጉት  የታሪኩ ማንደፍሮና ጓደኞቻቸው   ማህበርን 
ሆኗል። አቅማቸው የተፈተነ፣ ችግራቸው የበዛ፣ ሸክማቸው 
የከበደ ሁሉ  ወደ  ወጣቶቹ  ቀረብ ብለው  መፍትሄውን  
ይሻሉ፡፡

ማኅበሩ  የተትረፈረፈ  ገቢና  ሀብት  ባይኖረውም  
የወገኖቹን  ችግር  ለማዳመጥ ጆሮው  የሰፋ ነው።  ሁሌም  
የአቅሙን  ለመስጠት ወደኋላ አይልምና  የበርካቶችን  ዕንባ 
አብሷል። እንዲህ  በመሆኑ የተለየ  ትርፍና ዋጋ የለውም። 
ሁሌም ቢሆን  የማህበሩ  አባላት ንጹህ  ክፍያ  ከውጤት 
በኋላ የሚገኝ   የህሊና እርካታና  የመንፈስ  ጥንካሬ ነው። 

ሰብሳቢው ማንደፍሮ በዳዳ እንደሚለውም  በወጣቶቹ  
እንቅስቃሴ  የቀደመው የአካባቢው ክፉ  ስም በበጎ 
ተለውጧል። ቀደም ሲል በእህል  በረንዳና  አካባቢው  
በርካታ   ወንጀሎች ይፈጸሙ ነበር። በጠራራ  ጸሀይ 
ማጅራት እየተመታ ዝርፊያ ይካሄዳል፣ ገበያተኛው 
በዘራፊዎች እየተዋከበ ይጭበረበራል። እህል ጭነው 
የሚመጡ ሾፌሮችና መኪኖቻቸው በሰላም ገብተው  
ለመውጣት  ታላቅ ስጋት  ነበራቸው፡፡

ዛሬ ግን ያለፈው  ታሪክ   በ‹‹ነበር›› ተሸኝቷል።  ይህን  
ይፈጽሙ የነበሩ ወጣቶች  በድርጊትና  በአመለካከታቸው 
ተቀይረው አካባቢያቸውን ለውጠዋል።  ከራሳቸው 
አልፈውም  ለሌሎች  ጭምር   ተርፈዋል። አሁን ስራ እንጂ  
ወንጀል  ይሉት እንደማይበጅ የሚያስረዱ ወጣቶች ጥቂቶች 
አይደሉም። በመስራት መቀየር፣  በጎውን  በማሰብ  በጎ   
መሆንን   በተግባር  የሚያሳዩ  በርካቶች  ናቸው፡፡

 ወጣቶቹ የህብረተሰቡን ሰላምና ደህንነት በማስከበር 
በኩል ደጀንነታቸውን ያሳያሉ። ለዚህም ከፖሊስ ጋር 
በመቀናጀት የሚያበረክቱት አስተዋጽኦ  ውጤታማ 
አድርጓቸዋል።  

የአካባቢው  የስራ  ባህርይ  ከተለያዩ   ክልሎች ተነስቶ  
መዳረሻውን   አዲስ አበባ  እህል  በረንዳ ላይ  ያሳርጋል።  
ይህ አይነቱ  ማካለል ደግሞ  ሁሌም በአንድ አቅጣጫ ብቻ  
የሚታይ ላይሆን ይቸላል። አንዳንዴ   እህል ጭነው  የሚገቡ 
መኪኖች   ከጥርጣሬ ዓይን የራቁ አይሆኑም።   ከጭነት ባሻገር 
ሊያዘዋውሩ  የሚችሉት ጉዳይ  አይታወቅምና   መኪኖቹን  
ከአሽከርካሪዎቹ  መጠራጠር   የተለመደ ይሆናል፡፡

 ይህ አይነቱ  ስጋት ይኖራል ተብሎ  በታሰበ  ጊዜም 
የማህበሩ አባላት እይታ ከሌሎች  ዓይኖች  ይለያል። ወጣቶቹ  
ከፖሊስ ባልተናነሰ እርምጃ  በልዩ  ትኩረት  ለአካባቢያቸው 
ደህንነት  ይንቀሳቀሳሉ። ይህኔ  ብርታታቸው   በተግባር፣ 
ውጤታቸው በማሳያ  ይፈተሻል። ወጣት   ማንደፍሮ 
እንደሚለውም   ወንጀልን  ለመከላከል  ከፖሊስ ጋር   
ተቀኛጅቶ  መስራቱ  የላቀ  አስተዋጽኦ  አለው። በአንዳንዶች  
ዘንድ ግን  ቅንጅቱ በበጎ ላይታይ ይችላል።  ከመስራት ይልቅ  
መቀመጥን የሚወዱ ጥቂቶች በጎውን በክፉ እያባዙ መልካም 
ስምን ማጠልሸትና  ሰውን ዝቅ ማድረግ  ልማዳቸው 
ነው። ጥቅሙን  አሳምረው የሚያውቁት ብርቱ ወጣቶች 
ግን ከጀመሩት ስራ ወደኋላ አይመለሱም። እንደውም 
በብርታት ጠንክረው ወደፊት ለመራመድ  አጋጣሚውን   
ይጠቀሙበታል፡፡

  ወጣት  ማንደፍሮ  አንደሚለውም፤ ይህ  አይነቱ  
አጋጣሚ በስራቸው መሀል ከሚገጥማቸው ፈተናዎች 
ውስጥ  አንዱ ነው። እነሱ ግን በድካማቸው  መልካም ፍሬን  
በማግኘታቸው   ከማንም  በላይ ደስተኞች  ሆነዋል። ትናንት 
ስደትን ያስቡ  የነበሩ፣  ተስፋ ቆርጠው  በቁዘማ የተቀመጡ፤ 
በሱስ ተጠምደው  ከአልባሌ  የዋሉ  ሁሉ  ዛሬ   ታሪካቸው  
ተቀይሯል፡፡

በማህበሩ ካሉት  ግማሽ በላይ የሚሆኑት   አባላት  
ትዳር ይዘው ቤተሰብ መስርተዋል። ይህ  የሆነው  ኃላፊነትን  
ስለተማሩና  የእኔ የሚሉት መተዳደሪያን  ስላገኙ ነው። 
ወጣት  ማንደፍሮ  እንደሚያረጋግጠውም በእህል  በረንዳና  
አካባቢው  ከተደራጁት   መካከል  የመጀመሪያውና  ግንባር 
ቀደሙ  የእነሱ ማህበር ነው። አሁን ላይ   ፈለጋቸውን   
የተከተሉ ሌሎች ሰድስት አቻ ማህበራትም በተመሳሳይ 
ዓላማ  እየተንቀሳቀሱ ይገኛሉ። ማህበራቱ  በአብዛኛው 
ከእስር  የተፈቱና   ከስደት  የተመለሱ ወጣቶችን   ያቀፉ  
ናቸው። የእነ  ማንደፍሮ ማህበር  ራስን ችሎ  ከመተዳደር  
ባለፈ ለሌሎች ሰዎች  ጭምር የስራ ዕድል በመፍጠር የደሞዝ 
ተከፋይ ማድረግ ችሏል፡፡

የማህበሩ አባላት  በየሶስትወሩ  በበጎፈቃደኝነት  የደም  
ልገሳ  ያካሂዳሉ። በሰላም ማስከበር ዘመቻው ወቅትም 
ግንባር ድረስ በመጓዛ የአቅማችውን አበርክተዋል። አባላቱ 
ሁሌም   መንደር  ሰፈሩን  በጽዳት ለማስዋብ  የሚያህላቸው 
የለም።  አካባቢው   ድህነት  ያጠቃውና  ከፍተኛ  ለውጥን 
የሚሻ በመሆኑ   ስራ  ጠፍቶ አያውቅም። ማህበሩ በየጊዜው  
በሚያከናውነው ጠንካራ  እንቅስቃሴም   የዋንጫ ተሸላሚ 
ሆኗል፡፡

አንዳንዴ በአካባቢው    ህሊናን  የሚፈትን አቅምን 
የሚገዳደር ጉዳይ ሊያጋጥም ይችላል። እንዲህ በሆነ ጊዜም  
የማህበሩ  አባላት  በበጎነት  መንቀሳቀስ  ልማዳቸው ነው። 
በአንድ  ወቅት በአካባቢያቸው የምትኖርና በጥንካሬዋ  
የምትታወቅ  አንዲት ሴት የኩላሊት ህመም ገጥሟት 
አልጋ ትይዛለች፡፤ ይህን የተረዱት ወጣቶች ታዲያ 
ከሚመለከታቸው አካላት ጋር በመቀናጀት  የመኖሪያ  
ቤትና   የህክምና  እርዳታ እንድታገኝ ያደርጋሉ።  ህይወቷ  
እስከሚያልፍም   በእንክብካቤ  እንድትቆይ  ያግዟታል፡፡

በየጊዜው ይህ አይነቱን እውነታ  የሚያስተውለው 
የአካባቢው ነዋሪ ትናንት የሆነበትን  ክፉ ታሪክ   አያስብም። 
ይልቁንም ዛሬ ለችግሩ  ፈጥነው በሚደርሱት ወጣት ልጆቹ 
አመኔታን አሳድሯል። ወጣቶቹም  ቢሆኑ  አካባቢያቸውን  
በፍቅርና  በስራ  ትጋት  መለወጥ በመቻላቸው የህሊና 
እረፍትን እንዲያገኙ ሆነዋል። ወደፊትም ያሰቡትን ከግብ 
ለማድረስ በፍጥነታቸው ልክ ለመሮጥ  ዝግጁ ናቸው። 

ወጣት ታሪኩ  አስራት የማህበሩ ምክትል ስራ አስኪያጅ 
ነው። ታሪኩ በተለይ የአካባቢን ደህንነት  በማስጠበቅ ሂደት 
ያለው እንቅስቃሴ  በመግባባት እንደሚሰራ  ይናገራል። 
አካባቢው ተወልደው  ያደጉበት  አንደመሆኑ  ማን ምን 
እንደሚሰራ  ለማወቅ ርቀው  አይጓዙም። የእያንዳንዱን  
ውሎና የግል ባህርይ ጠንቅቀው ለማወቅ አብሮነታቸውን 
ብቻውን በቂ ነው።

 ታሪኩ  ወጣቶቹ ተጣምረው በመስረታቸው  ያገኙት 
ውጤት  ለተሻለ ለውጥ እንዳበቃቸው ይናገራል። ይህ ሂደት  
በአነስተኛና ጥቃቅን አደረጃጀት ሽግግሩን ለማቀላጠፍ    
ጭምር አግዟቸዋል። አካባቢው ከስጋት ያልራቀ እንደነበር 
የሚያስታውሰው ታሪኩ ዛሬ ላይ ወጣቱ ከራሱ አልፎ 
ለህብረተሰቡ  መኖር እችላለሁ ብሎ አስኪተማመን ለውጥ 
መገኘቱ  ያኮራዋል ፡፡

 እነ ታሪኩና  ጓደኞቻቸው  በዚህ ማህበር  
ከመደራጀታቸው አስቀድሞ ከሾፌሮች ጋር በመግባባት 
አንዳንድ ስራዎችን ይከውኑ ነበር። ይህ ራስን የመርዳት 
ሂደት ግን በበጎ  የሚተረጎም   ሳይሆን ቀርቶ ወጣቶቹን 
ባልተገባ ስም  በማሳደድ  በወንጀል  ጭምር  እስከማስጠየቅ  
ያደርስ እንደነበር ታሪኩ ያስታውሳል፡፡

እንዲህ መሆኑ  በወቅቱ  ትምህርታቸውን ጨርሰው  
እንጀራን  ለሚሹ  ወጣቶች  ሆድ ሲያስብሳቸው  ቆይ ቷል።   
በኋላ ግን ክፉ አጋጣሚው  ለበጎ እልህና  ቁጭት  አነሳስቶ  
በማህበር  እንዲደራጁ  ምክንያት   ሆነ፡፡

ዛሬ ላይ የማህበሩ አባላት  በአነስተኛና  ጥቃቅን 
አደረጃጀት  ባገኙት ሽግግር  ህጋዊ ቢሮና  ሰፊውን  ስራ  
ተረክበው ፈጣን  ርምጃ ላይ ይገኛሉ። ትናንት በእነሱ  መንገድ  
የተጓዙ  አቻ ማህበራት  ዛሬ  ወደተሻለ  ጎዳና አልፈው ነገን 
በልጦ   ለመገኘት  በሩጫ ላይ ናቸው። በጓደኛሞቹ ስያሜ 
የተዋቀረው ማህበርም  እነሱ ያለፉበትን  መንገድ ተከትሎ   
ቀድሟቸው  ለመሄድ  ሌት ተቀን እየተጋ ይገኛል፡፡

 ወጣት ታሪኩም  ስለ ነገው    ሕልማቸው  ሲያወጋ  

የኢንዱስትሪውን  መንገድ ለመከተል መዘጋጀታቸውን  
ይናገራል። ከታሰበው  ደረጃ ላይ  ለመድረስም አሁን ያሉበት 
እንቅስቃሴና  የስራ ፍላጎት መሰረት  እንደሚሆን ሲናገር 
በእርግጠኝነት  ነው። ከሁሉም ማህበራት በከፍተኛ  የአባላት 
ቁጥር የሚንቀሳቀሰው  ማህበራቸው  ነገን  ዕውን ለማድረግ 
ክንደ ብርቱና  ዓላማ ሰፊ  ሆኖ  ይቀጥላል፡፡

ወጣት ቤዛ ደሞዜ  ማህበሩ በወር ደሞዝ ቀጥሮ 
ከሚያሰራቸው ሰራተኞች መካከል አንዷ ነች።  ቤዛ  
የአካባቢው ልጅ ነች።  በማህበሩ በሂሳብ ተቀባይነት 
የምታገለግለውም  በወር ደሞዝ  ተቀጥራ  ነው። ወጣቷ 
የስራ ዕድል ተፈጥሮላት   ራሷንና   ቤተሰቦቿን   ማስተዳደር  
መቻሏ ከልብ  ያኮራታል፡፡

ወጣት ንጉስ አድነው በአዲስ ከተማ ክፍለ ከተማ የወረዳ 
አራት ህብረተሰብ ተሳትፎና  የበጎ ፈቃድ ማስተባበሪያ   
ጽህፈት ቤት ኃላፊ ነው። ጽህፈት ቤቱ በበጋና የክረምት  
አገልግሎቶች የተለያዩ ተግባራትን ሲያከናውን መቆየቱን 
ይናገራል። አካባቢው የእህል በረንዳ እንደመሆኑ በተለያዩ 
የስራ አማራጮች የመሰማራት  ዕድልን  ይፈጥራል። 

ወጣት ንጉስ  እንደሚለውም   ለአካባቢው  ይህ አይነቱ  
አጋጣሚ  መኖር ለነዋሪው ጸጋ ነው ተብሎ ይታመናል። 
ይሁን  እንጂ  ዕድሉን  በአግባቡ  መጠቀም ካልተቻለ  
ከጥቅሙ   ጉዳቱ  ሊያመዝን  ይችላል።  ወጣቶችን በማህበር 
አደራጅቶ ተጠቃሚዎች ለማድረግ የግንዛቤ ማስጨበጫ 
ስልጠናዎችን  ጨምሮ የተለያዩ ድጋፎችን ማድረግ የጽህፈት 
ቤቱ አንዱ መገለጫ ነው፡፡

የአካባቢው ወጣቶች በማህበር ተደራጅተው 
ከሚያገኙት ገቢ ለበጎ ፈቃድ ተግባር  ማዋላቸው   በርካቶችን  
እንደጠቀመ ወጣት ንጉስ ይመሰክራል። በአካባቢው 
የመኖሪያ  ቤት  እድሳት  ለሚደረግላቸው  ወገኖች  እገዛ 
ከሚያደርጉት መሀልም   በማህበር የተደራጁ  ወጣቶች  
ዋንኞቹ ናቸው። የአካባቢው ነዋሪ ዎች   ስራው  በበጎ 
ፈቃደኞቹ   ልጆቻቸው   መከወኑ  የበለጠ  ያኮራቸዋል፡፡

 በእህል በረንዳና   አካባቢው   የሚታየው የመረዳዳት 
ባህል አብሮ ከመኖር የመነጨ ስሜት በመሆኑ  ሁሌም  
እንደ ባህል  የተለመደ ሂደት  ነው። በርካታ የበጎ ፈቃድ 
አገልግሎቶችን ለመከወን   የወጣቶች መልካምነት  ወሳኝ 
መሆኑን የሚናገረው  ኃላፊ ወጣቶቹ  ራሳቸውን  ከመርዳት  
አልፈው  ለሌላው መጥቀም  መቻላቸው  ለአካባቢው  ታላቅ  
ለውጥ  እንደሆነ  ይገልፃል። ወጣቱ በሙሉ አቅምና  ፍላጎት 
የሚንቀሳቀሱ   ሂደት ነገን  በተስፋ  ለመሻገር ለሚኖረው  
ሂደት አንድ   እርምጃን  የሚያራምድ  ጉዞ  መሆኑንም  
ወጣት ንጉስ  በድምቀት  ያሳምርበታል፡፡

ያልባከነው የወጣቶቹ ዕድሜ  ጉልበትን  ከፍላጎት 
አጣምሮ ለስራ ሲተጋ ይውላል። ትናንት በክፉ ይወሳ  የነበረ   
ማንነትም ዛሬ በስራ ተፈትኖ ወርቅ የመሆኑን እውነት   
እያስመሰከረ  ይገኛል።  ይህ ታሪክ  ለብዙዎቹ   መሰል 
ወጣቶች    መሰረት    ይሆናልና    ተምሳሌትነቱን   ‹‹እነሆ!››   
ብለነዋል። 

ወጣት ማንደፍሮ በዳዳ፤

ያልባከነ  ወጣትነት 

ወጣት ንጉስ አድነው፤

የምድር በረከት

የኑሮ መሠረቱን የግብርና ሥራን ያደረገው አርሶ 
አደር ከልጁ ባልተናነሰ ለእንስሳቱ እንክብካቤ ያደርጋል፤ 
ለመሬቱ፣ ለሰብሉና ለአካባቢው ልማት ይጨነቃል፤ 
ይጠበባል። እንዲህ እንደ ሰብል አልሚው አርሶ አደር 
ሁሉ በማዕድን ልማት ሥራ ላይ የተሰማራው የቤኒሻንጉል 
ጉሙዝ ክልል ህዝብም ለማዕድን ልማቱ ተመሳሳይ ስሜት 
አለው።

የክልሉ የማዕድን ክምችት አብዛኛው ህዝብ በማዕድን 
ልማት ሥራ ላይ እንዲያተኩር እንዳደረገው ይገለጻል። 
በዚህ ዘርፍ የተሰማራው የማህበረሰብ ክፍል አድካሚ 
የሆነውን የማዕድን ቁፋሮ ያለማቋረጥ በማከናወን 
በሚያገኘው ማዕድን ሽያጭ ገቢ ነው የሚተዳደረው።

በአየር መዛባትና በተለያየ ምክንያት በሰብል 
ላይ በሚከሰት ጉዳት በቂ ምርት እንደማይገኝ ሁሉ 
በማዕድን ቁፋሮውም በለስ የማይቀናባቸው አጋጣሚዎች 
ጥቂት የሚባሉ እንዳልሆኑም ማእድን አምራቾቹ 
ይጠቁማሉ።የማዕድን ቁፋሮው በሳይንሳዊ ጥናትም ሆነ 
በቴክኖሎጂ የተደገፈ አይደለም፤ በግምት የሚካሄደበት 
ወቅትም አለ።በዚህ የተነሳም የቁፋሮ ሥራው ውጤታማ 
የማይሆንበት አጋጣሚ ይፈጠራል። አልሚው መተዳደ 
ሪያው አድርጎ በመያዙ ልፋቱን ሳይቆጥር ሙከራውን 
በመቀጠል ሲቀናው ያገኘውን ማዕድን ሸጦ በገቢው 
ኑሮውን ይመራል፡፡

በዚህ ረገድ በቤኒሻንጉል ጉሙዝ ክልል ሸርቆሌ 
ወረዳ በወርቅ ማዕድን ልማት ላይ የተሰማሩትን አቶ 
አህመድ መሐመድን ለአብነት መጥቀስ ይቻላል።አቶ 
አህመድ ገቢያቸውና መተዳደሪያቸው የወርቅ ማዕድን 
ልማት ሥራ ነው።ይህን ስራ በግላቸው ጀምረው 
ነበር።ይሆናል ብለውም  ከሌሎች አልሚዎች ጋር 
በማህበር ተደራጅተውም ለተወሰነ ጊዜ በጋራ በመሥራት 
ውጤቱን አይተዋል።

በጋራ መሥራት ጥሩ ቢሆንም እኩል ለመንቀሳቀስ 
ያለው ቁርጠኝነት ግን አልተመቻቸውም፤ በማህበር 
መሥራቱን ትተው ከቤተሰባቸው ጋር ወደ መስራት 
ገቡ። የሚያመርቱትን ወርቅ ሸጠው በሚያገኙት ገቢ 
ልጆቻቸውን አስተምረው ለቁምነገር አብቅተዋል፤ 
በኑሮአቸው ላይም መጠነኛ የሆነ መሻሻል ማምጣትም 
ችለዋል።ይሁንና የአመራረት መንገዱ ባህላዊ በመሆኑ 
በልማቱ ሥራ ላይ ለረጅም ጊዜ የቆዩትን ያህል ለውጣቸው 
ከፍተኛ ሆኖ አላገኙትም።

በአቅም ውስንነት አብዛኛው አምራች በባህላዊ 
መንገድ ነው የሚያለማው።በግላቸው የወርቅ ማጠቢያ 
ማሽን ተከራይተው ለመስራት  ጥረት አድርገዋል።ነገር 
ግን ለኪራይ የሚያወጡትን ገንዘብ ለእለት ኑሮአቸው 
ለማድረግ ሲሉ በባህላዊ መንገድ ማልማቱ ላይ 
ያተኩራሉ።በባህላዊ መንገድ አልምተው የሚያገኙት 
የወርቅ መጠን አነስተኛ ስለሚሆን ከሽያጩ የሚገኘው 
ገቢም አነስተኛ ነው።ይህ ደግሞ የእለት ኑሯቸውን 
ከማሟላት ያለፈ አይሆንም።

የአመራረት መንገዱ አለመዘመኑ ብቻ አይደለም 
የእሳቸው ችግር።ግብይቱም በማእከል አለመከናወኑ 
የልፋታቸውን ዋጋ እንዳያገኙ አድርጓቸዋል።ከአልሚው 
ይልቅ በመካከል ላይ ሆኖ የሚደልለው ተጠቃሚ 
እየሆነ ነው።ይህ ደግሞ አልሚውን ብቻ ሳይሆን የአገር 
ጥቅምንም እያሳጣ ነው ሲሉ አቶ አህመድ ይጠቁማሉ፡፡

እርሳቸው እንዳሉት፤ በኪሎግራም ለብሄራዊ 
ባንክ ገቢ እንዲደረግ ከተተመነው በታች ያለው የወርቅ 
ማዕድን ግብይት አስተማማኝ ወይንም ህጋዊ የሚባል 
አይደለም።የንግድ ፈቃድ ኖሯቸው በህጋዊ መንገድ 
የሚቀበሉ ነጋዴዎች ቢኖሩም የተለየ የመገበያያ ቦታ 
አለመኖሩ ግብይቱን ለህገወጥነት አጋልጦታል።የግብይት 
ማዕከል ቢኖር ግን ችግሩን ይቀርፈዋል የሚል እምነት 
አላቸው።በዚህ ረገድ መንግስት ጥረት እያደረገ ስለመሆኑ 
አቶ አህመድ  መረጃው አላቸው።ግንባታው ተፋጥኖ 
ወደተግባር ቢገባ ጥሩ ነው የሚል አስተያት ሰጥተዋል፡፡

አቶ አህመድ በዚህ አጋጣሚ በሥራው ላይ 
የሚያጋጥማቸውን ችግርና መንግሥት ቢያስተካከል 
ያሉትንም ሲገልጹ እንዳሉት።የወርቅ ማዕድን ልማት 
ሥራ ከአመት አመት አይቋረጥም።ለልማቱ የበጋው ወቅት 

የመንግስትን የቅርብ ድጋፍ የሚፈልገው

ለምለም መንግሥቱ

ከከረምቱ የተሻለ ነው።በክረምት ሰፊ ልማት ለማከናወን 
ጭቃው አያመችም።

በጋው ምቹ ቢሆንም፣ የራሱ ችግር አለው፤ 
በሚፈለገው መጠን ውሃ ለማግኘት ስለሚያስቸግር 
በምርት ሂደት ላይ መጓተት ይፈጥራል።ለወርቅ 
ማጠቢያ የሚሆን ውሃ በቦቴ በግዥ ከሩቅ ማጓጓዝ የግድ 
ይሆናል።በእዚህ ወቅት ለአንድ ቦቴ ውሃ እስከ ስምንት ሺ 
ብር ወጪ ይደረጋል፤ ይህም ከፍተኛ ወጪ ነው።

በአካባቢው የጉድጓድ ውሃ ለማውጣትም ዘመናዊ 
የመቆፈሪያ መሳሪያ ያስፈልጋል።የገንዘብ አቅም ባለመኖሩ 
ይህን ለማሟላት አልተቻለም።

ሌላው ለሥራቸው እንቅፋት የሆነባቸው ድንጋዩንና 
ማዕድኑን ለመለየት ለሚያስፈልገው የመፍጫ ማሽንና 
ድንጋዩን ከጉድጓድ ውስጥ ለማውጣት ለሚረዳው 
መሳሪያ ማንቀሳቀሻ የሚውል የነዳጅ አቅርቦት ዋጋ መናር 
ነው።አቶ አህመድ ከነጋዴ አንድ ሊትር ነዳጅ ለመግዛት 
ከአንድ መቶ ብር በላይ ማውጣት ተገደዋል።

ችግሩንም ለሚመለከተው ክፍል በማሳወቅ መፍትሄ 
እንዲሰጣቸው ቢጠይቁም፣ የመጣ ለውጥ የለም።አቶ 
አህመድ መንግሥት እንዲህ ያለውን ህገወጥነት 
እንዲከላከልም ጠይቀዋል።

በ2014ዓ.ም በአካባቢያቸው በነበረው አለመረጋ 
ጋትና የፀጥታ ችግር ምክንያት በወርቅ ማዕድን ልማቱ 
ላይ እንቅስቃሴያቸው ዝቅተኛ እንደነበር የጠቀሱት 
አቶ አህመድ፣ በተለይ በ2014 በጀት አመት ማብቂያ 
ላይ ለተወሰኑ ጊዜያቶች የወርቅ ማዕድን ልማት ሥራው 
ተቋርጦ እንደነበርም ያስታውሳሉ።መስተጓጎሉ ለአጭር 
ጊዜ ቢሆንም፣ ጉዳቱ በቀላሉ የሚታይ አይደለም 
ይላሉ።ለማዕድን ልማት ሥራ ሰላምና መረጋጋት እጅግ 
ወሳኝ ነው፡፡እሳቸው ሰላምን የማረጋገጡ ተግባር 
ከተከናወነ በተያዘው በጀት አመት ውጤታማ እንደሚሆኑ 
ተስፋ አድርገዋል።በተለይ ደግሞ ለልማቱ የሚያስፈልጉ 
ዘመናዊ መሳሪያዎች ማግኘት ከቻሉ ውጤታማነታቸው 
የበለጠ እንደሚሆንም ነው ያስታወቁት፡፡

የቤኒሻንጉል ጉሙዝ ክልል ማዕድን ሀብት ልማት 
ኤጀንሲ ዋና ዳይሬክተር አቶ ናስር መሐመድ አምራችና 
ገዥን ማገናኘት የሚያስችል ማዕከል ማቋቋም ከተቻለ 
ህገወጦችን በቀላሉ መከላከል ይቻላል ሲሉ ይገልጻሉ። 
እስካሁን የማዕድን ግብይቱ ለክትትልና ቁጥጥር 
በሚያስቸግር ልቅ በሆነ ሁኔታ በየመንደሩና ተገቢ ባልሆነ 
ቦታዎች እየተከናወነ ይገኛል።

ማዕድንን የኑሮ መሰረቱ ያደረገው በዘርፉ 
ላይ የተሰማራው ማህበረሰብም በዚሁ መንገድ 
ግብይቱን ማካሄዱን ለምዶታል። ጥቅምና ጉዳቱን 
ለይቶ አልተገነዘበም። ይህ ክፍተት ለህገወጥ ማዕድን 
አዘዋዋሪዎች ምቹ ሁኔታ መፍጠሩን ጠቅሰው፣ 
የአምራቾችን የልፋት ዋጋ እያሳጣ፣ መንግሥትም ከዘርፉ 
ማግኘት የሚገባውን ገቢ እንዳያገኝ እያረገ መሆኑን 
ያመለክታሉ፡፡

እንደ አቶ ናስር ገለጻ፤ ችግሩን ለመፍታት የአጭርና 
የረጅም ጊዜ መፍትሄዎች ተቀምጠዋል።በጊዜያዊነት 
ወይንም በአጭር ጊዜ በተቀመጠው መፍትሄ በክልሉ 
የማዕድን ልማት በሚከናወንባቸው ኩሙሩክ፣ መንጌና 
አሶሳን ጨምሮ በአራት ወረዳዎች ለቁጥጥር ምቹ የሆኑ 

ቦታዎች በመለየት ግብይቱ በአንድ ስፍራ እንዲከናወን 
ተመቻችቷል።በዚህ ምቹ ሁኔታም በተወሰነ ደረጃም 
ቢሆን ሚዛን ሳይዙና በተለያየ መንገድ ለመገበያየት 
ጥረት ሲያደርጉ የነበሩትን ተከታትሎ ለመከላከል 
ተችሏል።በአንዳንዶች ላይም ህጋዊ እርምጃ ተወስዷል።

በዘላቂነት ደግሞ ማዕድን ሚኒስቴር የግብይት 
ማዕከል ለመገንባት አቅዷል።አቶ ናስር በእቅዱ መሠረት 
ግንባታው ተከናውኖ ወደ ሥራ ከገባ በተጠናከረ ቁጥጥር 
ችግሮችን በመፍታት ተጠቃሚነትን ማሳደግ ይቻላል ነው 
የሚሉት።

ማዕከሉ ለብሄራዊ ባንክ የሚቀርብ ወርቅ ለማዘጋጀት 
የሚያስችል መሳሪያና ትክክለኛ ሚዛን የሚከናወንበትን 
አሟልቶ የሚይዝ ሲሆን፣ ደረጃውን ያሟላ ተግባር 
ለማከናወን ይረዳል።በተጨማሪም ተለዋዋጭ የሆነውን 
ገበያ ነጋዴው በመቆጣጠር አምራቹ ከዓለም ገበያ በታች 
በሆነ የመገበያያ ዋጋ እንዳይጎዳ ማድረግ ያስችላል።

ክልሉ የግንባታ ቦታ በማመቻቸት፣ ማዕድን ሚኒስቴር 
ደግሞ የግንባታ ወጭውን በመሸፈን በ2015 በጀት አመት 
ይገነባል ተብሎ የሚጠበቀው የወርቅ ማዕድን መገበያያ 
ማዕከል የሚገነባውም በሸርቆሌ፣ ኩምሩክና መንጌ 
ወረዳዎች እንደሆነም አቶ ናስር ጠቁመዋል፡፡

እንደ አቶ ናስር ማብራሪያ፤ በክልሉ ወርቅ አምራች 
በሆኑ ወረዳዎች በማህበር ተደራጅተው በልማቱ ላይ 
የሚሳተፉ ማህበራት ከ200 ይበልጣሉ፤ በእያንዳንዱ 
ማህበር ውስጥ ያሉት አባላት ቁጥር የተለያየ ቢሆንም፣ 
ከፍተኛ ቁጥር ያለው አባላትን የያዙ ናቸው፡፡በአጠቃላይ 
የአካባቢው ማህበረሰብ ኑሮ የተመሰረተው በማዕድን 
ልማት በመሆኑ በግለሰብ ደረጃና በማህበር ተደራጅተው 
በልማት ላይ ይገኛሉ፡፡

አቶ ናስር በባህላዊ መንገድ ከሚካሄደው የወርቅ 
ማምረት ስራ በተጨማሪ ባለሀብቶች በልማቱ ለመሰማራት 
ፍቃድ መውሰዳቸውን ይጠቅሳሉ፤ ባለሀብቶቹ ወደ 
ሰፋፊ የልማት ቦታዎችን ከልለው ቢይዙም ወደ ልማቱ 
አልገቡም።በርካታ አመታትን በእዚህ መልኩ ያስቆጠሩ  
ኩባንያዎች በክልሉ ተሰማርተዋል።በማምረት ሂደት ላይ 
የሚገኙ የተወሰኑ እንዳሉም ጠቅሰው፣ ሥራቸው ግን 
በኩባንያ ደረጃ የሚገለጽ አይደለም ይላሉ።

እንደ ዋና ዳይሬክተሩ ገለጻ፤ ክልሉ በባህላዊና 
በአነስተኛ የወርቅ አምራቾች የተመረተ ወርቅ ለብሄራዊ 

ባንክ እያስገባ ይገኛል። ኩባንያዎቹ የሥራ ፈቃድ ያገኙት 
ከፌዴራል መንግሥት በመሆኑ ክልሉ እርምጃ መውሰድ 
አይችልም።ችግሩን በማሳወቅ መፍትሄ እንዲሰጠው 
የማሳወቅና የማሳሳብ ኃላፊነቱን ተወጥቷል።ወደ 
ልማት እንዲገቡ የፌዴራል መንግሥትም የሁለት 
አመት ጊዜ የሰጣቸው ቢሆንም፣ የተሰጣቸውን ጊዜ 
አልተጠቀሙበትም።

ዋና ዳይሬክተሩ ክልሉ ስለጉዳዩ ለፌዴራል መንግሥት 
ማሳወቁንና ማሳሰቡን አላቋረጠም።ኩባንያዎቹ ወደ 
ሥራ የማይገቡ ከሆነ የአገር ኢኮኖሚን ለማሳደግ 
ቁርጠኛ የሆኑ አነስተኛ አምራቾች ድጋፍ ተደርጎላቸው 
በኩባንያዎቹ የተያዙ ቦታዎች ለልማት የሚውሉበት 
ሁኔታ እንዲመቻችም ክልሉ ሀሳብ አቅርቧል ሲሉ 
ይገልጻሉ።ማዕድን ሚኒስቴርም ባለሙያዎችን በመላክ 
የጥናት ሥራ ማካሄዱን ጠቅሰው፣ ጉዳዩንም አይቶ 
መፍትሄ እንደሚሰጥ ይጠበቃል ብለዋል፡፡

አቶ ናስር  ኩባንያዎች ለሥራ የሚያስፈልጓቸውን 
የተለያየ መሣሪያዎች ከውጭ በግዥ ለማስገባት የውጭ 
ምንዛሬ እጥረት እንደገጠማቸው እንደሚገልጹ አቶ 
ናስር ጠቅሰው፣ ኮቪድ 19 ወረርሽኝ መከሰትን  ለችግሩ 
በምክንያትነት አንደሚያነሱም ይገልጻሉ።

የሥራ ፈቃድ ወስደው የልማት ቦታዎችን ከልለው 
የያዙበት ጊዜና ምክንያት ብለው ያነሷቸው ጉዳዮች 
ደግሞ የቅርብ ጊዜ ክስተቶች መሆናቸውንና አሳማኝ 
እንዳልሆኑም አቶ ናስር ይናገራሉ።

እንደ ዋና ዳይሬክተሩ ገለጻ፤ ኩባንያዎቹ የተሰማሩት 
በመተከል፣ አሶሳ፣ ከማሺና በሌሎችም አካባቢዎች 
ነው።ኩባንያዎቹ ወደልማቱ ከመግባት ይልቅ ለጥናት 
የሚወስዱት ጊዜ እጅግ ይረዝማል። ወደ ሥራ ገብተው 
ቢሆን የሚለማው ማዕድን መጠን ከፍተኛ ከመሆኑ 
በተጨማሪ አነስተኛና ባህላዊ ማዕድን አምራቾችንም 
በማነቃቃት ጥቅማቸው ከፍ የሚልበት ሁኔታ ይፈጠር 
ነበር፡፡

ቤኒሻንጉል ጉሙዝ ክልል በወርቅ ማዕድን በስፋት 
የሚታወቅ ቢሆንም፤ በእምነበረድ በተለይም ሰማያዊ 
ቀለም ባለው እምነበረድ እንዲሁም የድንጋይ ከሰል፣ 
ግራናይት ማዕድናትም ይገኛሉ።እንደ አገር የተከሰተው 
የፀጥታ ችግር በልማቱ ላይ መቆራረጥ እያስከተለ ነው።

ይህም ችግር አልሚው ማህበረሰብ እንዲፈናቀልና 
ለተረጂነት እንዲጋለጥ አድርጎት እንደነበር የጠቀሱት  
አቶ ናስር፤ በአሁኑ ጊዜ ግን በተገኘው አንጻራዊ ሰላም 
በመጠቀም በአብዛኛው ቦታ የልማቱ ሥራ እየተከናወነ 
መሆኑን ይናገራሉ። ክልሉ በሁሉም ዞኖች የሚገኘውን 
የማዕድን ሀብት እንዲለማ እያረገ እንደሚገኝም ነው 
የሚገልጹት፡፡

 በተለይም በተያዘው 2015 በጀት አመት የወርቅ 
ማዕድን ልማትን በማጠናከር በአመት ከ30 ኩንታል 
በላይ ወርቅ ብሄራዊ ባንክ ለማስገባት መታቀዱን ዋና 
ዳይሬክተሩ አስታውቀዋል።ለዚህም ክልሉ ፀጥታው 
የተረጋገጠ እንዲሆን፣ ለአምራቾች የመሳሪያ ማንቀሳቀሻ 
የሚውል ነዳጅ አቅርቦት በተለይም አነስተኛ አምራቾች 
ከባለሀብቶች ጋር ተቀናጅተው ነዳጅ የሚያገኙበት 
ሁኔታ እንዲፈጠር፣ ግብረሃይል በማቋቋም እስከ ቀበሌ 
ድረስ ክትትልና ቁጥጥር በማጠናከር ህገወጥ የማዕድን 
አዘዋዋሪዎችን የመከላከል ሥራ ለመሥራት ምቹ ሁኔታ 
መፈጠሩንም አስታውቀዋል።እስከ ሁለት መቶ ሄክታር 
የሚሆን የማዕድን ልማት ሥፍራዎች ለአዳዲስ አልሚዎች 
ፍቃድ መሰጠቱንም ገልጸዋል፡፡

ክልሉ በ2014 በጀት አመት 23 ኩንታል ወርቅ 
ለብሄራዊ ባንክ ማስገባቱንም አስታውሰዋል።የፀጥታ 
ችግር ባይኖርና አልሚዎቹ ለማሽን ሥራ የሚጠቀሙበት 
ነዳጅ በአቅርቦትም በዋጋም ፍትሐዊ በሆነ መንገድ 
ቢቀርብ ኖሮ የወርቅ ምርቱ ከፍተኛ ይሆን እንደነበርም 
ዋና ዳይሬክተሩ አመልክተዋል።

መንግሥት በዘርፉ ከመቸውም ጊዜ በተሻለ 
እንቅስቃሴ እያሳየ ቢሆንም፣ በክትትልና ድጋፍ በእቅድ 
የተያዙ ሥራዎች ወደ ተግባር በመለወጥ ረገድ ሥራዎች 
እንደሚቀሩ ከቤኒሻንጉል ጉሙዝ ክልል የተገኘውን 
መረጃ ለአብነት መጥቀስ ይቻላል።የፌዴራል መንግስቱ 
የቤኒሻንጉል ጉሙዝ ክልልን የወርቅ ልማት የመደገፍ 
የቤት ሥራ እንዳለበት ሊታወቅ ይገባል፡፡

የቤኒሻንጉል ጉሙዝ ክልል የወርቅ ሀብት ልማት 

   ••

በክልሉ አነስተኛና ባህላዊ ወርቅ አምራቾችን በመደገፍ ከወርቅ ልማቱ ይበልጥ ተጠቃሚ ለመሆን መስራት 

ያስፈልጋል፤

ክልሉ በ2014 በጀት አመት 
23 ኩንታል ወርቅ ለብሄራዊ 

ባንክ አስገብቷል።የፀጥታ ችግር 
ባይኖርና አልሚዎቹ ለማሽን ሥራ 

የሚጠቀሙበት ነዳጅ በአቅርቦትም 
በዋጋም ፍትሐዊ በሆነ መንገድ 

ቢቀርብ ኖሮ የወርቅ ምርቱ ከፍተኛ 
ይሆን ነበር።… ክልሉ በ2015 በጀት 

አመት ደግሞ 30 ኩንታል ወርቅ 
ለብሄራዊ ባንክ ለማስገባት አቅዷል

ዓለም አቀፍ

መዝናኛ

የብዕር ጠብታ
በትረ ሙሴ (መልከ ኢትዮጵ)

የትም ቦታ ምንም ነው፡፡ ሞልቶ ከፈሰሰ እልፍ 
ዘመናት ተቆጥረዋል፡፡ ልብ የሚወደውን ያክል መጥላትም 
እንደሚችል ቆይቶ ነው የገባው፡፡ አንዳንድ እድሎች 
አሉ፣ አንዳንድ ቀኖች አሉ፣ አንዳንድ አጋጣሚዎች አሉ 
የሚደገሙ መስለው ከታሪክ የሚሰወሩ፡፡ ስንስቅ..ስቀን 
ስንሰነብት ያሳቁንን ልቦች፣ ያሳቁንን ነፍሶች እንረሳለን። 
በደረቅ ፊት ላይ፣ በደብዛዛ ገጽ ላይ ሳቅን የዘሩልንን 
ጸጋዎቻችንን እንዘነጋለን።   

አሁን ሌላ ነው..ሩታን እያሰበ የሚኖር፡፡ አሁን ሌላ 
ነው ከሩታ ጋር የሆኑትን፣ ያደረጉትን፣ ያወሩትን እያሰበ 
የሚኖር፡፡ እንደ እሷ ደስታን የሰጠችው፣ እንደ እሷ ግፍ 
የሰራባት ሴት የለችም፡፡ በመውደዷ ተማምኖ፣ በፍቅሯ 
ታብዮ በሴትነቷ ላይ እንደፈለገ ሲሆን ነበር፡፡ ብዙ ጊዜ 
አስቀይሟት ታርቃዋለች፡፡ ብዙ ጊዜ በድሏት ይቅርታ 
ብለዋለች፡፡ ብዙ ጊዜ የማይሆን ነገር ሲያደርግ በመተው 
አልፈዋለች፡፡ ነፍሱ ከስህተት የማትማር..አንድ አይነት 
ስህተትን ስትደጋግም የምትኖር ነበረች፡፡ አንድ ቀን ግን 
ሌላ ሆነችበት..አንድ ቀን ግን ከሚያውቃት ርቃና መጥቃ 
አገኛት፡፡ ያን ቀን፣ ያን ሴትነቷን አይረሳውም..

እያጨሰ ወደተቀመጠበት ቦታ እስከዛሬ ባል 
ተራመደችው የዝግታ ርምጃ ተራምዳ አጠገቡ ቆመች። 
ከሚያቦነው ጭስ ጋር እየተጫወተ አላያትም ነበር። 
ሲያጨስ አያውቃትም፡፡ ሲጠጣ ትዝ አትለውም። እሱን 
መልካም ወንድ ለማድረግ የለፋችውን ልፋት ለሌላ 
ብትጠቀመው ይሄኔ ዓለም ከሚያውቃቸው ስኬታማ 
ሴቶች ውስጥ አንዷን ሆና በቴሌቪዥን ያያት ነበር፡፡

‹እኔ የሌለሁበት ዓለም ናፍቆሀል አይደል? 
ጠየቀችው፡፡

ዝም አላት፡፡ ሲያጨስና ሲጠጣ አያውቃትም..
‹አንድ ሴት የምትጎዳው ሴት ማለት ምን ማለት 

እንደሆነች የማያውቅ ወንድ ላይ ስትወድቅ ነው፡፡ የአንድ 
ወንድ የስልጣኔ ደረጃ የሚለካው ለሴት ልጅ ባለው ክብር 

ልክ ነው፡፡ ሴትን ማክበር ለእናትህ፣ ለእህትህ፣ ለልጅህ 
የምትከፍለው ውለታ ነው፡፡ እና ደግሞ የእኚህን ሶስት 
ነፍሶች ጎዳና መጥረግ ነው..ይሄን መቼም እንዳትረሳ፡፡ 

ዞር ብሎ አያት..እጇ ላይ አነስተኛ ሻንጣ ይዛለች፡፡
‹የት ልትሄጂ ነው? ጠየቃት፡፡ በአፍና በአፍንጫ 

በሚግተለተል ጭስ በታጀበ ቃላት፡፡
‹አንተ የሌለህበት፣ ትዝታህ..ናፍቆትህ ከማይ 

ደርስበት.. ወንድነትህ ከማይከተለኝ ሩቅ ቦታ› መለ 
ሰችለት፡፡

ወፍራም እና ነፍናፋ ሳቅ ከጉሮሮው ወጣ፡፡ ‹እኔ 
የሌለሁበት የትም የለም..

‹እውነት ነው አንተ የሌለህበት የትም የለም ግን ነፍሴ 
አንተ የሌለህበትን አንድ ቦታ ፈልጋ አግኝታልኛለች..ወደዛ 
እየሄድኩ ነው፡፡ እርግጠኛ ነኝ መቼም አትደርስብኝም› 
አለችው፡፡

‹አንድን ሰው ስትርቂው ይበልጥ እየተከተልሽው 
ነው..

‹ይበልጥም ግን ትርቀዋለህ..
‹አትልፊ..
‹እመነኝ አለፋም..
‹አንቺ ከልፋት ውጭ ለምንም አልተፈጠርሽም..

እንዲህ እንደ አሁኑ ሄደሽ መመለስሽን ረሳሽ እንዴ? ሲል 
በንቀት ጠየቃት፡፡

‹እውነት ነው ሄጄ ተመልሼ አውቃለሁ፡፡ አጠገብህ 
ላልደርስ ምዬ ቃሌን አፍርሼ አውቃለሁ፡፡ ያኔ ግን 
የመለሰኝ ፍቅር ነው፡፡ ከውስጤ እውነት ይልቅ የአንተ 
ፍቅር በልጦ ከሽሽቴ መልሶኛል፡፡ አሁን ግን እመነኝ..
አልመለስም ልመለስ ብልም አይቻለኝም፡፡

‹አንቺ ከኔ ውጭ ዓለም የሌለሽ ሴት ነሽ፡፡ 
እያፈቀርሽኝ እንድትኖሪ የተፈጠርሽ ነሽ፡፡

‹ልብ ከማፍቀር እኩል መጥላትም እንደሚችል 
የማያውቅ ልብ ነው ያለህ፡፡ ለዚህ ልብህ የኔ ሄዶ መመለስ 
ጀግንነቱ ነበር፡፡ አሁን ግን ለዚህ ልብህ ዳግመኛ እድል 
አልሰጠውም፡፡ ዛሬ የምታየኝ ለመጨረሻ ጊዜ ነው፡፡ 

ፈልገህ ስታጣኝ፣ ጠብቀህኝ ስቀር ምን ያክል እንደራኩህ፣ 
ነፍሴም አንተ የሌለህበትን ስፍራ ፈልጋ እንደደረሰችበት 
ትረዳለህ፡፡ ለኔ የነፈከኝን ፍቅር፣ ክብር፣ መልካምነት 
ወደሕይወትህ ለምትመጣው አዲስ ሴት እንድትሰጣት 
ደህና ሁን..›

ትታው ሄደች፡፡ ትታው ስትሄድ እንደምትመለስ 
እያወቀ ነበር፡፡ ትታው ስትሄድ እንደ እስከዛሬዋ እሱ 
የሌለበትን ቦታ ስታጣ ተመልሳ ወዳለበት እንደምትመለስ 
በማመን ነበር፡፡ ግን አልተመለሰችም ስምንት አመታት 
ተቆጠሩ፡፡

ከስምንት አመት በኋላ ልብ ማፍቀር ብቻ አይደለም 
መቁረጥም እንደሚችል ተማረ፡፡ የሚያፈቅሩን ልቦች፣ 
መሄድ እየፈለጉ የሚያመነቱ እግሮች በፍቅር እግር ብረት 
ተይዘው እንደሆነ ተረዳ፡፡ የትም ቦታ ምንም ሆኖ ራሱን 
አገኘው፡፡ የቆመው በእሩታ ፍቅር እንደነበር ዛሬ ነው 
የገባው፡፡ በዓለም ስፍራ ሩታን ያልፈለገበት ቦታ የለም..
አላገኛትም፡፡ እሱ የሌለበት ስፍራ ወዴት እንደሆነ 
አልደረሰበትም፡፡ ነፍሷ ፈልጋ ያገኘችላት እሱ የሌለበት፣ 
ትዝታው የማይደርስበት፣ ናፍቆቱ የመከነበት ስፍራ 
ከሀሳቡ ጠፋ፡፡ ሩታ ከእሱ ሌላ ሕይወት እንደሌላት ነበር 
የሚያውቀው፡፡ እሷ የምሞተው ከአንተ የተለየሁ ቀን 
ነው ብላው ነበር፡፡ ታዲያ ከእሱ ውጭ እንዴት ሕይወት 
እንዳገኘች አልገባውም፡፡ በዚህ ሀሳብ ብዙ ጊዜ ኖሯል፡፡

ከስምንት አመት በኋላ አንድ ግሮሰሪ ውስጥ ነበር። 
ሩታን እያሰበ፡፡ ግሮሰሪው ባንኮኒ ላይ የመተኛት ያክል 
አዝምሟል..፡፡ አንድ ጊዜ ሲጋራውን፣ አንድ ጊዜ ደግሞ 
ብርጭቆውን ወደ አፉ እያለ ይለፋደዳል፡፡ አጠገቡ፣ 
ዙሪያው ወደዚያ ወደዚህ የሚሉ ሴቶች ይታዩታል፡
፡ ከፊት ለፊቱ በሚያጨሰው የሲጋራ ጭስ ውስጥ 
ለአመታት የጠፋችበትን ሴት አያት፡፡ ማመን አልቻለም..
የሚያየውን እውነት ተጠራጠረ፡፡ ገና አልሰከረም..
ትዝታውን ገርስሶ ለመጣል እንጂ ብዙም የመጠጣት 
አመል የለውም፡፡ የሚያጨሰውም ያቺን እንደ ተለኮሰ 
ላምባዲና የሕይወቱን ጨለማ ገልጣ ሰው ያደረገችውን 

ነፍስ ለመርሳት ነው፡፡
አፉ ላይ እየነደደ የሚጨሰውን ጭስ ወደ 

መተርኮሻው ጥሎ የፊት ለፊቱን ሴት አያት፡፡ ራሷ ናት..
ማክዳ፡፡ የስቃዩ ማብቂያ ይቺ ሴት ናት፡፡ የሚጠይቃት 
እልፍ ጥያቄ አለው..

እየተንገዳገደ ወዳለችበት ተራመደ፡፡ አጠገቧ ደርሶ 
ማክዳ ሲል ጠራት..፡፡ አጠገቧ አብረዋት የተቀመጡ 
ሶስት ወንዶች በአይናቸው ተከተሉት፡፡

ዞራ አየችው፡፡ አላወቀችውም..
‹..አስታወሽኝ?
‹ይቅርታ አላስታወስኩህም..
በዚያ ሁኔታ ራሱን ማስተዋወቅ አልፈለገም..

ስላላወቀችው ደስ ብሎታል፡፡ ስላላስታወሰችው ስለ ሩታ 
እንደፈለገ ሊጠይቃት ይችላል፡፡ ሩታ በጣም የምወዳት 
ጓደኛዬ ናት ብላ አስተዋውቃው ነበር፡፡ ሊረሳት 
ያልቻለውም ቤት ከሩታ ጋር አብረው የተነሱት ፎቶ ስላለ 
ነው፡፡

‹የሩታ ጓደኛ ነሽ አይደል? ሲል ጠየቃት፡፡
በዝምታ ለረጅም ጊዜ አስተዋለችው፡፡
‹እባክሽ ስለሩታ ንገሪኝ…ምንም እንዳትዋሽኝ! ሲል 

ተለማመናት፡፡
የሆነ ነገር ትዝ ያላት መሰለ፡፡ ፊቷ ላይ የሆነ ትውስታ 

አንጃበበ፡፡ ‹ኦኬ..ቶማስ ነህ አይደል?
‹አዎ ነኝ..ሩታ የት ናት?
‹አዝናለሁ ቶማስ..ሩታ ካረፈች ሰባት አመት 

አልፏታል፡፡ ያኔ ካንተ እንደተለየች ነበር ራሷን ማጥፋቷን 
የሰማሁት› ብላው ተንሰቀሰቀች፡፡

አጠገቧ አልቆመም ትቷት ሄደ፡፡ በመንገዱ በዝምታ 
ውስጥ ሲነፈርቅ ነበር፡፡ ለካ እኔ የሌለሁበት ዓለም ያ 
ኖሯል፡፡ ለካ ያን ቀን ዳግመኛ ወደአንተ አልመለስም፣ 
አንተም አትደርስብኝም ያለችው ወደ ሞት እየሄደች 
ነበር፡፡ በሩታ ፍቅር ዘመኑን ሙሉ ያለቅሳል፡፡ ዘመኑን 
ሙሉ ያቀረቅራል፡፡ ፍቅሯን፣ ደግነቷን ሲያስብ አይሆኑ 
ይሆናል፡፡

ሰሜን ኮሪያ ለሩሲያ መሳሪያ እየሸጠች ነው 
የሚለውን የአሜሪካ ሪፖርት አስተባበለች። ሩሲያ 
የጦር መሳሪያ ለማከማቸት ወደ ሰሜን ኮሪያ ፊቷን 
አዙራለች የሚለውን የአሜሪካ ሪፖርት ተከትሎም 
ነው ሰሜን ኮሪያ ይህንን ምላሽ የሰጠችው። ሰሜን 
ኮሪያ ለሩሲያ መሳሪያ ሸጣ እንደማታውቅ እንዲሁም 
ለወደፊቱም እቅድ እንደሌላት ገልጻለች።

የአሜሪካ ባለስልጣናት ሩሲያ ከሰሜን ኮሪያ 
ሮኬቶችን እና ከባድ መሳሪያዎችን ገዝታ ሊሆን 
እንደሚችል ተናግረዋል። ከሰሜን ኮሪያ በተጨማሪ 
ከኢራን ጦር መሳሪያ ግዢ ፈፅማለች የተባለችው 
ሩሲያ የምዕራቡ ዓለም ማዕቀብ ሩሲያ በዩክሬን 
የምታደርገውን ጥረት እያደናቀፈ መሆኑን ያሳያል 
ብለዋል::

ሩሲያ የጦር መሳሪያ ግዢ ፈፅማለች የሚለውን 
ሪፖርት አስተባብላለች። በሁለቱ አገራት መካከል 
የሚደረግ ማንኛውም የጦር መሳሪያ ልውውጥ 
የተባበሩት መንግሥታትን ማዕቀብ የሚጥስ ነው። 
የሰሜን ኮሪያው የመንግሥት ሚዲያ ኬሲኤንኤ ላይ 
ሐሙስ እለት በቀረበው መግለጫ በሰሜን ኮሪያ 
መከላከያ ሚኒስቴር ስማቸው ያልተጠቀሰ አንድ 
ባለስልጣን “ከዚህ በፊት የጦር መሳሪያዎች ወደ ሩሲያ 
ልከን አናውቅም ለወደፊቱም የመላክ እቅድ የለንም” 
ሲሉ ገልጸዋል።

አሜሪካ እና ሌሎች “ጠላት ኃይሎች” ብለው 
የጠሯቸው አካላት ፖለቲካዊ እና ወታደራዊ ሴራ 
ባዘለ መልኩ አሉባልታ እያሰራጩ ነው ሲሉ ከሰዋል። 

ሰሜን ኮሪያ ለሩሲያ መሳሪያ 
እያቀረበች ነው የሚለውን ክስ 

አስተባበለች

ምዕራባውያኑ ሩሲያን የመበታተን ሐሳብ 
እንዳላቸው የሩሲያው ፕሬዚዳንት ቭላድሚር ፑቲን 
አስታወቁ፡፡ ቭላድሚር ፑቲን እንዳሉት በአሁኑ ሰዓት 
ሀገራቸው በምዕራባውያኑ ጥቃት እየደረሰባት ነው፡፡
ዓላማቸውም የሀገራቸውን አንድነት ማላላት እና እንደ 
ሀገር እንዳትቀጥል መበተን መሆኑንም ተናግረዋል፡፡

ምዕራባውያኑ በፈረንጆቹ 1991 ሶቪየት ኅብረትን 
ለመበታተን እንደሰሩ ራሳቸው መግለጻቸውንም አንስተ 
ዋል። ቭላድሚር ፑቲን በቴሌቪዥን ባስተላለፉት 
መልዕክት አሁን ላይ ምዕራባውያኑ እንደቀድሞው 
ሁሉ ሩሲያን ወደ በርካታ ክልሎች ለመከፋፈል እና 
አንዱ ክልል በአንዱ ላይ እንዲነሳ ለማድረግ እየሠሩ 
ነው ብለዋል፡፡

ፑቲን ጉዳዩን የገለጹት የሩሲያ ወታደራዊ ኃይል 

ፕሬዚዳንት ፑቲን ምዕራባውያኑ 
ሩሲያን ለመበታተን ይፈልጋሉ  አሉ

በዩክሬን በሚያደርገው ዘመቻ ላይ አዲስ ማብራሪያ 
በሰጡበት እና ለተጠባባቂ የሩሲያ ወታደራዊ ሠራዊት 
ጥሪ ባቀረቡበት ወቅት መሆኑንም አር ቲ ዘግቧል፡፡
የአሁኑ የሩሲያ-ዩክሬን ግጭት ምዕራባውኑ ሩሲያ ላይ 
ባላቸው ጥላቻ የተፈጠረ መሆኑን አስምረውበታል፡፡

የአሜሪካ እና አጋሮቿ ግብም በጦርነቱ ሩሲያ 
እንድትሸነፍ መሥራትና የሀገሪቷን ሉዓላዊነት 
እንዲሁም ፖለቲካዊ፣ኢኮኖሚያዊ እና ባሕላዊ ዕሴት 
ማጥፋት መሆኑንም ጠቁመዋል፡፡

የውትድርና ሳይንስ አዋቂዎች በጦር ግንባሮች ላይ 
ድልን መቀዳጀት ከሚያስችሉ ጉዳዮች መካከል ከፍተኛ 
መጠን ያላቸው የተለያዩ የጦር መሳሪያዎችን መታጠቅ 
አንዱ ነው ይላሉ።ለዚህም ነው ምዕራባዊያን  የተለያዩ 
ጦር መሳሪያዎችን ለዩክሬን ማቅረባቸው ይታወሳል። 

እንባ

በያዝነው ወር የአሜሪካ የውጭ ጉዳይ ሚኒስቴር 
ቃል አቀባይ እንዳሉት ሩሲያ ከሰሜን ኮሪያ የገዛችው 
“ሮኬቶችና ከፍተኛ የከባድ መሳሪያዎችን” እንደሆነም 
ጠቅሰዋል።

ሆኖም የአሜሪካ የብሔራዊ ደኅንነት ምክር ቤት 
ቃለ አቀባይ ጆን ኪርቢ ግዥዎቹ ገና እንዳልተጠናቀቁ 
እና የጦር መሳሪያዎች በዩክሬን ጦርነት ውስጥ ጥቅም 
ላይ ስለመዋላቸው የሚያሳይ ምንም ዓይነት ማስረጃም 
እንደሌለም ከማሳሰቢያ ጋር ገልጸዋል።

ስፖርት
ብርሃን ፈይሳ

የስፖርቱ ዓለም የዘወትር ስጋትና አስከፊ ገጽታ 
አበረታች ንጥረነገሮችን ተጠቅሞ ውድድሮች ላይ 
ከመካፈል ጋር ይያያዛል፡፡ ይህ በአቋራጭ መንገድ በስፖርቱ 
ውጤታማ ለመሆን የሚደረግ ህገወጥ ተግባር ደግሞ እአአ 
2013-2019 በመላው ዓለም ያለው እየጨመረ መምጣቱን 
በዘርፉ የተደረጉ ጥናቶች ያሳያሉ፡፡ ከኦሊምፒክ ስፖርቶች 
መካከል አበረታች ንጥረነገሮችን ተጠቅሞ ውድድሮች ላይ 
በመሳተፍ ቀዳሚ ከሆኑት ስፖርቶች መካከል አትሌቲክስ፣ 
ብስክሌት፣ የክብደት ማንሳት፣ እግር ኳስ እና ራግቢ 
ውድድሮች ቀዳሚ ናቸው፡፡ ሩሲያ፣ ጣሊያን፣ ህንድ፣ 
ፈረንሳይ፣ ቤልጂየም እና ደቡብ አፍሪካ ደግሞ እንደ አገር 
ይህ ስጋት በተለየ የሚታይባቸው  ናቸው፡፡ 

አትሌቲክስ በዚህ ረገድ የጎላ አበረታች ንጥረነገር 
ተጠቃሚነት የሚታይበት ስፖርት እንደመሆኑ፤ በስፖርቱ 
የተሻለ እንቅስቃሴ ያላቸው አገራት በዓለም አቀፉ 
የጸረ አበረታች ንጥረነገሮች ኤጀንሲ የትኩረት ማዕከል 
ይሆናሉ፡፡ በመሆኑም ኢትዮጵያ እንደሌሎቹ የምስራቅ 
አፍሪካ አገራት ሁሉ ልዩ ክትትል የሚደረግባት አገር 
ናት፡፡ በእርግጥም የአበረታች ንጥረነገሮቹ ተጠቃሚነት 
እንቅስቃሴ በኢትዮጵያም እየታየ ሲሆን፤ በ2010 
ዓ.ም ስድስት አትሌቶች ከጉዳዩ ጋር በተያያዘ ለቅጣት 
መዳረጋቸውን የኢትዮጵያ ጸረ አበረታች ቅመሞች 
ባለስልጣን መረጃ ያሳያል፡፡ ከ2011 ዓ.ም-2014 ዓ.ም 
ባሉት እያንዳንዱ ዓመታት ደግሞ ሶስት ሶስት አትሌቶች 
ተጠቃሚ መሆናቸው ተረጋግጧል፡፡ 

ከዚህ ጋር ተያይዞም ባለስልጣኑ የአበረታች 
ንጥረነገሮች መመርመሪያ ቤተሙከራ ለማቋቋም እንዲሁም 
ከፍተኛ ቁጥጥር ከማድረግ አኳያ አተኩሮ እየሰራ መሆኑን 
ለ4ኛ ጊዜ ባካሄደው ጉባኤው አስታውቋል፡፡ በኢትዮጵያ 

የአበረታች ንጥረ ነገሮች መመርመሪያ ቤተሙከራ ለማቋቋም እየተሰራ ነው

የስፖርት አበረታች ንጥረነገር ተጠቃሚ መሆናቸው 
የተጠረጠሩ አትሌቶችን  ናሙና ወደ ሌሎች አገራት 
በመላክ ምርመራ እንደሚደረግ ይታወቃል፡፡ ይህም 
አገሪቷ ከፍተኛ የውጪ ምንዛሬ እንድታወጣ ያደርጋል። 
በመሆኑም በአገር ውስጥ ቤተሙከራውን በመክፈት 
ወጪውን ለማስቀረትና ሌሎች አገራትንም ተጠቃሚ 
ለማድረግ እንቅስቃሴ ተጀምሯል፡፡ 

ቤተሙከራውን በሚመለከትም አስቀድሞ ጥናቱ 
የተሰራ መሆኑን በባለስልጣኑ ዋና ዳይሬክተር አቶ መኮንን 
ይደርሳል ጠቁመዋል፡፡ በዚህም ማዕከሉን ዕውን ለማድረግ 

አስፈላጊ ነገሮች ምንድን ናቸው የሚለውን፣ የባለሙያ 
(የሰው ኃይል)፣ የሚያስፈልገው የገንዘብ መጠን እንዲሁም 
እንደ አገር ቤተሙከራውን ለማቋቋም የሚያስችለው 
ቴክኖሎጂ ምን ደረጃ ላይ ይገኛል የሚለው ላይ ልየታ 
ተደርጓል፡፡ ጥናቱ ከህብረተሰብ ጤና ኢንስቲትውት ጋር 
በትብብር የተሰራ ሲሆን፤ ሰነዱን የመጨረሻውን ቅርጽ 
ማስያዝ ብቻ ይቀረዋል፡፡ በተያዘው ዓመት ደግሞ ቀጣይ 
ስራዎችን ወደማከናወን የሚገባ መሆኑን እና በዓለም 
አቀፉ ተቋም በኩልም የቴክኒክ ድጋፍ እንደሚደረግለት 
ዳይሬክተሩ አብራርተዋል፡፡ 

ኢትዮጵያ በስፖርት ጸረ አበረታች ንጥረነገሮች 
ቁጥጥር ላይ መልካም የሚባል ስራ እያከናወነች መሆኑን 
የገለጹት ደግሞ በተንቀሳቃሽ ምስል ጉባኤው ላይ ንግግር 
ያደረጉት የዓለም አትሌቲክስ ኢንቲግሪቲ ዩኒቲ ዳይሬክተር 
ቶማስ ካፕዴቪሌ ናቸው፡፡ በመሆኑም አዲስ አበባ 
ላይ የስፖርት አበረታች ቅመም ቤተሙከራ እንዲኖር 
እንደሚደግፉና ለዚህ የሚረዳውን አስፈላጊውን ድጋፍ 
እንደሚያደርጉ እንዲሁም በጋራ እንደሚሰሩ ጠቁመዋል፡፡ 

ቁጥጥርን በሚመለከትም ከተጠቃሚዎቹ ባሻገር 
አበረታች ንጥረነገሮችን ለስፖርተኛው የሚያቀርቡና 
ከአትሌቱ ኋላ በመሆን በድብቅ የሚሰሩ አካላትን 
በመቆጣጠር ረገድም ኤጀንሲው የተለያዩ ስራዎችን 
በማከናወን ላይ ይገኛል፡፡ ጉዳዩ ከወንጀል ጋር የተያያዘ 
በመሆኑ ባለስልጣኑ ከፖሊስ፣ ከፍትህ ሚኒስትር 
እንዲሁም ከመድሃኒት ቁጥጥር ባለስልጣን ጋር በጋራ 
እየሰራ ይገኛል፡፡ በዚህ ላይ የሚሰራ ቡድን እየተዋቀረ 
ሲሆን፤ በቀጣይም ይህንን አጠናክሮ ለመስራት ጥረት 
ይደረጋል፡፡ አትሌቶች ንጥረነገሩን ተጠቅመው ሲገኙ 
ከጀርባቸው ያለውን ምንጭ ለማግኘት ተጨማሪ ምርመራ 
በማድረግ ከአስተዳደራዊ ቅጣት ባለፈ በወንጀል ህጉም 
ተጠያቂ እንዲሆኑ እንደሚሰራም ተጠቁሟል፡፡            

የኢትዮጵያ ጸረ አበረታች ቅመሞች ባለስልጣን 
ባለፉት አምስት ዓመታት የተለያዩ ተግባራት ሲከናውን 
የቆየ ሲሆን፤ ይህም በአፍሪካ ደረጃ አበረታችና ለሌሎችም 
ተሞክሮ ሊሆን እንደሚችል በዓለም አቀፉ ተቋም 
ተመስክሮለታል፡፡ ባለስልጣኑ በአዲስ መልክ ተዋቅሮ 
ስራ ከጀመረበት ጊዜ አንስቶ ስፖርተኛው ድረስ የግንዛቤ 
ከመስጠት ባለፈ በየክልሉ ወርዶ እንዲሰራበት አድርጓል። 
ከኢፌዴሪ ትምህርት ሚኒስትር ጋር በመሆን በመደበኛ 
ስርዓተ ትምህርት እንዲሁም የስፖርት ስልጠና ማዕከላት 
ማንዋሎች ውስጥም ጉዳዩ እንዲካተትም ተደርጓል፡፡

የኢትዮጵያ ጸረ አበረታች ቅመሞች ባለስልጣን ዋና ዳይሬክተር አቶ መኮንን ይደርሳል፤

Invitation for Bids (IFB)
IFB No. Bule Hora/ UIIDP/CW/04/2015

Urban Institutional And Infrastructure Development Program (UIIDP)
1. The Government of the Federal Democratic Republic of Ethiopia has received a credit from the 

International Development Association (IDA) towards the cost of City Administration Projects, 
and the Bule Hora City Administration intends to apply part of the proceeds of this credit to 
eligible payments under the contract of Street Lighting.

2. Bule Hora Finance and Economic cooperative office now invited wax sealed bids from eligible 
bidders for the construction and completion of the above project. Contract identification No. 
Referred above, the works comprise construction of Street Lighting. Located at Bule Hora 
on Sweet café To University Square & Jamal Coffee to TAF Fuel Station the details work of 
construction are shown on the Drawings and Bidding document.

3. Bidding will be conducted through the National Competitive Bidding (NCB) procedures 
specified in the PP Directive of Federal and Regional procurement June, 2010 Edition and is 
open to all eligible Bidders as defined on the Guideline. 

4. Certificate of registration from Concerned the ministry or corresponding Regional Bureau 
with category EMC-6 and above renewed for year 2021/22 or 2015 EFY able to submit Tax 
clearance certificate and VAT registration.

5. To Qualify for the award of contract the bidder is required to fulfill the minimum qualification 
criteria’s which are a General Experience of three years, a particular experience of performing 
at least two work of similar nature, and a minimum average annual turnover as specified on 
EQC.

6. Bidders shall submit two envelopes, “qualification information and bid security” in one envelope 
and “Financial Bid” separately in another envelope and should be sealed in an outer envelope.

7. Evaluation is to be carried out in two steps. “Qualification information” first and ‘financial bids’ 
of qualified bidders next.

8. Interested eligible bidders may obtain further information from and inspect the bidding documents 
at City finance and Economic cooperative Office and UIIDP section at address below.

9. A complete set of bidding documents in English may be purchase by interested bidders on the 
submission of a written application to the address below and upon payment of a non-refundable 
fee of Birr 500 (five hundred Birr).

10. A pre- Bid meeting will be conducted in the presence of bidders or their Authorized representatives 
who choose to attend at the date and place specified on Bid data Sheet of badding document.

11. Bid must be delivered to City Finance and Economic Cooperative Office following 31 
consecutive days starting the day of invitation to bid posted on newspaper and the bid closed 
on 10:00 AM and Opened 10:30 AM on the same day at address below, exact date is mentioned 
on Bid data Sheet.

12. A bid must be accompanied by a bid security of Birr 50,000.00 (Fifty thousand) in the form of 
only CPO. Electronic Bidding will not be permitted and late bids will be rejected.

13. The client has the right to accept or reject the bid partially or fully prior to contract award. 
Bule Hora City Administration,

Bule Hora Finance and Economic Cooperative Office
Tel:- 191 990 22 00 Or 091 642 44 05

Bule Hora,Oromia

የባለንብረት ስም በለጠ ሙሉነህ ቸሩ የሠሌዳ ቁጥር አአ 01-01-04329 የተሽከርካሪው ዓይነት አነስተኛ አውቶቡስ 
(ከ12 ያነሰ መቀመጫ) የሻንሲ ቁጥር JTIVYH60V-00004609 ሞዴል  HAYAS YH60V የሞተር ቁጥር 2y-
0068710  የሊብሬ ቁጥር 189816 ከላይ የተጠቀሰው የተሽከርካሪ ባለንብረት የተሽከርካሪ ሠሌዳ ጠፋብኝ ብለው 
በ6/1/2015 ዓ.ም አመልክተዋል፡፡ ሠሌዳው ወድቆ፣ ተሠርቆ ወይም  በሌላ ተሽከርካሪ ላይ ተለጥፎ ያገኘ ይህ 
ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን፣ ይህ ባይሆን 
ግን ለአመልካች ተለዋጭ ሠሌዳ የምንሰጥ መሆኑን እንገልጻለን፡፡

በአዲስ አበባ ከተማ አስተዳደር የአሽከርካሪና ተሽከርካሪ 
ፈቃድና ቁጥጥር ባለሥልጣን የንፋስ ስልክ ላፍቶ ቅ/ጽ/ቤት

የባለንብረት ስም ወ/ሮ ትዝታ ዘነበ ሰይፈ የሰሌዳ ቁጥር  ኢት 03-01-63682 የተሽከርካሪው አይነት ደረቅ ጭነት 
ከ10 ኩንታል የበለጠ የሻንሲ ቁጥር LZZ5ELNC4DD764136 ሞዴል ZZ3257N3447A1 የሞተር ቁጥር 
WD615.69*130817032187* የሊብሬ ቁጥር 027724 ከላይ የተጠቀሰው የተሽከርካሪ ባለንብረት የተሽከርካሪ 
ሠሌዳ ጠፋብኝ ብለው በ6/1/2015 ዓ.ም አመልክተዋል፡፡  ሠሌዳው ወድቆ፣ ተሠርቆ ወይም በሌላ ተሽከርካሪ 
ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፣ ይህ ባይሆን ግን ለአመልካች ተለዋጭ ሠሌዳ የምንሰጥ መሆኑን እንገልፃለን፡፡ 

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 
ቁጥጥር ባለሥልጣን አቃቂ ቃሊቲ ቅርንጫፍ ጽ/ቤት

የሐራጅ ሽያጭ ማስታወቂያ
የፍርድ ባለመብት ሲ/ር አጀበች ሙላቱ እና በፍ/ባለዕዳ አቶ ብርሃኑ ባልቻ መካከል ስላለው ፍርድ አፈፃፀም ጉዳይ 
የፌዴራል የመጀመሪያ ደረጃ ፍርድ ቤት በመ/ቁጥር 101136 በ14/6/2014 ዓ.ም እና በመ/ቁጥር 835005 ህዳር 12 
ቀን 2014 ዓ.ም፣ 14/6/2014 ዓ/ም እና በመ/ቁጥር 83805 ቀን ህዳር 22 ቀን 2014 በዋለው ችሎት በሰጠው ትዕዛዝ 
መሠረት  በአቃቂ ቃሊቲ /ክ ከተማ ወረዳ 4 ገላን ኮንዶሚኒዬም ቤት የህንፃ ቁጥር  B232 የቤት ቁጥር GA-B232/19 
የሆነ ኮንዶሚኒየም ቤት የሐራጅ ሽያጭ መነሻ ዋጋ 561,688 (አምስት መቶ ስልሳ አንድ ሺ ስድስት መቶ ሰማኒያ 
ስምንት) ሆኖ የቦታ ስፋት የጋራ መጠቀሚያ ጨምሮ 46.04ካ.ሜ በወንድሙ አለሙ ስም ሆኖ ህዳር 6 ቀን 2015 ዓ.ም 
በሐራጅ ይሸጣል፡፡ የተጫራቾች ምዝገባ በ8፡00 ሰዓት ተጀምሮ የቀረቡ ተጫራቾች ተመዝግበው  እንደተጠናቀቀ 
ወዲያውኑ  ጨረታው የሚካሄድ ይሆናል፡፡ የሐራጁ ሽያጭ የሚካሄደው በፌደራል ፍርድ ቤቶች የፍርድ አፈፃፀም 
ዳይሬክቶሬት የጨረታ አዳራሽ ውስጥ ሲሆን ንብረቱን ተጫርተው ለመግዛት የሚፈልጉ ተጫራቾች ከጨረታው 
ቀደም ብሎ ባሉት አራት የሥራ ቀናቶች ውስጥ  ባለመብት ለማስጐብኘት በሚመርጣቸው ሶስት የስራ ቀናት ፌ/ፍ/
ቤቶች ፍርድ አፈፃፀም ዳይሬክቶሬት ሐራጅ ክፍል ድረስ ከጠዋቱ በ3:30 ብቻ በመገኘትና ባለመብቱ በሚያቀርበው 
ትራንስፖርት ንብረቱን ለመጐብኘት የሚችሉ ሲሆን እያንዳንዱ ተጫራች በሚጫረትበት ወቅት የንብረቱን ግምት 
¼ኛውን በባንክ በተረጋገጠ C.P.O ማስያዝ ይኖርበታል፡፡ ከ1/4ኛ አስበልጦም  ሆነ አሳንሶ የሚመጣ ተጫራች 
በጨረታው አይካፈልም፡፡ በጨረታው አሸናፊ የሆነው ግለሰብ አሸናፊ የሆነበትን ገንዘብ በአጠቃላይ ጨረታውን 
ከአሸነፈበት ቀን ጀምሮ በ15 ቀናት ውስጥ ገቢ  ማድረግ አለበት፡፡ ተጨማሪ ተጫራቾች ካፒታል ጌይን እና ታክስ 
ስምን ይዛወርልኝ የሚል ጥያቄ  ሐራጁ ጐድቶኛል የሚሉ ጥያቄዎችን ዳይሬክቶሬት የማያስተናግድ በችሎት 
የሚጠየቅ መሆኑን እንገልፃለን፡፡

በኢ.ፌ.ዴሪ ጠቅላይ ፍ/ቤት የፌዴራል ፍ/ቤቶች የፍርድ አፈፃፀም ዳይሬክቶሬት

አዲስ አበባ አስተዳደር

